
Shkup, 13 nëntor - Nëse pezullimi i
punimeve për përmendoren e Nënë
Terezës në sheshin Maqedonia ngriti
shumë pikëpyetje për këtë memorial, ai
së bashku me dy përmendoret e tjera të
projektit “Shkupi 2014”, Andon Janev
Qose dhe Ushtari në Kalë (Aleksandri)

janë tre elaboratet e para që grupi i
punës në Ministrinë e Kulturës do t’ia
dorëzojë qeverisë për të vendosur se ç’do
të bëhet me to. Në to, ashtu si edhe tek
të tjerat, janë vërejtur një sërë parregull-
sish procedurale, ndërsa trashëgimia
kulturore jo vetëm që nuk është trajtu-

ar si duhet, por edhe është abuzuar me
të. Lajmin e ka bërë të ditur ministri i
Kulturës, Robert Allagjozovski, duke
lënë të kuptohet se ndryshimet në pro-
jektin “Shkupi 2014” do të nisin me
heqjen e një sërë përmendoresh dhe
eventualisht me...

Nisin spastrimet në “Shkupi 2014” 

� FAQE 12-13

Gjakmarrja,
fenomeni 
që po mban 
ngujuar
dhjetëra
familje

Për viktimat
nuk pyet
kush!

Tensionet mes Arabisë
Saudite dhe Iranit janë
rritur javët e fundit. Pas
Jemenit, me gjasa edhe
Libani mund të bëhet
viktimë e një lufte bru-
tale të përfaqësuar mes
rivalëve sauditë e irani-
anë. Konflikti mes Ara-
bisë Saudite dhe Iranit
bën që miliona jemenitë
të kërcënohen nga vdek-
ja e urisë....

Fiton
Presidenti i
Instagramit

Kam vrarë
dikë kur isha
adoleshent

Cenimi i Marrëveshjes së Ohrit dhe i Kushtetutës së vendit, instalimi i dygjuhësisë, pazar politik në dëm të gjuhës së

komuniteteve tjera... ishin disa nga akuzat e deputetëve të VMRO-së kundrejt atyre të LSDM-së në vazhdimin e

debatit parlamentar për Ligjin e gjuhëve

Shqipja nis 
me përplasje

Shumica parlamentare e vendosur ta miratojë Ligjin e gjuhëve

� FAQE 3

Shkup, 13 nëntor - Rumania që
para viteve 90-të renditej ndër
shtetet më të varfra të bllokut
socialist, 27 vjet më vonë jo
vetëm që ka standard më të
mirë se Maqedonia, Serbia, Mal
i Zi, dhe Bosnje e Hercegovina,
por ka tejkaluar për mirëqenie
edhe Kroacinë. Sot Rumania, si
anëtare e Bashkimit Evropian,

është ekonomia nacionale me
rritje më të madhe pas Irlandës.
Bile, vlerësohet se sivjet do të
ketë rritje ekonomike prej pesë
për qind, që paraqet vetëm një
ëndërr për shtetet e rajonit.
Gjithashtu në shembullin e Ru-
manisë mund të shikohet se
anëtarësimi në BE dhe NATO,
sjell përparim dhe mirëqenie

ekonomike. Zhvillimin ekono-
mik rumun e mbështesin edhe
treguesit e ndryshëm ekonomik,
siç janë Prodhimi i Brendshëm
Bruto, i cili është rritur prej
2000 dollarë në vitin 2002, në
afër 11 mijë dollarë në vitin
2016. Gjithashtu Rumunia
kryeson rajonin në vitin 2016,
edhe me konsumin...

Dikur i varfër, sot "tigri ekonomik" i Ballkanit 

E gjithë bota
flet për

mafien tonë
akademike

Një ligj për
sigurinë 
digjitale

Çdo i treti
fëmijë i

shëndoshë

Administrata
përballë 

diploma me

"Kemi një numër të stërmadh të administratorëve të punësuar në administratën e shtetit,
dhe kjo është në dëm të ekonomisë në vend, sepse rrogat e këtyre administratorëve bien në
kurriz të taksapaguesve dhe ekonomisë së vendit”, thotë Bytyçi Aktuale

Shkup, 13 nëntor -
Zëvendëskryetari i Qev-
erisë së Republikë së
Maqedonisë përgjegjës për
Çështje Evropiane, Bujar
Osmani, së bashku me
Ministrin për Punë të
Jashtme, Nikolla Dim-
itrov, filluan vizitën dydi-
tore në Bruksel me mëng-
jesin e punës me ministrat
e punëve të jashtme të
vendeve anëtare të
Bashkimit Evropian, ku

referuan për progresin e
Republikës së Maqedonisë
në procesin eurointegrues.
Zëvendëskryeministri Os-
mani, siç thuhet në njof-
timin nga kabineti i tij,  fil-
limisht prezantoi
rezultatet dhe arritjet në
implementimin e pjesës 3
të Planit 3-6-9, i cili u
kurorëzua me mbajtjen e
zgjedhjeve korrekte, të lira
dhe kredibile. "Fokusi i
masave dhe aktiviteteve të
pjesës së parë të Planit -
pjesës tre, ishte krijimi i
kushteve dhe mbajtja e

zgjedhjeve të përkryera,
gjë në çka kishim sukses
dhe që u konfirmua nga
ana e të gjitha organi-
zatave të vendit dhe
ndërkombëtare që i
ndiqnin zgjedhjet", thek-
soi Osmani. Më tej, Os-
mani referoi edhe për për-
gatitjet edhe rreth pjesëve
të tjera të Planit 3-6-9, ku
potencoi fushat në të cilat
janë të fokusuara pjesa
më e madhe e reformave e
të cilat janë: reformat në
gjyqësor, ku, Osmani in-
formoi se përmes një pro-

cedure transparente, me
përfshirje të një numri të
madh të ekspertëve nga
vendi dhe ndërkombëtar,
nga fundi është përgatitja
e Strategjisë dhe Planit
aksional për reforma. Os-
mani u fokusua edhe  në
reformat në shërbimet e
inteligjencës, ku sipas
rekomandimeve, por edhe
sipas procesit të gjerë të
konsultimeve, është zgjed-
hur modeli dhe reformat
janë në fazë finale të mira-
timit për implementimin e
tyre. Lidhur me reformën

e administratës publike,
në drejtim të depolitizimit
dhe profesionalizimit, Os-
mani informoi se, veç më
është përgatitur draft ver-
sioni i Strategjisë dhe i
Planit aksional. Në fushat
e tjera siç janë lufta
kundër korrupsionit,
kushtet për punë të medi-
ave, reformat në polici,
Osmani informoi se ka
progres në përgatitjen e
Strategjive dhe Planeve
aksionale të cilat së shpe-
jti do të shpallen në pub-
lik dhe do të implemento-
hen. "Pas zgjedhjeve,
Qeveria sërish në mënyrë
agresive u është përkush-
tuar reformave dhe
plotësimit të Planit 3-6-9,
i cili, në vete përfshin të
gjitha rekomandimet dhe
sugjerimet e raporteve rel-
evante dhe nga partnerët
tanë ndërkombëtar, sepse
qëllimi ynë është që pas
implementimit të tij të
mos vijojë pjesë e re 12 ,
por fillimi i negociatave",
theksoi Osmani në takim.
Osmani dhe Dimitrov
referuan për progresin në

mbylljen e çështjeve poli-
tike. Ata informuan për
rrjedhën e procesit rreth
ligjit për përdorim të
gjuhëve, i cili pritet që së
shpejti të votohet në Parla-
ment, si dhe për progresin
në marrëdhëniet me Gre-
qinë të cilat po lëvizin në
kahje pozitive. Në kuadër
të vizitës, në agjendën e
Osmanit dhe Dimitrovit
janë edhe takimet me Eu-
rokomisarin për Zgjerim
dhe Politikë Fqinjësore Jo-
hanes Han, pastaj me
Nënkryetaren dhe Përfaqë-
suesen e lartë për Politikë
të Jashtme dhe të Sig-
urisë, Frederika Mogerini.
Osmani do të ketë edhe
fjalën e tij në Institutin
Think-Tank, në Qendrën
Evropiane për Politikë
(EPC), "Plani 3-6-9:
avancimi i mëtutjeshëm i
procesit të integrimit të
Maqedonisë në BE", ndër-
sa në margjinat e vizitës
do të realizojë takim edhe
me Drejtoreshën për Bal-
lkanin Perëndimor në DG
NEAR, Genoveva Ruiz
Kallavera.

Shkup, 13 nëntor - Ndry-
shimet në Ligjin që rregul-
lon punën e administratës
shtetërore në Maqedoni,
pritet të futen në proce-
durë parlamentare pasi
kanë marrë vizë nga Qeve-
ria javën që po e lëmë pas
(të martën). Ndryshimet
në Ligjin për nëpunësit e
administratës shtetërore
kryesisht kanë të bëjnë
me kushtet rreth punësi-
mit, avancimin si dhe
vlerësimin e të punësuar-
ve në administratën sh-
tetërore. Njohësit e çë-
shtjeve politike vlerësojnë
se reformave në admini-
stratë duhet t’u paraprijë
një analizë e thellë e
gjendjes faktike në admi-
nistratën shtetërore.

“Duhet të bëhet një
analizë e thellë në tërë si-
stemin e administratës
shtetërore, pastaj një ana-
lizë e shërbimeve që mar-
rin qytetarët nga admini-
strata shtetërore, dhe pasi
të jetë bërë kjo analizë nga
ekspertë kompetentë,
atëherë duhet të hartohet

një plan i detajuar rreth
reformave të thella në këtë
sektor shumë të rëndësi-
shëm. Nuk guxojmë të
lejojmë reforma që do t’u
shkonin përshtat politika-
ve të kësaj ose asaj shumi-
ce parlamentare, sepse në
fund qytetarët do të mar-
rin shërbime jocilësore
nga administrata”, thotë
Temellko Ristevski, profe-
sor në Fakultetin e Admi-
nistratës Publike në
Shkup. Nga dikasteri
përkatës, ai i Shoqërisë
Informative, sqarojnë se
në bazë të ndryshimeve
ligjore për nëpunësit ad-
ministrativë, parashihet të
hiqet parashtrimi certi-
fikatave ndërkombëtare
për njohjen e një prej tre
gjuhëve të huaja si dhe te-
sti psikologjik, sepse siç
kanë theksuar, përmes
këtyre mekanizmave nuk
arrihet deri te punësimi i
kuadrove më cilësorë. Në
pjesën e avancimit, ndry-
shimet e propozuara do të

japin mundësinë që të
punësuarit të ngjisin disa
shkallë menjëherë, në
vend të rregullativës që
mundëson ngjitjen shkal-
lë pas shkalle. Në bazë të
ligjit në fjalë, administra-
torët nuk do të gjobiten
ngase parashikohet të hi-
qen gjobat, por i punësua-
ri do të largohet nga puna
nëse merr dy vlerësime
negative njëri pas tjetrit.
Megjithëse, kryeministri i
Maqedonisë, Zoran Zaev,
në vazhdimësi ka thek-
suar se pavarësisht që ad-
ministrata e Maqedonisë
është e stërngarkuar,
asnjë administratorët nuk
do të largohet nga puna
nëse me nder dhe profe-
sionalizëm e kryen punën,
për të cilën është
përgjegjës.

Por, njohësit e çështje-
ve ekonomike vlerësojnë
se sektori privat paguan
kosto të lartë, sepse shte-
ti mbetet punëdhënësi
kryesor përmes punësime-

ve në institucionet shtetë-
rore. Fatmir Bytyçi, drejtor
i Odës Ekonomike të Ma-
qedonisë Veri-perëndimo-
re për Radion Evropa e
Lirë thotë se përderisa me
propozim-buxhetin për vi-
tin 2018, nuk parashihen
shkurtime në admini-
stratë. Kjo do të thotë se
një pjesë e madhe e mjete-
ve do të shkojnë në konto
të administratës, e cila
nuk është në shërbim të
qytetarëve në masën e
duhur. “Ditëve të fundit
edhe kjo përbërje qeverita-
re ndryshoi mendimin dhe
nuk flet për numër të
madh të administratorëve
por flet vetëm për cilësinë
e dobët të shërbimeve në
administratë që në fakt
krijon hapësirë për punë-
sime të reja nën pretek-
stin e njerëzve cilësorë.
Kemi një numër të stër-
madh të administratorëve
të punësuar në admini-
stratën e shtetit, dhe kjo
është në dëm të ekonomi-

së në vend, sepse rrogat e
këtyre administratorëve
bien në kurriz të taksapa-
guesve dhe ekonomisë së
vendit”, thotë Bytyçi.
Ndryshe, Avokati i Popul-
lit në Maqedoni, Ixhet Me-
meti, thotë se administra-
ta shtetërore është
joefikase për shkak se në
të janë futur persona joa-
dekuatë vetëm e vetëm për
t’u gjetur vende pune
përkrahësve të partive në
pushtet.

“Republikës së Maqe-
donisë i duhet një analizë
e thellë, funksionale, e cila
është filluar që nga pa-
varësimi i Republikës së
Maqedonisë dhe kurrsesi
të kryhet. Gjithnjë kur
partitë politike vijnë në
pushtet, më së lehti atë e
keqpërdorin për shkak se
duan t’u gjejnë vend në
administratën publike të
dëgjueshmëve të partive.

Kjo ka qenë dhe ende
është plagë kancerogjene
edhe për partizimin, por
edhe për mosefikasitetin e
punës së administratës
publike dhe tërë këtë e pa-
guajnë qytetarët - për
shkak se nuk përfitojnë
shërbime me kualitet, por
marrin shërbime selekti-
ve, mundohen nëpër labi-
rinte të ndryshme të admi-
nistratës...”, thotë për
Radion Evropa e Lirë, Me-
meti. Ndryshe, në raportin
e Komisionit Evropian në
vazhdimësi theksohet se
urgjentisht duhet reali-
zuar reforma të thella në
administratën shtetërore
të Maqedonisë për ta çli-
ruar atë nga influenca po-
litike, si dhe sistemimin e
një stafi me një numër
shumë më të vogël, por
profesional që me kohë do
t’u përgjigjet kërkesave të
qytetarëve. (REL)

IXHET MEMETI

Maqedonisë i duhet një analizë e
thellë, funksionale, e cila është

filluar që nga pavarësimi i Republikës së
Maqedonisë dhe kurrsesi të kryhet.
Gjithnjë kur partitë politike vijnë në
pushtet, më së lehti atë e keqpërdorin për shkak se duan
t’u gjejnë vend në administratën publike të dëgjueshmëve
të partive. Kjo ka qenë dhe ende është plagë
kancerogjene edhe për partizimin, por edhe për
mosefikasitetin e punës së administratës publike dhe
tërë këtë e paguajnë qytetarët - për shkak se nuk
përfitojnë shërbime me kualitet, por marrin shërbime
selektive, mundohen nëpër labirinte të ndryshme të
administratës

Osmani dhe Dimitrov në Bruksel

Plotësisht të përkushtuar për reformat
"Fokusi i masave dhe
aktiviteteve të pjesës së
parë të Planit - pjesës tre,
ishte krijimi i kushteve dhe
mbajtja e zgjedhjeve të
përkryera, gjë në çka
kishim sukses dhe që u
konfirmua nga ana e të
gjitha organizatave të
vendit dhe ndërkombëtare
që i ndiqnin zgjedhjet",
theksoi Osmani

Ndryshime ligjore në procedurë parlamentare

Administrata përballë reformave
Në raportin e Komisionit
Evropian në vazhdimësi
theksohet se urgjentisht
duhet realizuar reforma të
thella në administratën
shtetërore të Maqedonisë për
ta çliruar atë nga influenca
politike, si dhe sistemimin e
një stafi me një numër shumë
më të vogël, por profesional
që me kohë do t’u përgjigjet
kërkesave të qytetarëve

Deputetët e partisë në pushtet i kujtuan deputetëve të VMRO-së nenin 5 të
Kushtetutës, për të cilin thanë se e ka nënshkruar vet lideri i kësaj partie, Nikol-
la GruevskiAktuale

Manastir, 13 nëntor - Takim
eventual i partive politike të
Maqedonisë në vilën "Zhan
Mone" në Paris duhet të jetë
rezultat i gatishmërisë së
tyre që të gjithë të marrin
pjesë dhe të punojnë së
bashku që ta përshkojnë
rrugën drejt Bashkimit
Evropian. Nëse nuk mund
të arrijnë marrëveshje, do të
shtrohet pyetja se cili do të
jetë vendi i Maqedonisë në
Union, konsideron am-
basadori francez në Maqe-
doni, Kristian Timonie.
"Duhet para se gjithash të
gjithë të jenë dakord që të vi-
jnë së bashku në vilën në
Paris dhe në njëfarë mënyre
ky është parakusht. Unë
mësova se ka marrëveshje
parimore që në njëfarë
mënyre janë arritur.
Megjithatë, nëse marrëvesh-
ja mes partive nuk mund të
bëhet në Maqedoni, atëherë
mund të takohen në Paris.
Për ne, para se gjithash, kjo
është punë e partive të
Maqedonisë, ndërsa ne do
të jemi vetëm nikoqir qëllim-
mirë", deklaroi Timonie,
duke u përgjigjur në pyetjen
e gazetarëve lidhur me idenë
që politikanë të Maqedonisë
të bisedojnë në vilën "Zhan
Mone" në Paris, si dhe për
qëndrimin e VMRO-DPMNE-
së se problemet në Maqe-
doni duhet të zgjidhen në
institucionet e Maqedonisë.
Në çdo rast, shton Timonie,
partitë duhet të mënyrë
plotësisht konkrete të gjejnë
mundësi që të punojnë së
bashku me qëllim që ta për-
shkojnë rrugën drejt
Bashkimit Evropian. "Nëse
partitë e Maqedonisë nuk
arrijnë të gjejnë mënyrë që
të punojnë së bashku,
mund të pyetemi se cili do të
jetë vendi i Evropës në
Maqedoni", deklaroi Timo-
nie, i cili paradite në Mana-
stir merr pjesë në Ditën
shkencore kushtuar Luftës
së Parë Botërore, me temë
"Shoqëritë ballkanike në
Luftën e Parë Botërore", në
të cilin marrin pjesë
ekspertë nga Franca, Ruma-
nia, Shqipëria, Serbia dhe
nga Maqedonia.  

Fatos RUSHITI

Shkup, 13 nëntor - Ashtu siç
paralajmëroi ditë më parë
kryetari i Parlamentit, Talat
Xhaferi, të hënën Ligji për për-
dorimin e gjuhëve u kthye në
procedurë parlamentare,
gjegjësisht vazhdoi debati në
lexim të parë për nevojën e mi-
ratimit të këtij ligji. Cenimi i
Marrëveshjes së Ohrit dhe i
Kushtetutës së vendit, instalimi
i dygjuhësisë, pazar politik në
dëm të gjuhës së komuniteteve
tjera... ishin disa nga akuzat e
deputetëve të VMRO-së kun-
drejt atyre të LSDM-së.
Ndërkaq, deputetët e partisë në
pushtet i kujtuan deputetëve
të VMRO-së nenin 5 të Kushte-
tutës, për të cilin thanë se e ka
nënshkruar vet lideri i kësaj
partie, ndërsa me propozim-
ligjin e ri, deputetët e LSDM-së
theksuan se duan ta mbyllin
një çështje që del nga Mar-
rëveshja e Ohrit dhe
ndryshimeve kushtetuese që
ndodhën më pas. Fillimisht, de-
putetët e VMRO-së për propoz-
im-ligjin e ri thanë se nuk i
plotëson të drejtat e komu-
niteteve tjera, por nuk i plotë-
son edhe ato të shqiptarëve në
komunat ku ato nuk janë mbi
20 për qind si në Kavadar apo
në Veles. “Ligji i ri për gjuhën
shqipe nuk i plotëson të drejtat
e të gjithë shqiptarëve. Pasi
edhe në Kavadar ka shqiptarë,
por ato nuk do të mund ta për-
dorin gjuhën shqipe, sepse kjo
mënyrë e përdorimit të gjuhës
shqipe nuk është garanci se ajo
do të përdoret nga të gjithë
shqiptarët”, tha deputeti Pançe
Minov. Kundër kësaj qasje
reagoi deputeti i BDI-së, Xhevat
Ademi, duke i thënë Minovit se
“fillimisht ti duhet ta mësosh
gjuhën shqipe që të mund të
flasësh me mua pa kufje”.
Duke i replikuar diskutimit të
deputetes të VMRO-së, Ana
Llashkova, deputetja e LSDM-
së, Nikica Kurbin vuri theksin
tek neni 1 i propozim-ligjit në
fjalë, i cili sipas saj, është në
harmonizim me nenin 5 të
Kushtetutës së vendit. Madje,

Kurbin i tha deputetëve të
VMRO-së së në shekullin 21
nuk duhet të kenë frikë nga
gjuha e dikujt tjetër. “Neni 5 i
Kushtetutës thotë kështu:
'Gjuhë zyrtare në të gjithë terri-
torin e vendit dhe në marrëd-
hëniet ndërkombëtare është
gjuha maqedonase dhe alfabeti
i saj cirilik', ndërsa paragrafi 2
i këtij neni thotë se: 'gjuhë
tjetër zyrtare është edhe gjuha
të cilin e flasin mbi 20 të pop-
ullsisë joshumicë'. Këtu nuk
cenohet interesi i asnjë gjuhe.
Në shekullin 21 nuk duhet të
kemi frikë nga përdorimi i një
gjuhe tjetër siç është gjuha
shqipe”, theksoi deputetja
Kurbin. Në kundër-replikë, de-
putetja e VMRO-së, Ana
Llashkova përmendi faktin se
opinioni profesionist maqe-
donas e ka vlerësuar Ligjin si
antikushtetues. 

“Opinioni profesionist
maqedonas ka konstatuar dhe
vlerësuar se Ligji është
kundërkushtetues, ndërsa ju i
ikni këtij debati. Është e pa-
pranueshme që të mbroni
dygjuhësinë, si p.sh. në

vendlindjen time Berovë”, tha
Llashkova. Ndërkaq, deputetja
Jagoda Shahpaska e LSDM-së
kishte bindjen se më këtë
propozim-ligj, partia e saj do ta
mbyllë përgjithmonë çështjen e
gjuhës shqipe. "Është mirë kur
diskutojmë për nevojën e mira-
timit të këtij Ligji. Ne duam të
mbyllim përfundimisht çësht-
jen e gjuhës shqipe. E nderuar
kolege, në ligj askund nuk
shkruan se në Berovë apo në
vendlindjen time, në Kavdar,
do të kemi dygjuhësi. Ky ligj u
mundëson komunitetit shqip-
tarë që të ketë qasje të lehtë in-
stitucionale. Më vjen mirë që
kryetari i ri i Kumanovës, Mak-
sim Dimitrievski, ende pa hyrë
ky ligj në fuqi, ka nxjerrë një
dokument në dy gjuhë, kjo pasi
popullata jo shumicë në Ku-
manovë e tejkalon 20
përqindëshin”, theksoi Shah-
paska. Ndërsa deputeti tjetër i
kësaj partie, Petar Atanasov,
theksoi faktin se nuk ka defini-
cion të saktë se si një vend me
shoqëri multietnike e rregullon
multikulturalizmin. Atanasov u
kujtoi deputetëve të VMRO-së

se lideri i tyre më herët e ka
nënshkruar me dorën e tij
amendamentin 5 të Kushte-
tutës së Maqedonisë, ndërsa ai
tani vetëm do të zbatohen në
mënyrën e duhur. 

“Nxirre atë fletë më qartë siç
ta kanë shkruar, duket e keni
të njëjtën si para zgjedhjeve.
Mund të debatojmë, por
askush nuk mund të japë
definicion të saktë se si një
shoqëri multietnike e rregullon
multikulturalizmin. Si para zg-
jedhjeve si tani - njëjtë flisni
për dygjuhësinë e ku e di çka
tjetër. A ishte vetë lideri i juaj
që nënshkroi me dorën e tij
amendamentin 5 të Kushte-
tutës, të cilin vetëm po mundo-
hemi ta implementojmë si
duhet. Këtu nuk diçka kundër
gjuhës maqedonas, e cila tash-
më është etabluar në arenën
ndërkombëtare”, tha Atanasov.
Ndërkaq deputetja e VMRO-së,
Vesna Pemova, vuri theksin tek
neni 1 i propozim-ligjit për
gjuhët, konkretisht tek citimi i
gjuhës shqipe në kllapa, e që
sipas Pemovës, kjo diskriminon
gjuhët tjera në vend. 

Kryeministri Zoran Zaev është takuar të dielën me
kryetarin e Aleancës për Shqiptarët, Ziadin Sela,
duke konfirmuar dhe konkretizuar koalicionimin e
tyre të mëtejshëm qeveritar. Zëdhënësi i ASH-së,
Flakron Bexheti, ka thënë se partia e tyre vazhdon të
jetë pjesë e Qeverisë duke ruajtur pozicionet
paraprake dhe vazhdon përcaktimet e saj si pjesë e
Qeverisë reformatore. “Takimi ka qenë konstruktiv,
në një frymë pozitive, ku mes të tjerash është
biseduar për vazhdimin e reformave, me një
përkushtim të përbashkët në Qeverinë reformatore.
Aleanca për Shqiptarët, vazhdon të jetë pjesë e

Qeverisë me ato pozicione, që paraprakisht është
dakorduar në përbërjen e shumicës parlamentare
dhe krijimin e Qeverisë Reformatore", tha Bexheti.
Lidhur me zëvendësuesin e Arben Taravarit në
postin e ministrit të Shëndetësisë, pas marrjes së
detyrës së tij të re si kryetar i Komunës së Gostivarit,
zëdhënësi i ASH-së informoi se për momentin nuk
ka emra konkretë për këtë post qeveritar. Sipas tij,
fillimisht ky emër duhet të zgjidhet nga Kryesia
qendrore e partisë dhe më pas të publikohet, duke
informuar se ende nuk është caktuar mbledhje e
Kryesisë Qendrore të ASH-së.

TAKIMI ZAEV-SELA, ASH-SË NUK I PREKEN POSTET

Shkup, 13 nëntor - Qeveria këtë
fundjavë e ka dorëzuar Propoz-
im-buxhetin për vitin 2018 deri
te Parlamenti i Maqedonisë.
Pritet që debati për këtë të fillo-
jë gjatë kësaj jave, siç parala-
jmëroi të premten në takim me
gazetarët kryetari i Parlamentit,
Talat Xhaferi. Xhaferi tha se do
ta ndërpresë debatin për Ligjin
për përdorim për gjuhët, që

vazhdoi sot, dhe se përparësi t'i
japë Propozim-ligjit për vitin
2018. Shqyrtim të përgjithshëm
dhe shqyrtim të amenda-
menteve për Propozim-bux-
hetin për vitin 2018 më për-
para zhvillon Komisioni amë
për financim dhe buxhet dhe
Komisioni juridiko-ligjdhënës.
Shqyrtimi mund të zgjasë,
sipas Rregullores për punë të

Parlamentit, më së shumti
gjithsej dhjetë ditë pune. Pas
përfundimit të shqyrtimit, Qev-
eria përgatit propozim të plotë-
suar me futje të amenda-
menteve me të cilët është
pajtuar dhe ndryshimet e nevo-
jshme. Ky propozim i plotësuar
dorëzohet deri te Parlamenti, i
cili në seancë plenare mund të
debatojë për të më së shumti

pesë ditë. Përveç Propozim-
buxhetit, deri te Parlamenti
janë dorëzuar edhe Propozim-
ligji për përmbarim të Buxhetit
për vitin 2018, me procedurë të
shkurtuar, si dhe propozim lig-
jet për ndryshim të ligjeve për
derivate të obligueshme të
naftës dhe për ndryshim dhe
plotësim për tatimin personal të
fitimit.

Ambasadori
Timonie për

dialogun 
"Zhan Mone"

E domo-
sdoshme
prania e 
të gjitha

partive në
Paris

Shumica parlamentare e vendosur ta miratojë Ligjin e gjuhëve

Shqipja nis me përplasje

Edhe Buxheti në procedurë parlamentare 

Cenimi i Marrëveshjes së Ohrit
dhe i Kushtetutës së vendit,
instalimi i dygjuhësisë, pazar
politik në dëm të gjuhës së
komuniteteve tjera... ishin disa
nga akuzat e deputetëve të
VMRO-së kundrejt atyre të
LSDM-së në vazhdimin e debatit
parlamentar për Ligjin e gjuhëve

Grupi i punës është ende duke punuar dhe vetëm një pjesë e elaborateve janë dorëzuar
dhe njëkohësisht po shqyrtohen edhe kompetencat që duhet të marrin institucionet e
nivelit ekzekutiv dhe lokal për procedurat e mëtejshme të heqjes së tyre Aktuale

Laura PAPRANIKU

Shkup, 13 nëntor - Pavarë-
sisht mundësive të kryer-
jes së fakultetit për tri vjet
studimi, një numër i
madh i atyre që diplomo-
jnë me 180 ECTS kërkojnë
të plotësojnë shkallën e
arsimimit të lartë me 240
ECTS, pra të kenë një
diplomë të plotë me arsim
të lartë katërvjeçar. Kjo
tendencë vërehet në të
dhënat për transferimin e
studimeve nga një univer-
sitet në një universitet
tjetër, brenda dhe jashtë
vendit. Ka edhe raste kur
studentët transferohen

nga njëri fakultet në
tjetrin, apo lëvizin në pro-
gramet studimore brenda
të njëjtës njësi akademike.
Por lëvizje të këtilla nuk
evidentohen si transfer-
ime, pasi nuk bëjnë pjesë
as në kategorinë e studen-
tëve të rinj dhe as të atyre
që largohen nga një uni-
versitet i caktuar. Motivi
për të cilin kandidatët ten-
tojnë diplomën katërv-
jeçare, kanë të bëjnë krye-
sisht me lehtësimet që u
krijon diploma me 240
ECTS gjatë punësimit apo
vijimit të studimeve post-
diplomike. Në kohën e
globalizimit, ECTS,
konkretisht mobiliteti i
studimeve llogaritet si një
vlerë sublime në kuadër
të tendencave për krijimin
e një hapësire të për-
bashkët evropiane të ar-
simit. Për këtë, univer-
sitetet janë çdo herë të
hapura për transferimin e
studimeve, qoftë duke
pranuar kreditë (ECTS) që
studentët kanë fituara në
një universitet tjetër, qoftë
duke u mundësuar ndër-
prerjen e studimeve. Në
Universitetin e Tetovës,

sikurse bëjnë të ditur nga
zyra për çështje arsimore,
transferimet dominohen
nga kategoria e atyre stu-
dentëve që vijnë me 180
ECTS të fituara diku
tjetër. “Viteve të fundit ka
një numër të madh të stu-
dentëve që vijnë për të
plotësuar shkallën e ar-
simit të lartë me 240
ECTS. Në përgjithësi,
studimet tona janë katër
vjeçare, kështu që për
studime të njëjta, të cilat
diku tjetër janë tre vjeçare,
të interesuarit gjejnë një
mundësi të mirë që të vi-
jnë tek ne dhe të vazhdo-
jnë studimet për tu pa-
jisur në fund me një

diplomë katër vjeçare, pra
me 240 ECTS”, pohon
Ibrahim Neziri nga zyra
për çështje arsimore në
UT. Kuptohet, që të gjithë
iu nënshtrohen rregullave
të transferim të vlefshme
për të gjithë, plotëson më
tej ai. Në vit realizohen
përafërsisht 350 transfere
në UT. “Në afatin e parë, i
cili ishte në fillim të vitit
akademik, këtë vit u
transferuan rreth 180 stu-
dentë, ndërsa do të ketë
edhe një konkurs të dytë
në muajin janar, para fil-
limit të semestrit veror”,
tregon ai. Neziri thotë se
është e vështirë të bëhet
një kategorizim se nga cili

shtet, universitete apo
program studimor janë
pjesa më e madhe e tyre,
pasi lëvizjet janë variabile
dhe jo çdo herë konstante.
Megjithatë, ka disa
studime si infermieria,
stomatologia dhe mjekësia
që në UT bëjnë diferencën,
pra ku vërehet lëvizje më e
madhe e studentëve në
drejtim të atyre që vijnë
këtu të vazhdojnë
studimet në vitin e dytë, të
tretë apo të katërt. Trans-
fere të shpeshta shënohen
gjithashtu edhe në fakul-
tetin e juridikut,
ekonomisë apo shkencave
natyrore, kurse studentët
që vijnë të vazhdojnë
studimet këtu, janë krye-
sisht nga Maqedonia,
Kosova dhe Shqipëria.
“Por, ka edhe prej atyre
studentëve që ndërpresin
studimet në vit të dytë, të
tretë apo të katër dhe që
pastaj vazhdojnë studimet
në ndonjë universitet apo
shtet tjetër. Por mund të
ndodh që të njëjtit të rik-
thehen përsëri këtu, pra
të bëjnë një transferim të
dytë dhe kjo është një e
drejtë legjitime e cila

duhet ti lejohet çdo stu-
denti”, thotë Neziri, duke
sqaruar se është e pa-
mundur të menaxhohet
saktësisht numri i atyre
që transferohen nga UT-
ja për në ndonjë univer-
sitet tjetër. “Ne kemi të
dhëna për numrin e atyre
që ndërpresin studimet
tek ne, por jo edhe të dhë-
na se sa mund të rezulto-
jë i suksesshëm transferi-
mi i tyre diku tjetër. Mund
të ndodh që kandidatët të
transferohen në një uni-
versitet tjetër, pasi ndër-
presin studimet tek ne,
mirëpo mund të ndodhë
që të mos transferohen
askund. Mund të ndodh
që pas një kohe të kthe-
hen sërish këtu apo edhe
ndoshta të mos i përfun-
dojnë fare studimet. Pran-
daj nuk mund të flasim
me shifra për transferimin
në drejtim të ndërprerjes
së studimeve tek neve dhe
vazhdimit të studimeve
diku tjetër”, sqaron Neziri.
Por në çdo rast, numri i
atyre që vijnë në UT është
dukshëm më i madh se
numri i atyre që largohen
nga UT-ja. 

Evis HALILI 

Shkup, 13 nëntor - Nëse
pezullimi i punimeve për
përmendoren e Nënë
Terezës në sheshin Maqe-
donia ngriti shumë
pikëpyetje për këtë memo-
rial, ai së bashku me dy
përmendoret e tjera të pro-
jektit “Shkupi 2014”, An-
don Janev Qose dhe
Ushtari në Kalë (Aleksan-
dri) janë tre elaboratet e
para që grupi i punës në
Ministrinë e Kulturës do
t’ia dorëzojë qeverisë për të

vendosur se ç’do të bëhet
me to. Në to, ashtu si edhe
tek të tjerat, janë vërejtur
një sërë parregullsish pro-
cedurale, ndërsa
trashëgimia kulturore jo
vetëm që nuk është trajtu-
ar si duhet, por edhe është
abuzuar me të. Lajmin e
ka bërë të ditur ministri i
Kulturës, Robert Allagjo-
zovski, duke lënë të kupto-
het se ndryshimet në pro-
jektin “Shkupi 2014” do të
nisin me heqjen e një sërë
përmendoresh dhe eventu-
alisht me prishjen e atyre
ndërtimeve që komprome-
tojnë trashëgiminë kultur-
ore dhe historike.
Deklaratat e Allagjazovski
janë bërë gjatë punimeve
të konferencës për pro-
gramin e BE “Evropa
Kreative”, ku ministri ndër
të tjera ka folur edhe për
rezultatet e Grupit të
punës që po merret me
analizën e projektit

“Shkupi 2014”. “Grupi i
punës i Ministrisë së Kul-
turës i ka paraqitur elabo-
ratet e para për përmen-
doret e Shkupit 2014, ato
për Andon Janev Qosen
tek gjykatat dhe dy për-
mendoret në sheshin
Maqedonia – Nënë Tereza
dhe Ushtari në Kalë, të
cilat do t’i dërgohen Qev-
erisë që të vendosë se çdo
të bëhet me to. Shumë
ndërtime aktuale, ashtu si
kompozimi në skulpturë që
mban një titull të çudit-
shëm Nënë Tereza është fi-
nancuar gabimisht me
fonde nga programi për
trashëgiminë kulturore,
edhe pse nuk ka asnjë lloj
trashëgime në të. Kon-
testuese janë edhe ndër-
timet në Pllaoshnik. Dhe
ne do ta mbrojmë
trashëgiminë e vërtetë kul-
turore. Kemi siguruar
fonde për Treskavecin, për
Shtëpinë e Oficerëve, po

ashtu do të sigurojmë
fonde për trashëgiminë e
rrezikuar kulturore. Në
këtë aspekt, Shkupi 2014
është nj projekt të cilin nuk
do ta lejojmë më që të
vazhdojë dhe as të harx-
hojë fonde”, ka thënë min-
istri. Ai ka sqaruar se grupi
i punës është ende duke
punuar dhe vetëm një
pjesë e elaborateve janë
dorëzuar dhe njëkohësisht
po shqyrtohen edhe kom-
petencat që duhet të mar-
rin institucionet e nivelit
ekzekutiv dhe lokal për
procedurat e mëtejshme të
heqjes së tyre pas trans-
formimeve që do të pëso-
jnë. Konstatimet e para të
grupit të punës janë par-
regullsitë që lidhen me lejet
e ndërtimit, që mungojnë
në thuajse 90 për qind të
objekteve. Po ashtu kaotike
janë edhe vetë procedurat
e vendosjes së tyre, duke
komplikuar kështu ndar-

jen e kompetencave për
veprimet e mëtejshme mes
komunave dhe ministrive,
përkatësisht Qytetit të
Shkupit, komunës Qendër
e Ministrisë së Kulturës e
Transportit për dislokimin
eventual të tyre, apo edhe
për ndonjë veprim tjetër.
Grupi i punës u ngrit nga
ministri i Kulturës, Robert
Allagjozovski tre muaj më
parë dhe sipas informa-
cioneve nga ky institucion
përgatitja e analizës së
Shkupit 2014, është në
fazë finale dhe së shpejti
pritet që të publikohet. Në
të bëjnë pjesë arkitekti
Mirosllav Gërçev, që është

edhe koordinator i grupit,
komunikologu Nikolla
Naumovski, arkitekti Mar-
tin Panovski, historiania
Donka Barçieva dhe kri-
tiku Zllatko Teodosievski.
Deri tani Ministria e Kul-
turës ka qenë e rezervuar
për të komentuar punën e
grupit, me pretekstin e
“Shkupi 2014” është një
projekt i ndërlikuar dhe
kompleks, ndërsa për
ndryshimet eventuale në
këtë projekt, dislokimet e
përmendoreve, ndërhyrjet
apo prishjet e ndërtimeve
do të kërkohet edhe mendi-
mi publik, përpara se Qev-
eria të vendosë. 

ROBERT ALLAGJOZOVSKI

Grupi i punës i Ministrisë së
Kulturës i ka paraqitur elaboratet

e para për përmendoret e Shkupit 2014,
ato për Andon Janev Qosen tek gjykatat
dhe dy përmendoret në sheshin Maqedonia
– Nënë Tereza dhe Ushtari në Kalë, të cilat do t’i
dërgohen Qeverisë që të vendosë se çdo të bëhet me to.
Shumë ndërtime aktuale, ashtu si kompozimi në
skulpturë që mban një titull të çuditshëm Nënë Tereza
është financuar gabimisht me fonde nga programi për
trashëgiminë kulturore, edhe pse nuk ka asnjë lloj
trashëgime në të. Kontestuese janë edhe ndërtimet në
Pllaoshnik. Dhe ne do ta mbrojmë trashëgiminë e vërtetë
kulturore. Kemi siguruar fonde për Treskavecin, për
Shtëpinë e Oficerëve, po ashtu do të sigurojmë fonde për
trashëgiminë e rrezikuar kulturore. Në këtë aspekt,
Shkupi 2014 është nj projekt të cilin nuk do ta lejojmë më
që të vazhdojë dhe as të harxhojë fonde

Në kuadër të mobilitetit dhe transferim të kredive
Vetëm në Universitetin e
Tetovës në vit realizohen
rreth 350 transferime
studentësh. Ka edhe prej
atyre që ndërpresin
studimet për të vijuar diku
tjetër, por ky numër,
sikurse tregon Ibrahim
Neziri nga zyra për çështje
arsimore, është dukshëm
më i vogël krahasuar me
numrin atyre që vijë këtu

Transferimet, më tepër për diploma me 240 ECTS

Qeveria vendos për Nënë Terezën, Qosen dhe Aleksandrin 

Te tre përmendoret - Nënë
Tereza, Andon Janev Qose dhe
Ushtari në Kalë, Grupi i punës
ka konstatuar një sërë
parregullsish procedurale, ku
mbi të gjitha edhe
trashëgimia kulturore jo
vetëm që nuk është trajtuar si
duhet, por edhe është
abuzuar me të. Lajmin e ka
bërë të ditur ministri i
Kulturës, Robert
Allagjozovski, duke lënë të
kuptohet se ndryshimet në
projektin “Shkupi 2014” do të
nisin me heqjen e një sërë
përmendoresh dhe
eventualisht me prishjen e
atyre ndërtimeve që
komprometojnë trashëgiminë
kulturore dhe historike

Nisin spastrimet në “Shkupi 2014” 

"Institucionet thelbësore, siç është MPB, MSHIA dhe MM, janë dakorduar që të
veprojnë bashkërisht në drejtim të krimit të një Strategjie për sigurinë digjitale
në vendin tonë”, tha ministrja Shekerinska 5Aktuale

Tre të rinj bëhen
për spital

Të dielën mbrëma, në Spitalin Klinik të
Tetovës janë sjellë tre persona me
lëndime të marra gjatë një rrahje para
një lokali në Tetovë. Sipas policisë, në
spital janë dërguar D.K 25 vjeçar, P.O
18 vjeçar dhe E.Xh 23 vjeçar nga Tetovë.
Rrahja ka ndodhur para një lokali në
rrugën “Radovan Coniq” dhe “Ivo Llolla
Ribar”. Që të tre kanë qëndruar në lokal
dhe kanë konsumuar pije alkoolike,
ndërsa kur kanë dalë jashtë janë sul-
muar nga një grup prej 10 deri në 15
persona, të cilët kanë filluar t’i rrahin
me grushte dhe shqelma. Nga goditjet,
që të tre personat kanë marrë lëndime të
dukshme. Janë marrë masa për zbard-
hjen e plotë të rastit dhe identifikimin e
të gjithë pjesëmarrësve në rrahje.

Një i vdekur dhe 
23 të lënduar 
në fundjavë

Një person e ka humbur jetën, një është
lënduar më rëndë, ndërsa 22 janë lënd-
uar më lehtë në 13 nga gjithsej 27 aksi-
dentet e regjistruara gjatë fundjavës së
kaluar në territorin e Shkupit. Në 14 ak-
sidente janë shkaktuar dëme materiale.
Siç informon MPB, të premten policia
rrugore ka kryer ekspertizë në gjashtë
aksidente trafiku, prej të cilëve në tre
më lehtë janë lënduar tetë persona,
ndërsa në tre janë shkaktuar dëme ma-
teriale. Të shtunën janë regjistruar 16
aksidente rrugore, ku në shtatë aksi-
dente janë lënduar 11 persona, ndërsa
në të tjerët ka pasur dëme materiale. Në
një nga pesë aksidentet e regjistruara
dje një person e ka humbur jetën, ndër-
sa në dy të tjera janë lënduar tre per-
sona. Dy aksidente kanë kaluar vetëm
me dëme materiale. MPB-ja informon
se policia rrugore gjatë tre ditëve të
kaluara ka zbuluar dhe sanksionuar
numër më të madh të kundërvajtjeve.
Njëqind e njëzet shoferë janë shkyçur
nga komunikacioni për shkak të drej-
timit të automjetit nën ndikim të
alkoolit, 124 shoferë kanë lëvizur me
shpejtësi më të madhe se sa e lejuara,
dy kanë kaluar në dritë të kuqe të se-
maforit, dy nuk u kanë dhënë përparësi
kalimi këmbësorëve në kalim të shënuar
për këmbësorë, si dhe 65 shoferë të cilët
e kanë drejtuar automjetin pas skadim-
it të vlefshmërisë së lejes së qarkullim-
it ose pa pa patentë shoferi. Janë sank-
sionuar edhe 83 këmbësorë të cilët kanë
kaluar jashtë kalimit të shënuar për
këmbësorë, gjegjësisht kanë kaluar në
dritë të kuqe të semaforit. Janë sank-
sionuar edhe 112 automjete të parkuara
në mënyrë jo të rregullt. 

Paraqitet në 
polici personi që 
plagosi bariun

Të dielën rreth orës 14.30 minuta, sta-
cioni policor në Tetovë, departamenti i
policisë në Zherovjan është vetë-paraqi-
tur dhe më pas është mbajtur 37-vjeçari
me iniciale L.S nga Çegrani, i cili
dyshohet për vrasje në tentativë, e cila
vrasje ishte denoncuar një ditë më parë
rreth orës 15.30 minuta. I dyshuari L.S.,
pas një zënke të shkurtër verbale në
atarin e fshatit Negotinë të Pollogut, me
armë zjarri ka plagosur në anën e
djathtë 33-vjeçarin me iniciale E.E., i
cili ka qenë duke ruajtur delet dhe më
pas ka ikur. Pas zbardhjes së tërësishme
të rastit, kundër L.S do të pasojë padi
adekuate. (u.h.)

Kronikë

Omer XHAFERI

Shkup, 13 nëntor - Përveç
sigurisë tokësore dhe asaj
ajrore, Maqedonia si shtet,
por edhe shoqëria duhet të
angazhohet për rritjen e sig-
urisë digjitale. Ky qëndrim
të hënën u prezantua nga
ana e Ministrisë së Shoqërisë
Informatike dhe Adminis-
tratës, përfshi edhe Min-
istrinë e Mbrojtjes, duke
theksuar se institucionet
shtetërore, bizneset dhe sek-
tori civil - duhet të
bashkëpunojnë në për rrit-
jen e "Sajber Sigurisë" (sig-
urisë digjitale). Dy përfaqë-
suesit e ministrive në fjalë,
Damjan Mançevski dhe Rad-
milla Shekerinska, gjatë fjal-
imeve të tyre për sigurinë
digjitale, thanë se trendet
globale tregojnë qartë se si
ekonomia dhe biznesi, po
ashtu edhe strukturat e sig-
urisë shtetërore, mund të
jenë cak i sulmeve digjitale.
Me qëllim rritjen e nivelit të
sigurisë digjitale, ministri
Mançevski nënvizoi se
Bashkimi Evropian vitin e

kaluar e miratoi Direktivën
për shkallën e lartë të sig-
urisë për sistemet dhe rrjetet
e informatave. Në këtë drej-
tim, ai shtoi se Maqedonia -
si shtet kandidat për anë-
tarësim në BE, gjithashtu
duhet ta harmonizojë legjis-
lacionin e saj me atë të
vendet të Evropës. 

“Në radhë të parë, ne
duhet të miratojmë një Ligj
të ri për shkallë të lartë të
sigurisë, të ndryshme nga
ligjet tjera. Pastaj, ne duhet
të vërtetojmë listën e opera-
torëve krucial në Maqedoni,
të cilët ofrojnë shërbime të
posaçme. Masat që duhet t’i
ndërmarrin këto operatorë,
janë minimizimi i ndikimeve
nga sulmet digjitale. Ndërko-
hë, përmes debatit publik,
duhet të vendosim theme-
limin e një apo më shumë
organeve nacionale, detyrë e
të cilëve do të jetë parandal-
imi i incidenteve kompju-
terike. Siguria digjitale
shikuar nga pikëpamjet më
të hershme, nuk mund ta
llogarisim vetëm si çështje
teknike. Ne duhet të kupto-
jmë se prioritetet kanë
ndryshuar, duhet të
angazhohemi ta shohim
edhe anën tjetër të hapësirës
digjitale, e nevojshme është
që sigurinë digjitale ta

shohim si njërën prej qëllime
kryesore strategjike për
shtetin tonë. Ashtu siç ne e
mbrojmë territorin tonë në
tokë dhe ajër, doemos duhet
të angazhohemi për mbrojt-
je edhe të hapësirës digji-
tale”, tha ministri Mançevs-
ki.

Sektorët publikë, siç janë
shëndetësia, transporti, en-
ergjetike dhe financat - në
debatin publik me temë
“Politika e sajber sigurisë”,
u tha se çdo ditë e më tepër
janë bërë të varura nga rrjeti
i internetit, respektivisht
këto ndryshime kanë
ndikuar në rritjen e rrezikut
të sulmeve digjitale. Në
diskutim, mes tjerash u
theksua se shteti duhet në
radhë parë të sigurojë pri-
vatësinë e qytetarëve dhe të
dhënat e tyre dhe nga ana
tjetër - sigurinë kombëtare.
Kërcënimet digjitale si
fenomen në rritje, paraqesin
rrezik edhe për mediat dhe
internet portalet, me çka e
rrezikojnë lirinë e shprehjes,
por edhe demokracinë në
përgjithësi. Ministrja e Mbro-
jtjes, Radmilla Shekerinska,
duke folur për sigurinë digji-
tale, tha se në botë ekzisto-
jnë dy lloje të shteteve. Sipas
saj, grupin e parë e përbëjnë
shtetet, të cilët kanë qenë

cak i sulmeve digjitale, dhe
ato kanë njohuri për këto
sulme, respektivisht shtetet
tjera janë ato të cilët kanë
qenë cak i sulmeve digjitale,
por nuk e dinë se janë sul-
muar në formë digjitale. 

“Jemi të interesuar të ve-
projmë dhe të ndërmarrim
aktivitete sa i përket sigurisë
digjitale. Gjithashtu, jemi të
vetëdijshëm se bëhet fjalë
për një temë relativisht të re
për shoqërinë tonë, por edhe
ato që një kohë të gjatë e
përcjellin këtë sferë, nuk i
kanë të qarta shumë çështje.
Rreziqet çdoherë janë një
disa hapa para nesh. Fuqia e
kësaj teme viteve të fundit
ka kaluar nga duart e
shteteve, në duart e shumë
individëve, të cilët jo çdoherë
kanë qëllime të mira. Çësht-
jen e sigurisë në të kaluarën
e afërt e kemi analizuar nga
këndi i fuqive ushtarake, për
shkak se realisht rreziku
kanosej nga një fuqi tjetër
ushtarake. Megjithatë, sot
jemi dëshmitarë të digjital-
izimit të plotë të konflikteve
dhe krizave. Fatkeqësisht, si
shtet ne ndonjëherë ngecim
prapa këtyre proceseve.
Sidoqoftë, institucionet thel-
bësore, siç është MPB,
MSHIA dhe MM, janë dako-
rduar që të veprojnë
bashkërisht në drejtim të
krimit të një Strategjie për
sigurinë digjitale në vendin
tonë”, tha ministrja Shek-
erinska. 

Ndryshe, përfaqësuesit e
MPB-së nga Sektori për krim
kompjuterik, theksuan se
gjatë periudhës së kaluar -
ata kanë ndërmarrë një varg
aksionesh kundër krimit
digjital. Me këtë rast, ata
thanë sesa më herët që de-
noncohet një krim i kësaj
natyre, aq më shpejt mund
të veprojnë dhe me këtë - t’i
parandalojnë sulmet dhe ke-
qpërdorimin e të dhënave
personale.

Shkup, 13 nëntor- Avokatët
dhe familjarët e 4-vjeçarit të
ndjerë, Almir Aliu, nuk paj-
tohen me rrjedhën e procesit
gjyqësor kundër të akuzuar-
it Boban Iliq. Përmes një
konferencë për shtyp, të
hënën ata kanë thënë se as-
pak nuk janë të kënaqur me
formën se si Prokuroria dhe
Gjykata e Kumanovës janë
duke e proceduar rastin në
fjalë. 
Përveç të akuzuarit Boban
Iliq, i cili mbrëmjen e 25 qer-
shorit të vitit të kaluar, me
paramendim i goditi me ve-
ture të ndjerin Almir Aliu
dhe prindërit e tij, Prokuro-
ria për vepër penale
“dhunë”, i akuzon edhe Se-
dat Aliun, babain e Almirit,
dhe dy të akuzuar tjerë,
Sami Demirin dhe Abdulla

Aliun. Pala mbrojtëse e të
dëmtuarve, avokatët Asmir
Alispahiç dhe Ibraim Bajra-
mi, theksuan se gjatë proce-
durës penale ka qenë i ha-
pur hetim edhe për vëllain e
të akuzuarit Boban Iliq.

Mirëpo, siç thanë avokatët,
përkundër ekzistimit të
video-materialit, në të cilën
shihet qartë se si ai del nga
vetura dhe në duar mban
një mjet të fortë, prapë se
prapë procesi penal kundër

tij është ndaluar. Vërejtje
tjetër e parashtruar nga
avokatët ishte edhe selekti-
mi gjatë dorëzimit të shkre-
save për rastin në fjalë.
Sipas tyre, kjo mënyrë e
veprimit ka pasur për qël-
lim zvarritjen e procedurës. 
Mes tjerash, ato u ankuan
se Gjykata nuk u ka pran-
uar dëshmitë gjatë shqyr-
timit kryesore, respektivisht
me këto prova, avokatët
thanë se mund të vërteto-
het se vallë, i akuzuarit
Boban Iliq ka pasur
mundësi ta mënjanojë inci-
dentin, apo jo. 
Fjalët përfundimtare para
Gjykatës së Kumanovës për
rastin e Almir Aliut, janë
paraparë të jepen me 15
nëntor (e mërkurë). 

(O.XH)

Gjykimi për Almirin tentohet të zvarritet

Avancimi i teknologjisë sfidë edhe për Maqedoninë

Një ligj për 
sigurinë digjitale

Me qëllim rritjen e nivelit të
sigurisë digjitale, ministri
Mançevski nënvizoi se
Bashkimi Evropian, vitin e
kaluar miratoi Direktivën për
shkallën e lartë të sigurisë
për sistemet dhe rrjetet e
informatave. Në këtë drejtim,
ai shtoi se Maqedonia - si
shtet kandidat për
anëtarësim në BE, duhet
gjithashtu ta harmonizojë
legjislacionin me atë të
vendeve të Evropës

Revista e njohur Forbs thekson se Bukureshti, si kryeqyteti rumun, është
shtëpia e një industrie të lulëzuar të teknologjisë informatike në këtë shtet Aktuale

Butaris të enjten 
në Shkup
Shkup, 13 nëntor - Kryebashkiaku i Selanikut,
Janis Butaris të enjten vjen në Shkup në takim
me kryetarin e Qytetit të Shkupit, Petre Shile-
gov në të cilin do të dakordohet bashkëpunim
më i afërt midis dy qyteteve, publikon "Ka-
timerini". Vizita e Butaris, thekson gazeta, vjen
në kohën e optimizmit të rritur në Athinë për
përmirësimin e marrëdhënieve të cilat u pr-
ishën prej kontestit shumëvjeçar për emrin, si
dhe "pas dështimit të ish-kryeministrit na-
cionalist Nikolla Gruevski në zgjedhjet e fundit
dhe formimit të Qeverisë së re e cila vlerësohet
si më e hapur për bisedime". Butaris në Shkup
do të takohet edhe me kryeministrin, Zoran
Zaev, me presidentin Gjorge Ivanov dhe me
ministrin e Punëve të Jashtme, Nikolla Dim-
itrov, ndërsa është planifikuar takim edhe me
liderin e BDI-së, Ali Ahmeti, transmeton MIA.
Në deklaratën për "Katimerini", Butaris përgën-
jeshtron se vizita e tij lidhet me pritjet e Athinës
për vazhdimin e bisedimeve për çështjen e em-
rit. "Ne nuk merremi me Politikë të Jashtme. Po
përpiqemi me diplomaci midis qyteteve t'i afro-
jmë qytetet e dy vendeve dhe bashkërisht të
punojmë për zgjidhjen e disa problemeve të
cilat i kemi si fqinj", thotë Butaris. Qëllimi i viz-
itës në Shkup, thotë, është të ndërtohen mar-
rëdhënie më të mira të mundshme midis dy
qyteteve. Butaris nuk dëshiron ta komentojë
kontestin për emrin para vizitës në Shkup,
edhe pse, përkujton Katimerini, në të kaluarën
është prononcuar se është për emër të përbërë
si zgjidhje e mundshme.

Maqedonia të nis
pjesën e saj në
"Rrugën e Arbrit"
Tiranë, 13 nëntor - Në takimin e përbashkët
midis qeverive të Shqipërisë dhe Maqedonisë që
do të mbahet në Pogradec, pala shqiptare do të
kërkojë nga pala maqedonase që ta vazhdojë
"Rrugën e Arbrit" edhe në territorin e saj, par-
alajmëroi kryeministri shqiptare Edi Rama
gjatë vizitës së tij në Peshkopi. Ndërtimi i
"Rrugës së Arbrit" në gjatësi prej 75 kilometra,
zyrtarisht do të fillojë vitin e ardhshëm. Rruga
do të kushtojë 33.6 miliardë lekë dhe për 100
kilometra do ta shkurtojë largësinë nga Tirana
deri në Dibër. "Në takimin me kryeministrin e
Maqedonisë në tetor, u dakordësuam për të re-
alizuar në Pogradec një mbledhje qeverie, ku
do vendosim domosdoshmërinë që edhe pala
maqedonase ta kompletojë rrugën në krahun
tjetër që përmes Dibrës, porti Durrësit dhe
zona të tjera, të mund të aksesohen më shpe-
jt. Do afrojë Dibrën me Tiranën. Është një
rrugë shumë më e shkurtër dhe që do zgjidhë
një problem kaq të madh", tha kryeministri
shqiptar. "Rruga e Arbrit", potencoi Rama, nuk
lidh vetëm një rajon me tjetrin, por është
strategjike për zhvillim të ekonomisë, punësim-
it dhe turizmit. "Rruga e Arbrit ka për qëllim të
krijimit të korridorit ekonomike me Maqe-
doninë, përmes Dibrës dhe ta bëjë portin në
Durrës më qasës", tha Rama. Punimet për
ndërtimin e rrugës së Arbrit pritet të zgjasin 44
muaj.

Fisnik PASHOLLI 

Shkup, 13 nëntor - Ruma-
nia që para viteve 90-të
renditej ndër shtetet më
të varfra të bllokut social-
ist, 27 vjet më vonë jo
vetëm që ka standard më
të mirë se Maqedonia,
Serbia, Mal i Zi, dhe
Bosnje e Hercegovina, por
ka tejkaluar për mirëqe-
nie edhe Kroacinë. Sot
Rumania, si anëtare e
Bashkimit Evropian,
është ekonomia nacionale
me rritje më të madhe pas
Irlandës. Bile, vlerësohet
se sivjet do të ketë rritje
ekonomike prej pesë për
qind, që paraqet vetëm një
ëndërr për shtetet e ra-
jonit. Gjithashtu në shem-
bullin e Rumanisë mund
të shikohet se anëtarësimi
në BE dhe NATO, sjell
përparim dhe mirëqenie
ekonomike. Zhvillimin
ekonomik rumun e
mbështesin edhe tregue-
sit e ndryshëm ekonomik,
siç janë Prodhimi i Brend-
shëm Bruto, i cili është
rritur prej 2000 dollarë në
vitin 2002, në afër 11 mijë
dollarë në vitin 2016.
Gjithashtu Rumunia
kryeson rajonin në vitin
2016, edhe me konsumin
іndivіdual, і cіlі mat
mіrëqenіen materiale të
ekonomive private, për
kokë banori, të shprehur
në standard të fuqisë

blerëse. Rumania, sipas
konsumit individual, me
63 për qind të mesatares
evropiane në vitin 2016, e
lë pas edhe Kroacinë me
59 për qind të konsumit
individual. Më të dobët se
Rumania me 61 për qind
të fuqisë blerëse individ-
uale është Turqia, pason
Mali i Zi me 54 për qind,
Serbia me 45 për qind,
Maqedonia dhe Bosnje e
Hercegovina me nga 41
për qind dhe në fund
është Shqipëria me 39 për
qind.

SUNDIMI I LIGJIT

Sipas analistit
ekonomik, Arben Halili,
reformat e mëdha
ekonomike, shoqërore dhe
politike renditet të jenë
ndër shkaqet kryesore të
suksesit ekonomik të Ru-
manisë, e cila në vitin
2004, kur anëtarësua në
BE, së bashku me Bull-
garinë ishin dy shtetet më
të varfra dhe më të pakon-
soliduara në aspektin e
sundimit të ligjit. 

“Ndër faktorët kryesor
të suksesit rumun, në as-
pektin ekonomik, janë re-
format themelore në
sundimin e ligjit që kri-
juan kushte për tërheqjen
e investimeve të huaja si
dhe investimin e të
hollave të mërgimtarëve,
pastaj politikat mjaft të
favorshme të tërheqjes së
kapitalit të huaj në më

shumë sektorë, si të auto-
mobilizmit, teknologjisë
informatike, ushqimit që
ishin mjaft të ngjashme
me ato çeke, që gjithashtu
treguan sukses të
madh...”, thotë analisti
ekonomik, Arben Halili.

Në ndërkohë, rezul-
tatet e sundimit të ligjit
mund të dëshmohen edhe
me përparimet e dukshme
në luftën kundër korrup-
sionit që kur Rumania ju
bashkua BE-së. Numri i
të dënuarve për korrup-
sion në rangje të larta,
është shtuar nga 155 në
vitin 2006, në më shumë
se një mijë të dënuar në
vitin 2013, tregojnë të
dhënat zyrtare nga zyra e
prokurorit kundër kor-
rupsionit. Vlerësohet se
lufta kundër korrupsionit
është një objektiv i nivelit
të lartë në Rumani, që po
jep rezultate të mira për
jetën dhe mirëqenien e
qytetarëve rumunë.

Nga ana tjetër, Rumu-
nia ka një borxh publik të
ulët prej 37 për qind si
pjesë e Prodhimit të
Brendshëm Bruto, që
nënkupton se ka hapësirë
në rast nevoje, të hyjë në
borxhe të reja për zhvil-
limin e mëtejshëm të
shtetit. Vlerësohet se edhe
pozita e volitshme
gjeostrategjike, madhësia
e shtetit me 20 milionë
banorë, rritja e madhe e
pagës minimale prej 142
euro në vitin 2009 në 275

euro në vitin e kaluar,
ndikon në ecuritë pozitive
ekonomike. 

Gjithashtu, pas një
studimi të gjatë, Rumania
ka vënë zbatim një ligj të
veçantë, i cili detyron su-
permarketet të kenë 51
për qind të prodhime ven-
dore. Ligj pritet të ndikojë
në nxitjen e ekonomisë
përmes rritjes së kërkesës
për produkte vendore,
zhvillimit më të shpejtë
dhe më të qëndrueshëm,
hapjen e vendeve të pune
etj. Në këtë shtet punon
edhe një industri e
fuqishme automobilistike,
ku Daçia përbën tre për
qind të prodhimit
shoqëror dhe 8 për qind të
eksportit që në vitin 2015
ka shënuar eksport të
vlefshëm prej 4.2 miliardë
euro. Gjithashtu, një
pjesë e madhe e indus-
trisë automobilistike,
është shpërngulur nga BE
në Rumani. Një faktor
tjetër i rritjes së madhe
ekonomike, është edhe
sektori i teknologjisë in-
formatike. Është intere-
sante të theksohet se bile
edhe shpejtësia e inter-
netit është ndër të parat
në botë dhe BE, për shkak
se shteti investon mjaft në
infrastrukturën e
teknologjisë informatike.
Shënohet edhe hapja e re
e vendeve të punës.
Shkalla e papunësisë në
Rumani ra në 6.6 për
qind, krahasuar me mesa-

ARBEN HALILI

Ndër faktorët kryesor të suksesit rumun, në aspektin
ekonomik, janë reformat themelore në sundimin e ligjit që

krijuan kushte për tërheqjen e investimeve të huaja si dhe investimin e
të hollave të mërgimtarëve, pastaj politikat mjaft të favorshme të
tërheqjes së kapitalit të huaj në më shumë sektorë, si të
automobilizmit, teknologjisë informatike, ushqimit që ishin mjaft të ngjashme me ato
çeke, që gjithashtu treguan sukses të madh...

Rumania, rrëfim i suksesshme ekonomike

Dikur i varfër, sot 
"tigri ekonomik" i Ballkanit

Për rezultatet ekonomike
rumune, flet edhe fakti se
në vitin 2002, Prodhimi i
Brendshëm rumun ishte
afër 2000 dollarë, ndërsa
sot ai tejkalon shifrën prej
11 mijë dollarë

Koha

"Është e rëndësishme që të konsumojmë sa më shumë fruta dhe perime në
ushqimin e përditshëm në formë të përdorimit të një zemre me produkte të freskëta
dhe në formë të sallatave", tha DrvoshanskiAktuale

taren prej 10.1 për qind
për vendet e eurozonës. 

NË IT MBI 10 MIJË EKSPERTË

Nga ana tjetër, Parla-
menti rumun ka votuar
edhe rritjen e re të pa-
gave në sektorin publik,
përkundër problemeve të
caktuara fiskale, me qël-
lim që të ndalohet ikja e
mjekëve. Këto masa janë
sjellë përkundër kri-
tikave të Komisionit
Evropian dhe Fondit
Monetar Ndërkombëtar.
Efektet e rritjes së pagës
në xhepin e tyre do t’i
ndjejnë 1.2 milion
nëpunës shtetëror, ndër-
sa shtetit do t’i kushto-
jnë 10 miliardë euro në
pesë vitet e ardhshme.
Pritet që paga mujore e
mjekëve më mirë të ren-
ditur që janë të punësuar
në shërbimin kombëtar
shëndetësor, të rriten
nga 1000 në 2700 euro.
Motrat medicinale do të
marrin 900 në vend 530
euro. 

Krahas rritje së mad-
he të pagave në sektorin
publik, ndikim të madh
në rritjen ekonomike ka
edhe fuqizimi i bujqësisë,
ndihmuar edhe nga
fondet e majme evropi-
ane që investohen në
hapësirat e mëdha të
truallit bujqësor. 

Sipas revistës së njo-
hur Forbs, edhe ulja e
tatimeve në vitin 2016,
si TVSH-së nga 24 në 20
për qind, i shkallës së
tatimit personal në të
ardhura dhe
thjeshtësimit të tatimit
në fitim në vitin 2016, ka
ndikuar në rritjen
ekonomike. 

Banka e investimeve,
“Wood & Company”,
vlerëson se rritja
ekonomike në Rumani në
vitin 2017 do të jetë 5.8
për qind. Pjesa më e
madhe e kësaj rritjeje,
vlerëson Vood, do të nx-
itet jo vetëm nga shkur-
timet e taksave, por edhe
nga kostot e ulëta të hua-
marrjes, bilancet e
ristrukturuara dhe poli-
tikat e lirshme fiskale.
Gjithashtu, edhe konsu-
mi privat është i shën-
doshë, ndërsa edhe besi-
mi i investitorëve është i
lartë. Forbs më tej thek-
son se Bukureshti, si
kryeqyteti rumun, është
shtëpia e një industrie të
lulëzuar të teknologjisë
informatike në këtë shtet.
Në tremujorin e pare të
këtij viti, sektori i IT-së
ku punojnë mbi 10 mijë
ekspertë të teknologjisë
informatike, kontribuoi
me 6.1 për qind në PBB
të vendit, ndërsa pritet të
tejkalojë shifrën prej 10
për qind sivjet dhe vitin e
ardhshëm. Në periudhën
e kaluar, Rumania është
promovuar si një vend ku
mund të gjenden zhvil-
luesit e softuerit me
çmime të arsyeshme. Sot,
shumë kompani të
teknologjisë së lartë në
botë, përfshirë Adobe,
Microsoft, IBM, Intel dhe
Oracle, veprojnë në
Bukuresht, ku çmimet e
konsumit janë shumë më
të ulëta se në Londër.
Bile qiraja është 84 për
qind më e lirë në krye-
qytetin rumun, se sa në
kryeqytetin e Britanisë së
Madhe. 

Laura PAPRANIKU

Shkup, 13 nëntor - Një nga tre
fëmijë në Maqedoni është me
peshë të rritur trupore. Sipas të
dhënave të UNICEF-it, 14 për
qind e djemve të moshës 11-
vjeçare në Maqedoni janë me
peshë të rritur trupore në kra-
hasim me katër për qind në
Evropë. Rekomandimi i nutri-
cionistëve është që fëmijët të
konsumojnë më shumë fruta
dhe perime të freskëta në ushqy-
erjen e përditshme në lloj të sal-
latave dhe të ushqimit midis
vakteve kryesore të quajtur
zemër. Në të gjithë shkollat në
vend, nxënësit nga klasa e
katërt deri në klasë të nëntë të
hënën u njohën me mënyrën e
shëndetshme të të ushqyerit, si
një prej qëllimeve të KB-së. Min-
istrja e Arsimit dhe Shkencës,
Renata Deskoska dhe përfaqë-
suesi i UNICEF-it, Benxhamin
Perks në shkollën fillore "Avram
Pisevski" në fshatin Bardovcë
morën pjesë në orën e ku-
jdestarisë me fëmijë nga klasa e
katërt kushtuar mënyrës së
shëndetshme të të ushqyerit.
"Qëllimi është që nxënësit të për-
fitojnë shprehi të shëndetshme
rreth të ushqyerit dhe me atë që
nënkupton raportin për mos
hedhjen e ushqimit që do të
mbetet i pashfrytëzuar", tha
Deskoska. Ngjarja, siç tha min-
istrja, është në kontekst të
angazhimit së bashku me
kryetarët e komunave të rishqyr-
tohet cilësia e ushqimit që u
ofrohet fëmijëve në shkollë.
Deskoska paralajmëroi se në
kuadër të ndryshimeve të ligjeve

që do të lëshohen në procedurë
kuvendore në një kohë të afërt
do të futen dispozita që do të
thonë ndëshkime për këto
shkolla ku nuk respektohet
Rregullorja për ushqim. "Ky
është problem që një kohë më të
gjatë lihet anash për shkak të
asaj që disa kryetarë të komu-
nave në lidhjen e marrëveshjeve
për ushqim të nxënësve nuk i
kanë respektuar dispozitat nga
Rregullorja e sjellë nga MASH-i
për atë se çka duhet të përmba-
jë ushqimi i fëmijëve në shkolla",
tha Deskoska. Rregullorja, shtoi
ajo, është bërë nga nutricionistë
me një korrelacion se çfarë lloj të
ushqimit duhet t'u ofrohet
nxënësve. "Mendojmë edhe për
mekanizëm që do të kryejë kon-
troll mbi atë se nëse realizohet
Rregullorja nëpër shkolla dhe do
të dorëzojmë kërkesë deri te

nxënësit atje ku do të vërehen
shkelje të prishen marrëveshjet
me furnizuesit e ushqimit", tha
Deskoska. Përfaqësuesi i
UNICEF-it, Benxhamin Perks
deklaroi se një nga tre fëmijë në
vend është me peshë të rritur
trupore. Arsyet për peshën e
rritur trupore tek fëmijët janë të
kombinuara. Nutricionistët kon-
siderojnë se roli i ushqimit është
80 për qind, ndërsa aktiviteti
fizik është 20 për qind. Është e
rëndësishme se çfarë ushqimi
futet në shkollë por edhe në
shtëpi, ndërsa fëmijët, thekson
përfaqësuesi i UNICEF-it, në
rrugë deri në shtëpi konsumojnë
edhe ushqim të shpejtë. Nutri-
cionisti Sashko Dërvoshanski
thekson se duhet të konsumohet
ushqim në formë natyrore ashtu
siç vjen nga natyra. "Nëse bëhet
fjalë për prodhime bimore, frutat

dhe perimet, ose për prodhimet
që janë me prejardhje nga kaf-
shët, të gjitha këto duhet të përf-
shihen si produkte ushqimore
çdo ditë, sepse të gjithë sjellin
nutrientë të ndryshëm. Qëllimi
është që ushqimi të jetë në masë
më të madhe ushqim natyror
dhe sa më pak i përpunuar.
Është e rëndësishme që të kon-
sumojmë sa më shumë fruta dhe
perime në ushqimin e përdit-
shëm në formë të përdorimit të
një zemre me produkte të freskë-
ta dhe në formë të sallatave", tha
Drvoshanski. Ora më e madhe
globale, pjesë e së cilës është
edhe Maqedonia, është iniciativë
e nivelit botëror për njohjen e
fëmijëve dhe të rinjve me qël-
limet globale për zhvillim të qën-
drueshëm dhe për nxitje të
pjesëmarrjes së tyre aktive në
realizimin e këtyre qëllimeve.

Shtrenj-
tohen

derivatet 
e naftës 

Shkup, 13 nëntor - Benzi-
nat shtrenjtohen për 2.5,
gjegjësisht për 3 denarë
për litër, ndërsa prej pas
mesnate - dizeli do të
shtrenjtohet për 2 denarë
për litër, ka vendosur
Komisioni Rregullator për
Energjetikë. Sipas
vendimit të fundit, EURO-
SUPER BS 95 shtrenjto-
het për 2.5 denarë për litër
dhe do të shitet me çmim
prej 66.5 denarë. EURO-
SUPER BS 98 shtrenjto-
het për 3 denarë për litër
dhe do të shitet me çmim
prej 68.5 denarë. Dizeli do
të shtrenjtohet për 2
denarë për litër dhe do të
shitet me çmim prej 54
denarë. Shtrenjtohet edhe
vaji për amvisëri dhe çmi-
mi i tij i ri do të jetë 42.5
denarë për litër. Vendimi
arsyetohet me shtrenj-
timin e derivateve të naftës
në bursën botërore.

UNICEF-i jep alarmin

Çdo i treti fëmijë me
peshë të rritur trupore

Përfaqësuesi i UNICEF-it,
Benxhamin Perks deklaroi se një
nga tre fëmijë në vend është me
peshë të rritur trupore. Arsyet
për peshën e rritur trupore tek
fëmijët janë të kombinuara

Koha

Shkup, 13 nëntor - Fondi Mone-
tar Ndërkombëtar e revidoi
parashikimin për rritjen
ekonomike të Maqedonisë për
këtë vit prej 3.2 në 1.9 për qind.
Për vitin e ardhshëm, FMN
parasheh rritje të BPV-së së
Maqedonisë prej 3.2, ndërkaq në

vitin 2019 prej 3.4 për qind. FMN
në raportin rajonal ekonomik të
publikuar dje, thekson se infla-
cioni në Maqedoni këtë vit do të
jetë 0.3 për qind, vitin tjetër 2.6,
ndërsa në vitin 2019 1.9 për
qind. Deficiti buxhetor, sipas
FMN-së, këtë vit do të jetë 2.3 për

qind të BPV-së, vitin tjetër 2.5,
ndërsa në vitin 2019, 2.8 për
qind. FMN, gjithashtu, parasheh
ulje të mëtutjeshme të shkallës
së papunësisë nga të sivjetshmet
23.4 për qind në 23.2 për qind
vitin e ardhshëm dhe 23 për qind
në vitin 2019.

Rritja ekonomike ulet në 1.9 për qind

Shkup, 13 nëntor - Komisioni
Shtetëror për Parandalimin e Ko-
rrupsionit (KSHPK) nuk ka njo-
huri se për cilët persona bëhet
fjalë lidhur me rastin e korrup-
sionit në të cilin janë të involvuar
dy funksionarë të lartë të
pushtetit për të cilët përmendi
kryeministri, Zoran Zaev, deklaroi
dje në Shkup kryetari i Komision-
it, Igor Tanturovski. Ai u distan-
cua prej komenteve dhe theksoi
se kryeministri me siguri ka
burime të veta për të dhëna të
tilla, ndërsa lidhur me lëndët për
personat në të cilat vepron KSH-
PK dhe ku udhëhiqet procedurë,
tha, nuk mund të japë informa-
cion publik. "Unë nuk mund të
them saktë se për cilët persona
bëhet fjalë të cilët i përmendi
kryeministri. E di për ato lëndë

për të cilat veprojmë ne, ndërsa
ato janë në procedurë dhe për to
nuk mund të komentoj, tha në
pyetjen e gazetarëve Tantrovski i
cili sot mbajti fjalim në punëtorinë
ndërkombëtare me temë "Paran-
dalimi i korrupsionit, përplasjet
e interesave dhe mbrojtja e infor-
matorëve", e organizuar nga KSH-
PK në bashkëpunim me instru-
mentin TAIEX të Komisionit
Evropian dhe në partneritet me
Agjencinë për Antikorrupsion të
Republikës së Italisë. Sllagjana
Taseva nga "Transparensi Inter-
neshënall Maqedoni" në pyetjen e
gazetarëve lidhur me këtë rast,
deklaroi se nuk mund të thotë
asgjë se për cilët njerëz bëhet fjalë
dhe se për çfarë bëhet fjalë. "Men-
doj se është mirë fillimisht rastet
e tilla të hetohen mirë, të merren

informacione të cilat do të
mbështesin ekzistimin e bazave
për dyshim dhe më pas institu-
cionet kompetente të prononco-
hen për atë që ndodh dhe nëse me
të vërtetë ndonjëri prej funksion-
arëve ka qenë i përfshirë në kor-
rupsion. Kjo nuk është çështje e
politikës dhe nuk duhet të shfry-
tëzohet për qëllime politike dhe
as si promovim politik se ja ne
filluam luftë kundër korrupsionit.
Më duhet të them se këtë e kemi
parë edhe më herët, por nuk ka
pasur efekte në përmbylljen e
plotë të këtyre rasteve", tha Tase-
va. Në pyetjen nëse disa prej insti-
tucioneve kompetente kanë
vepruar për deklaratën e Zaevit,
Taseva shtoi se nuk ka informa-
cione të tilla dhe se procedurat e
tilla janë të besueshme.

Kush janë të korruptuarit e Zaevit

Në Ligjin e ri të paralajmëruar për energjetikë duhet të gjendet mënyrë që të krijohen
kushte në sferën e fotovoltaikëve të investojnë edhe kompanitë më të vogla vendore
për çka ka interes nga ana e tyre, thonë nga Oda ekonomike austriake në Maqedoni

19-vjeçari
sulmohet në
një stacion
autobusi në

Shkup
Në stacionin e autobusit

në rrugën "Bosnja e Herce-
govina" J.P (19) nga Shkupi
të dielën rreth orës 12:30
minuta ka denoncuar në
polici se fizikisht u sulmua
nga disa persona të panjo-
hur.  MPB informoi se ata e
kanë goditur me gurë në
pjesën e fytyrës duke i ka
shkaktuar lëndime të duk-
shme. Merren masa për
ndriçimin  e plotë të rastit.

Arsimtari i
Zajazit me
pistoletë
kërcënon
drejtorin

Zyra e jashtme për
çështje kriminalistike
Kërçovë ka ngritur kallëz-
im penal kundër Sh.J (56)
nga fshati Zajas për shkak
të ekzistimit të dyshimit për
vepër të kryer penale,
"rrezikim të sigurisë".
"Sh.J., arsimtar në shkollën
e mesme komunale 'Drita'
në Kërçovë më 31.10.2017
në ora 17:99, në zyrat e
drejtorit, pas një debati ver-
bal, i është kërcënuar se do
ta vrasë me pistoletë, nëse
nuk e zgjidh problemin e
tij", theksojnë nga MPB-ja.

Një këmbësor
humbi jetën në
një aksident në

Haraçinë
Në një aksident rrugor

që ka ndodhur dje në afër-
si të fshatit Haraçinë të
Shkupit humbi jetën një
këmbësor. Shoferi  është
larguar nga vendi i aksiden-
tit. Siç kumtoi policia, dje
në autostradën-qarkore në
qytetin e Shkupit në afërsi
të mbikalimit për në fshatin
Haraçinë, ka ndodhur një
aksident ku shoferi i au-
tomjetit e ka goditur një
këmbësor i cili vdiq në
vendin e ngjarjes. Shoferi i
automjetit është larguar
nga vendi i aksidentit. Ekipi
i Ndihmës së shpejtë mjekë-
sore e ka konstatuar vdek-
jen e këmbësorit. Eksper-
tizë në vendin e aksidentit
kanë kryer prokurori publik
dhe ekipi i SPB - Shkup.
Me urdhër të prokurorit
publik, trupi i pajetë i të
vdekurit është transferuar
në Institutin për Mjekësi
Ligjore për autopsi. Po
ndërmerren masa për gjet-
jen e shoferit dhe autom-
jetit. (O.XH)

Kronikë

Shkup, 13 nëntor - Në Ligjin e ri
të paralajmëruar për energjetikë
duhet të gjendet mënyrë që të
krijohen kushte në sferën e foto-
voltaikëve të investojnë edhe
kompanitë më të vogla vendore
për çka ka interes nga ana e
tyre, thonë nga Oda ekonomike
austriake në Maqedoni. Inves-
timet dhe bashkëpunimi në
zgjidhje dhe shërbime en-
ergjetike nga sfera e foto-
voltaikëve dhe deponimi i en-
ergjisë janë pjesë nga sfera për
të cilat në takimin në javën e
ardhshme në Shkup do të bise-

dojnë ndërmarrje austriake dhe
të Maqedonisë. Në Maqedoni do
të qëndrojë një delegacion
afarist nga Austria i përbërë nga
gjashtë ndërmarrje nga disa
veprimtari, ndërkaq të cilat janë
në gjurmim për partnerë për
bashkëpunim në tregun e Maqe-
donisë dhe atë rajonal, për
prezantim të përbashkët në
tregje të treta, si dhe për për-
faqësim", paralajmëroi sot në
konferencë për shtyp Smilevski.
Siç informoi, interesi më i madh
është për bashkëpunim me
ndërmarrje nga Austria nga
sfera e fotovoltaikëve. Disa nga
15 kompani vendore të cilat tani
për tani kanë shfaqur interes

për bashkëpunim janë drejtpër-
drejtë të kyçura dhe aktive në
këtë veprimtari në shtet, ndërsa
të tjerat janë ndërmarrje të njo-
hura të mëdha vendore të cilat
prodhojnë diçka dhe sipas të
gjitha gjasave kërkojnë zgjidhje
për prodhim të vet të energjisë
elektrike. Në Maqedoni, sipas
paralajmërimit, javën e
ardhshme do të qëndrojnë edhe
përfaqësues të ndërmarrjeve
austriake nga sferat: projektim
dhe kryerje e hallave industriale
dhe konstruksioneve nga çeliku,
furnitorë të sistemeve për për-
punim dhe bartje të derivateve
minerale, për prodhim të insta-
lacioneve të betonit dhe trans-

portuesve për beton, prodhim të
djathërave të klasit të parë, sis-
temeve për mbrojtje nga vetëti-
mat, për mbrojtje nga mbiten-
sionimi dhe tokëzimi. Vizita e
delegacionit afarist nga Austria
është pjesë e aktiviteteve të për-
bashkëta të odave për intensi-
fikim të takimeve afariste për
rritje të bashkëpunimit, ku si
sfidë ceket këmbimi tregtar mes
dy shteteve për çka nuk janë
shfrytëzuar potencialet. Austria
është partnerja e 18-të tregtare
e Maqedonisë, ndërkaq ka qenë
e 16-ta në vitin 2016. Në dhjetë
muajt e parë të këtij viti është
evidentuar bilanc negativ në
këmbimin tregtar prej 54.3 mil-
ionë dollarëve. Këmbimi i
përgjithshëm tregtar prej janarit
deri në shtator paraqet 135,9
milionë dollarë, përkatësisht për
pesë për qind më shumë në kra-
hasim me periudhën e njëjtë të
vitit të kaluar. Eksporti në atë
periudhë ka qenë 42.6 milionë
dollarë, për 30 për qind më
shumë, ndërsa saldoja im-
portuese 96.6 dollarë që
ndërkaq është ulje për 9 për
qind krahasuar me periudhën
e njëjtë të vitit të kaluar. Maqe-
donia dhe Austria vitin e kaluar
patën këmbim të përgjithshëm
tregtar prej 174 milionë dol-
larëve, për 0.9 për qind më pak
në krahasim me vitin 2015. (Z.V)

Shkup, 13 nëntor - Në Propozim-buxhetin
për vitin 2018 është paraparë përmes de-
bisë në tregun vendor dhe atij të huaj të
sigurohen rreth 470 milionë euro për fi-
nancimin e deficitit buxhetor, i cili është
paraparë në 2,7 për qind nga BPV-aj dhe
për kthimin e detyrimeve të papaguara që
i kanë bërë qeveritë paraprake, parala-
jmëroi sot ministri i Financave Dragan
Tevdovski. Ai theksoi se për debitë e hua-
ja, me rëndësi është sa do të jetë shkalla
e interesit, gjegjësisht çmimi që do ta
paguajnë qytetarët. "Nuk është njësoj të
dilet në treg të huaj ose me eurobono e cila
do të ketë tre, katër dhe pesë për qind ose
do të ketë nëntë ose 10 për qind të
shkallës së interesit. Do të sjellim vendim
për dalje në treg të huaj vetëm nëse men-
dojmë se qytetarët do të paguajnë çmim të
ulët", deklaroi Tevdovski pas promovimit
të publikimit të tij "Rruga përpara -
Kolumnë për rritjen ekonomike dhe ko-
hezioni social në Maqedoni" në Fakultetin

ekonomik në Shkup. Theksoi se edhe siv-
jet me ribalancin e Buxhetit u dha
mundësia për debi vendore dhe të huaj,
por, siç tha, për shkak të financimit të
suksesshëm të tregut vendor është vendo-
sur të mos dilet në atë të huaj. "Për vitin
e ardhshëm parashikuam të ketë mundësi
edhe për debi të huaj, sepse tani kemi
shkallë të ulëta të volitshme të interesit në
tregjet ndërkombëtare, ndërsa pritjet janë
se do të fillojë të rriten. Kjo na bën të men-
dojmë se ndoshta është koha të dalim në
treg ndërkombëtar. Njëherit për momentin
tre eurobonot kanë shkallë më të ulët të
interesit dhe nëse dilet do të merret çmim
më i ulët. Bëjmë analiza në ato fusha",
theksoi Tevdovski. Saktësoi se në Propoz-
im-buxhetin janë paraparë më shumë
mjete për Ministrinë e Mbrojtjes, për
shkak të përcaktimit për afrimin drejt
NATO-s, ndërsa për Ministrinë e Punëve të
Brendshme për shkak të detyrimeve seri-
oze të bëra nga qeveria paraprake të cilat
skadojnë për tu paguar.

Shkup, 13 nëntor - Gjykata Penale e
Shkupit i ka pranuar akuzat për rastet
"Tarifa" dhe "Traektorja" të Gjykatës Spe-
ciale Publike. Seancat gjyqësore për këto
dy raste, siç konfirmuan për MIA-n nga
PSP, do të caktohen në mënyrë shtesë. Në
rastin "Tarifa", janë përfshirë shtatë per-
sona për shkak të ekzistimit të dyshimit
se është kryer keqpërdorim i pozitës
zyrtare në procedurë për furnizim publik
të softuerit - ERP Sistem për nevojat e
SHA ELEM. Të dyshuarit me moskryerje
të detyrës zyrtare kanë mundësuar që
personi juridik - konsorciumi, i cili më
vonë e ka marrë tenderin, të kualifikohet
në fazën e dytë të bisedimeve gjatë
furnizimit publik, edhe pse nuk ka
dorëzuar dokumentacion të plotë. Vlera e
Marrëveshjes së lidhur për furnizim pub-
lik është 4.092.420 euro, ndërsa dëmi i
shkaktuar arrin 456.560 euro. Në "Traek-
tore", të akuzuar janë katër persona zyr-
tarë, ish-funksionarë të lartë qeveritarë, të
dyshuar se në gjysmën e dytë të vitit 2012
dhe gjatë vitit 2013 kanë ndërmarrë më
shumë veprime, me të cilat në procedurë
për përzgjedhje të kompanisë për ndërtim
të akseve të autostradës Milladinovc -
Shtip  dhe Kërçovë - Ohër i kanë shfry-
tëzuar dhe kanë tejkaluar autorizimet e
tyre. Me këtë, sipas PSP, i kanë shkaktu-
ar dëm buxhetit shtetëror nga së paku
155.117.172 euro dhe për të njëjtën vlerë,
kompanisë kryerëse i kanë mundësuar që
të bëhet me dobi pronësore.

Gjykata Penale 
i pranoi akuzat 
për "Tarifa" dhe

"Traektorja"

Tevdovski për deficitin buxhetor

Shkalla e interesit, 
kyçe për debi të huaj

"Nuk është njësoj të dilet në treg të huaj ose
me eurobono e cila do të ketë tre, katër dhe
pesë për qind ose do të ketë nëntë ose 10 për
qind të shkallës së interesit. Do të sjellim
vendim për dalje në treg të huaj vetëm nëse
mendojmë se qytetarët do të paguajnë çmim
të ulët", deklaroi Tevdovski pas promovimit
të publikimit të tij "Rruga përpara - Kolumnë
për rritjen ekonomike dhe kohezioni social
në Maqedoni"

Javën e ardhshme biznesmenë austriak në Maqedoni

Kompani austriake kërkojnë
partnerë për bashkëpunim

Në Maqedoni, sipas paralajmërimit,
javën e ardhshme do të qëndrojnë
edhe përfaqësues të ndërmarrjeve
austriake nga sferat: projektim dhe
kryerje e hallave industriale dhe
konstruksioneve nga çeliku,
furnitorë të sistemeve për përpunim
dhe bartje të derivateve  minerale,
për prodhim të instalacioneve të
betonit dhe transportuesve për
beton, prodhim të djathërave të
klasit të parë, sistemeve për
mbrojtje nga vetëtimat, për mbrojtje
nga mbitensionimi dhe tokëzimi



Koha
E MARTË

14 NËNTOR |2017| 9Aktuale
Qyteti i Tetovës, edhe pse është ndër qytetet ku më së shumti
ndërtohet, megjithatë gjatë ndërtimit shumë pak ose pothuajse
aspak nuk respektohen rregullat e ndërtimit

Urim HASIPI

Tetovë, 13 nëntor -
Ndryshimi i shpeshtë i lig-
jeve të ndërtimit, mos zba-
timi i tyre në praktikë,
mos pasja e planeve de-
tale urbanistike në pjesën
më të madhe të rajoneve
rurale, por edhe në disa
vende të rajoneve urbane,
janë pengesat më të mëd-
ha, me të cilat po bal-
lafaqohen biznesmenët me
fillimin e ndërtimeve. 

Këto janë disa pjesë të
konkluzioneve që janë
paraqitur në debatin e tit-
ulluar si rregullativë në
fushën e planifikimit
hapësinor, tokës ndërti-
more dhe procedurave të
ndërtimit. Në të tilla pro-
cedura burokratike, por
edhe thyerjen e ligjeve nga
ana e institucioneve, sek-
tori i biznesit shpesh herë
heq dorë nga investimet e

planifikuara, thotë
Menderes Kuçi nga Oda
Ekonomike e Maqedonisë
Veriperëndimore. 

Biznesmenët në proce-
durat e ndërtimit shpesh
për herë hasin në disa
procedura të caktuara
ligjore. Për tejkalimin e
këtij problemi, nevojitet
një përfshirje më e madhe
e biznesmenëve në sjelljen
e ligjeve të cilat direkt i
prekin ata, thonë nga
Qendra internacionale
Epi. Qyteti i Tetovës, edhe
pse është ndër qytetet ku
më së shumti ndërtohet,

megjithatë gjatë ndërtimit
shumë pak ose pothuajse
aspak nuk respektohen
rregullat e ndërtimit. 

Investitorët privat,
gjatë ndërtimeve nuk pa-
jisen me dokumentacion
adekuat për mënyrën e
ndërtimit dhe përdorimin
e makinerisë. Në këtë drej-
tim zënia e hapësirës pub-
like gjatë ndërtimeve të
objekteve të mëdha është
në modë në këtë qytet,
kurse në shumicën e
rasteve janë në rrezik
qytetarët të cilët qarkullo-
jnë afër objekteve të cilët

janë në ndërtim e sipër. 
Në Inspektoratin ko-

munal të Tetovës, thekso-
jnë se investitori duhet që
kur të ndërtojë, të siguro-
jë në maksimum vendin
ku kryhen ndërtimet. Ata
nuk kanë përjashtuar
mundësinë që në raste të
caktuara, rregullat e ndër-
timit të mos respektohen,
me çka edhe të cenohet
siguria e qytetarëve. “Ka
raste kur nuk respekto-
hen rregullat e ndërtimit.
Leja jepet për objektin dhe
më pas ndërtuesi shfrytë-
zon makineri e cila

paraqet rrezik jetën e qyte-
tarëve. Për shfrytëzimin e
makinerisë adekuate dhe
të posaçme jepet leje tjetër
nga inspektorati ndërti-
mor, i cili vëzhgon ndër-
timin dhe në rast të thyer-
jes së dispozitave të
ndërtimit merren masa”,
thonë në Inspektoratin
ndërtimor të Tetovës. 

Prishja dhe uzurpimi i
hapësirave publike në ter-
ritorin e Komunës së
Tetovës vite me radhë
paraqitet si dukuri e cila
nuk luftohet sa duhet, po-
hojnë qytetarët. Sipas
tyre, disa ndërtuesit jo që
nuk respektojnë stan-
dardet e lejimit të shfry-
tëzimit të pronës për ndër-
tim por ata shpeshherë
edhe e tejkalojnë pronën e
tyre, duke cenuar pronën
publike dhe duke vënë në
rrezik jetën e qytetarëve. 

Në debatin e sotëm në
Universitetin e Evropës
Juglindore në Tetovë, i cili
është pjesë e projektit
partneritet për një rreg-
ullativë më të mirë të biz-
nesit, u theksua se qyte-
tarët aspak nuk
informohen për plani-
fikimin e ardhshëm
hapësinor dhe ndërtimet
në lagje e tyre, që paraqet

një lëshim të madh të qev-
erive lokale, por edhe për
vetë qytetarët, të cilët sh-
pesh kanë injoruar zhvil-
limin e ardhshëm të ko-
munës. Përndryshe, në
Sektorin për Urbanizëm
në Tetovë, thonë se edhe
Ligji që u soll për legalizim
nuk solli ndryshime dhe
pranojnë se ky ligj është
thikë me dy tehe ngase
shumë plane urbanistike
për hapjen e rrugëve të
reja do të anulohen. 

“Kjo është një thikë me
dy tehe, në njërën anë
qytetarët që kanë ndërtu-
ar shtëpi dhe duan që t’i
regjistrojnë në kadastër
dhe të hynë në sistemin e
tatimit e tjera, në anën
tjetër planifikimin e dëm-
ton shumë për shkak se
rrugë të pa hapura që janë
të planifikuara deri më
tani, ndoshta nuk do të
mund të hapen për shkak
se ndryshimet e fundit të
ligjit na detyrojnë neve që
të legalizojmë objekte që
kapin rrugë, infrastruk-
turë rrugore që ka qenë e
planifikuar, por nuk është
realizuar deri më sot. Këto
lëndë i kalojmë nëpërmjet
këshillit ku merret një
vendim kolektiv konform
ligjit në fuqi. Ashtu, siç
thash pak më parë, kjo
është një thikë me dy tehe,
njëra palë shpërblehet
mirë, ata që legalizojnë ob-
jektet e tyre, ndërsa pala
tjetër, ne që duam të ven-
dosim një rend, që duam
të kemi një qytet të mirë
organizuar na prish
shumë punë, por nuk
kemi se çfarë të bëjmë ne
jemi të obliguar të respek-
tojmë ligjin ashtu si re-
spektohet ne të gjithë
shtetin, po ashtu edhe në
komunën tonë”, sqarojnë
nga Sektori i Urbanizmit
në Tetovë.

Gostivar, 13 nëntor -
Kryetari i komunës së Gos-
tivarit dr. Arben Taravari,
turin e vizitave në shkollat
fillore dhe të mesëm e filloi
në shkollën më të vjetër të
qytetit “Ismail Qemali”. Me
këtë rast ai zhvilloi një
takim me të punësuarit në
këtë shkollë dhe kërkoi
nga kolektivi që të japë
propozimet për caktimin e
ushtruesit të detyrës drej-
tor shkolle. “Dalëngadalë
duhet t’i përzgjedhim drej-
torët e shkollave fillore dhe
të mesme. Sipas meje, një
ndër shkollat më pres-
tigjioze dhe më të rëndë-
sishme është shkolla në të
cilën edhe unë vetë kam
mësuar, respektivisht
shkolla “Ismail Qemali”.
Vlerësoj se kuadri
mësimdhënës duhet të jetë
pjesë e përzgjedhjes së
drejtorit dhe prandaj gjen-
dem këtu që të dëgjoj
propozimet e tyre. Do marr
disa propozime prej tyre
dhe së shpejti do të për-

caktohem për njërin prej
tyre”, deklaroi  për media
kryetari Taravari, duke
precizuar se vizita identike
do të zhvillojë ditëve në vi-
jim edhe në shkollat tjera
më të mëdha të qytetit. Në
pyetjen gazetareske se cila
është gjendja me ngrohjen
nëpër shkolla, kryetari i
komunës së Gostivarit
sqaroi se aktualisht nuk
ka probleme. “Prokurimi
publik për naftë është bërë
paraprakisht nga udhëhe-
qja e kaluar, me përjash-
tim të disa shkollave më të
vogla në vendbanimet ru-
rale ku si lëndë djegëse
shfrytëzohen drutë. Sot
dhe ditët në vijim do të
bëhet furnizimi me naftë
nëpër shkolla dhe shpresoj
se nuk do të kemi prob-
leme në këtë drejtim. Prob-
lemin që u shfaq në SHF
“Mustafa Kemal Ataturk”,
në qytet dhe në fshatin
Zdunjë, Sektori i arsimit e
tejkaloi me sukses”, sqaroi
Taravari. 

Tetovë, 13 nëntor - Klubi
letrar “Metafora”, që ve-
pron në kuadër të
Shoqatës për kulturë
“Tradita”, në
bashkëpunim me Ko-
munën e Tetovës, përmes
edicionit të pestë “Tetova
feston nëntorin”, më 12
nëntor 2017, në Klubin e
artistëve”Oda”, në Tetovë,
organizuan Akademinë
përkujtimore kushtuar
gjeniut të letërsisë
shqiptare, Lasgush Po-
radecit. Në këtë ngjarje,
në 30  vjetorin e ndarjes
nga jeta të poetit tonë
kombëtar, morën pjesë in-
telektualë, profesorë uni-
versitarë, studentë,
veprimtarë të arsimit, të
shkencës dhe të kulturës
nga qyteti i Tetovës dhe

më gjerë. Në fjalën e tij,
para pjesëmarrësve në
këtë akademi, kryetari i
Shoqatës për kulturë
“Tradita”, Selam Sulej-
mani theksoi ne shqip-
tarët në radhët tona kemi
personalitete të shquara,
figura historike e letrare
që kanë bërë historinë
tonë dhe për këtë më së
miri flet vepra e tyre e për-
jetshme, për të cilën ne u
jemi mirënjohës dhe ndje-
hemi krenarë. Referatin
tematik për jetën dhe
veprën e Lasgush Po-
radecit, e paraqiti Vjollcë
Berisha, ligjëruese në Kat-
edrën e Gjuhës dhe Letër-
sisë Shqipe në Fakultetin
Filologjik të Universitetit
të Tetovës. Akademia
përkujtimore u përmbyllë

me orën letrare, me lex-
imin e poezive të Lasgush
Poradecit, vargjeve të po-
etëve tanë dhe më një pro-

gram të pasur kulturor –
artistik. Poetët dhe
shkrimtarët e njohur nga
Tetova dhe më gjerësi:
Salajdin Salihu, Vjollcë
Berisha, Shaip Emërl-
lahu, Ejup Ajdini, Nadire
Ismaili Saliu, Kaltrinë
Sadiki, Kasam Shaqirvela,
Berat Mamuti, Zelma
Kopçiu, Ekrem Ajruli,
Daim Iljazi, Erza Shefiti,
Teuta Emini, Trim Antoni,
Vullnet Neziri dhe Arbër
Tahiri, para publikun
tetovarë, me shumë emo-
cion i sollën tingujt e
muzikës shqiptare dhe in-
terpretuan vargjet e vjer-
shëtorit Poradeci, i cili si
askush tjetër vargjeve të
tij, u ka dhënë forcë, u ka
dhënë shpirt lirie dhe at-
dhedashurie.

Tetovë, 13 nëntor - Për
herë të parë në Lagjen
Drenovec të Tetovës, në
prezencë edhe të struktu-
rave më të larta të
Bashkësisë Fetare Islame
me në krye Reisul Ule-
manë Haxhi Sulejman
Efendi Rexhepin, muftiun
e Tetovës, Qani Efendi
Nesimin, muftiun e Gosti-
varit, Shaqir Efendi Esatin
,një numri të madh hox-

hallarësh, familjarëve dhe
mysafirëve të tjerë, para
komisionit të Muftinisë së
Tetovës, në përbërje prej
Ejup Efendi Selmanit
kryetarë komisioni, dhe dy
anëtarëve Ibrahim Efendi
Aliut, dhe Abdylbaki Efen-
di Kasamit, provimin
përfundimtarë të hivzit,
nxënies përmendësh të
Kuranit  me nota të
shkëlqyera e kanë kaluar

tanimë dy hafizët e rinjë,
njëri 16 vjeçar dhe tjetri
14 vjeçar. Bëhet fjalë për
dy vëllezërit Havziu,
gjegjësisht Hafiz Xhelil
Havziu dhe Hafiz Bekim
Havziu. Duanë e hivzit e
bëri Muftiu i Muftinisë së
Gostivar Shaqir efendi Fe-
tahu, ndërsa certifikatat
e diplomës së hivzit dy
hafizëve të rinj ua dorëzoi
Reis H. Sulejman Efendi

Rexhepi. Një ndër më
meritorët për këto dy hafiz
të rinj si dhe shumë hafiz
të tjerë në rajonine e
Tetovës, padyshim që
është Mulla Mahmut
Efendi Asllani, tek i cili
Hafiz Xhelil Havziu dhe
Hafiz Bekim Havziu kanë
ndjekur mësimet, gjegjë-
sisht nxënien për-
mendësh të Kur’anit
Famëlartë.

Debat për ligjet e ndërtimit

Ndryshimet e shpeshta,
pengesë për biznesin

Në debatin e organizuar
Universitetin e Evropës
Juglindore në Tetovë, i cili
është pjesë e projektit
partneritet për një
rregullativë më të mirë të
biznesit, u theksua se
qytetarët aspak nuk
informohen për planifikimin
e ardhshëm hapësinor dhe
ndërtimet në lagje e tyre,
që paraqet një lëshim të
madh të qeverive lokale,
por edhe për vetë
qytetarët, të cilët shpesh
kanë injoruar zhvillimin e
ardhshëm të komunës

“Metafora" përkujtoi Lasgush Poradecin Kryetari filloi turin e
vizitave nëpër shkollat

Tetova edhe me dy hafiz të rinj

Yanis VAROUFAKIS

George Tyrikos-ERGAS
Në vitin 2015, qindra

mijëra refugjatë mbërritën
në brigjet e ishujve të Gre-
qisë. Shumë prej tyre ishin
zhdukur në det. Sot, pub-
liku ndërkombëtar është
qetësuar duke e bërë të be-
sojë se kriza e refugjatëve
në Greqi është zvogëluar.
Në fakt, ajo është shndër-
ruar në një goditje të
përhershme që dëmton sh-
pirtin e Europës dhe
shkakton telashe në të
ardhmen. Ishulli i Lesbosit
ishte dhe mbetet epiqen-
dra e saj.

Historia e Shabbirit tre-
gon se sa ashpër përplaset
realiteti me versionin zyrtar
që tregon Europa. Shab-
biri, 40 vjeç, jetonte me
gruan dhe dy fëmijët e tij të
vegjël ë një qytet të mesëm
në Pakistan, ku ai drej-
tonte një biznes makinash

me qira. Një natë në dhje-
tor të vitit 2015, një grup
vendas ekstremistësh is-
lamikë bombardoi shtëpinë
e fqinjit të Shabbirit dhe
priti jashtë familjen që po
largohej.

Fqinjët e Shabbirit
ishin të krishterë dhe ek-
stremistët donin t’i
dëbonin ata dhe ta shndër-
ronin shtëpinë e tyre në një
madrasa (shkollë fetare).
Instinktivisht, Shabbiri nx-
itoi në mbrojtje të fqinjit të
tij të krishterë. I cilësuar
si një “femohues”, biznesi i
tij u dogj, vëllai i tij u vra në
mënyrë brutale, gruaja dhe
fëmijët e tij ikën në fshatrat
fqinje dhe Shabbiri së
bashku me babanë e tij të
moshuar, morën rrugën e
gjatë dhe mizore nëpërmjet
Iranit dhe Turqisë, drejt
sigurisë që ofron Europa e
civilizuar.

Përgjatë rrugës, babai i
Shabbirit vdiq nga lodhja
në një majë mali turk të
mbuluar me borë. Muaj më
vonë, pasi arriti të hipte në
anijen e lodhur të një
trafikanti në bregdetin Egje
të Turqisë, ai e gjeti veten
në një anije të mbytur, i
rrethuar nga dhjetëra
refugjatë të mbytur. Pasi e
morën në brigjet e Les-
bosit, atë e sollën në
kampin e Morias. Këtu fil-
loi përvoja tjetër e hidhur
për të.

Asnjë perëndimorë që e
pa Morian gjatë dimrit të

vitit 2016/2017 nuk mun-
di të mos ndihej i dehu-
manizuar. Baltë, plehra
dhe jashtëqitje njerëzish
krijonin një lloj magme
mjerimi, një ferr të
rrethuar me tela me gjem-
ba dhe indiferenca zyrtare
pasqyrohej në burimet e
dobëta të ofruara nga
Bashkimi Europian dhe
autoritetet greke.

Refugjatë si Shabbiri
kalojnë një minimum prej
nëntë muajsh para takim-
it të tyre të parë me ndon-
jë zyrtar që do të presë ap-
likimin e tyre për azil.
Brenda kampit, një zyrë e
vogël, e rrethuar nga më
shumë tela me gjemba dhe
qindra refugjatë të dësh-
përuar, pranon një ose dy
në orë për intervistën e tyre
të parë. “Nëse je pak i së-
murë, afganë apo pak-
istanezë, mund të të duhen
12 muaj para se të flasësh
me ndonjë zyrtar,” na tha
një refugjat. “Ne jemi fan-

tazma që endemi rrotull pa
e vënë re njeri,” theksoi ai.
“Do të doja të kisha vdekur
në luftë në vend që të vija
këtu.”

Endja nëpër kamp,
izolimi ishte më se i duk-
shëm. Disa familje kishin
luksin e pasjes së kontejn-
erëve, të vendosur pas
gardheve të larta. Pavarë-
sisht mungesës së ujit të
rrjedhshëm, ngrohjes apo
ndonjë lehtësie tjetër, ata
ishin të privilegjuarit.

Të ecje në kodër drejt
veriperëndimit ishte si të
përjetoje një ngjitje drejt
çnjerëzimit. Në fillim atje
kishte një zonë me baraka
afgane, të zhytura në baltë
dhe një erë të padu-
rueshme. Në majë të ko-
drës kishte pakistanezë në
të njëjtat kushte të
tmerrshme, të cilët digjnin
gjithçka që mund të gjenin
që të mund të gatuanin.
Pranë tyre kishte afganë,
të cilët i kishin frikë të

gjithë të tjerët dhe që ndod-
heshin pas një gardhi me
tre tela me gjemba. Në
rrëzë të shpatit, tualeteve
të tmerrshme gjysmë të ha-
pura, ishin “afrikanët”, në
mes të tendave të të cilëve
vijnë mbeturina nga sh-
pati.

Një vit pasi Shabbiri ar-
riti në Lesbos dhe tre muaj
pas intervistës së tij të
parë, aplikimi i tij për azil u
refuzua dhe u nxor një ur-
dhër dëbimi. Apeli i tij u
kundërshtua dhe kur u
përpoq të kërkonte strehë
me mbështetës në një fshat
aty pranë, policia nisi
kërkimin e organizuar të
një krimineli. Pas kësaj, ai
u dorëzua para se ta rik-
thenin në Turqi. Që
atëherë s’kemi dëgjuar më
për të.

Shabbiri i tha njërit
prej nesh se kishte
imagjinuar se “pavarësisht
se ishte mysliman”, Eu-
ropa do t’i jepte azil “jo se
mendoja se duke mbrojtur
të krishterë në kurriz të
familjes time do të kishte
ndonjë rëndësi këtu”, por
se “Europa” kishte të tjera
ide. Marrëveshja e BE-së
më presidentin e Turqisë
Recep Tayyip Erdogan, e
negociuar nga kancelaria
gjermane Angela Merkel,
kishte një qëllim të vetëm:
Të ndalonte me çdo kusht
fluksin e refugjatëve nga
Turqia drejt Greqisë. Nëse
kjo nënkuptonte se BE-ja

do të përfundonte duke e
korruptuar Erdoganin me
disa miliarda euro për të
shkelur legjislacionin
ndërkombëtar që mbron
refugjatët si Shabbiri, ash-
tu qoftë.

Vetëm në shtator, rreth
2,238 refugjatë arritën në
Lesbos, pavarësisht përp-
jekjeve të Turqisë për ta
ndërprerë fluksin. Një
kamp i projektuar për
2,000 njerëz tani “strehon”
trefishin e atij numri. Në
fillim të tetorit, stuhitë e
para të vjeshtës e shndër-
ruan kampin Moria përsëri
në një fushë me baltë.

Vetë Europa pretendon
se ky krim kundër
njerëzimit nuk është faj i
askujt. Autoritetet greke
fajësojnë BE-në për mos
dhënie fondesh, BE-ja fajë-
son Greqinë se s’po bën
mjaftueshëm me fondet që
ka në dispozicion dhe
shumë OJQ janë të shqetë-
suara për të mbajtur linjën
e tyre të komandës dhe fi-
nancimit. Të vetmit të mbi-
jetuar në këtë anije morale
të mbytur janë ekipet
lokale që përbëhen nga
vullnetarë nga e gjithë bota
dhe OJQ të vogla – që kanë
mbajtur gjallë shpirtin e
njerëzimit.

Ndërkohë, Perëndimi
në përgjithësi dhe BE-ja në
veçanti, vazhdon të mbi-
zotërojë faktorët
ekonomikë, mjedisorë dhe
ushtarakë që çojnë në sh-

Agron BAJRAMI

Qeveria e Serbisë e
Aleksandar Vuçiqit, një
nacionalisti radikal të
kthyer brenda natës në
proevropian e të adhuruar
nga Brukseli e shumë
kryeqytete të tjera, tash-
më hapur po i mbron
kriminelët e luftës të
dënuar nga drejtësia
ndërkombëtare për vrasje
masive të civilëve shqip-
tarë, fëmijë, gra, pleq e
burra të paarmatosur.
Rasti i gjeneralit Vladimir
Lazareviq është vetëm i
fundit që dëshmon se zyr-
tarët në Beograd edhe më
tutje mbeten të bindur se
atë që ua kanë bërë
Kosovës dhe shqiptarëve
në vitet 1998 dhe 1999
nuk ishte kurrfarë krimi,
por një veprim “heroik”,
me të cilin i vetmi problem
është se nuk e arriti qël-
limin e tij final – zbrazjen
e Kosovës nga shqiptarët,
qoftë përmes vrasjes, qoftë
përmes dëbimit.

Sot ministrat serbë, si
ai i Jashtëm, Ivica Daçiq,
dhe ai i Mbrojtjes, Alek-
sandar Vulin, por edhe
kryeministrja Ana Brn-
abiq dhe i gjithë kabineti i
saj, që natyrisht se është
nën komandën e mbretit
të pakurorëzuar të Ser-
bisë, Aleksandar Vuçiq,
flasin gjithandej për të bë-
mat “heroike” në Kosovë
të gjeneralëve serbë si
Lazareviqi apo shefi i tan-
ishëm i Shtabit të
Ushtrisë Serbe, Lubisha
Dikoviq.

Mohojnë viktimat
shqiptare, ndërsa ata
shqiptarë që guxuan të

kapnin armët rëndom i
quanin “terroristë”, njëjtë
siç i quante vetë Slobodan
Milosheviqi, për të cilin
pjesë të qeverisë serbe, si
puna e Daçiqit, edhe më
tutje shprehin respektin
dhe admirimin më të
madh, duke deklaruar
madje, pa fije turpi, se
meritat e Milosheviqit – që
të tjerët në rajon i kanë
vuajtur me gjak, djegie e
përndjekje të përmasave
biblike - për serbë do të
duhej të shpërbleheshin
me çmimin “Nobel”!

Çka të themi? Çmimin
“Nobel” për krime lufte,
ndoshta?

* * *
Por, nuk është asgjë e

re puna e mohimit të
krimeve të kryera nga es-
tablishmenti i Serbisë. Një
gjë e tillë ka ndodhur
edhe para luftës së fun-
dit, që nga koha e
luftërave të viteve 1878,
1912, dhe 1941. Dhe ka
ndodhur në mënyrën më
neveritëse edhe tani, pas
luftës së fundit, në
Serbinë e cila veten e
quan demokratike.

Nuk është asgjë e re,
sepse, përveç nesh, që
jemi dëshmitarë ende të
gjallë të gjithë asaj që
ndodhi në Kosovë, fakte
të shumta janë nxjerrë në
dritë nga shumë anë, prej
organizatave ndërkom-
bëtare për të drejtat e
njeriut, si puna e “Human
Rights Watch” dhe
“Amnesty International”,
e deri tek ata pak aktivistë
e OJQ të guximshme në
vetë Serbinë, si Fondi për
të Drejtën Humanitare i
Natasha Kandiqit, që edhe
më tutje hetojnë dhe ra-
portojnë faktet për krimet
e kryera në Kosovë. Janë
dhe gazetarët perëndi-
morë, me qindra të tillë,
nga mediat më të reno-
muara, prej amerikaneve
“The New York Times”,
“The Washington Post”,
AP e CNN, deri te evropi-
anet, Reuters, BBC, “The
Guardian”, “Frankfurter
Allgemeine Zeitung”, “Le
Monde”, “Neue Zuricher
Zeitung”, e qindra media
të tjera, vetëm përmendja
e të cilave do të merrte
gjithë faqen e gazetës.

Dëshmi të shumta ka
edhe në vetë Kosovën, ku
ende janë të gjallë qindra
e mijëra njerëz që kanë
shpëtuar nga duart e for-
cave kriminale të Miloshe-
viqit, ndërsa një numër
dëshmish, edhe material,
edhe individuale, mbeten
të deponuara në arkivat e
Tribunalit të Hagës, ku ka
pasur disa dënime të kr-
erëve serbë për krimet që
kanë kryer kundër shqip-
tarëve në Kosovë.

Meqë i përmendëm, të
përkujtojmë edhe një
herë: u dënuan
zëvendëskryeministri serb
i Jugosllavisë, Nikola
Shainoviq, me 22 vjet
burgim, shefi i Shtabit të
Ushtrisë Jugosllave,
Dragolub Ojdaniq, me 15
vjet burgim, komandanti i
Korparmatës së Tretë,
Nebojsha Pavkoviq, me 22
vjet burgim, komandanti i
Korparmatës së Prisht-
inës, Vladimir Lazareviq,
me 15 vjet burgim, dhe
shefi i Policisë së Serbisë
për Kosovën, Sreten Luk-
iq, me 22 vjet burgim.

Të gjithë këta janë sh-

pallur fajtorë për një
“fushatë të gjerë të
dhunës të drejtuar
kundër popullatës civile
shqiptare të Kosovës dhe
të kryer nga forcat nën
kontrollin e autoriteteve
(jugosllave) dhe serbe,
gjatë të cilave ka pasur
raste të vrasjeve, dhu-
nimeve seksuale dhe
shkatërrimit të qël-
limshëm të xhamive”.
Haga vërtetoi se veprimet
e këtyre krerëve të shtetit
serb kanë shkaktuar
vrasjen e mijëra civilëve
shqiptarë të Kosovës dhe
dëbimin e më se 700.000
të tjerëve mes muajve
mars dhe qershor 1999.

Fakte që nuk moho-
hen janë këto.

E megjithatë, Serbia e
Vuçiqit i mohon…

* * *
… ndërsa Kosova hes-

ht.
Përveç ndonjë komen-

ti në Facebook, apo ndon-
jë deklarate të vakët sa
për sy e faqe nëse i
pyesin, politikanët koso-
varë, shumica e atyre
edhe në pushtet, edhe në

Fantazmat e Lesbosit, turpi i Europës
Vetëm në shtator, rreth 2,238
refugjatë mbërritën në Lesbos,
pavarësisht përpjekjeve të
Turqisë për ta ndalur fluksin.
Një kamp i projektuar për
2,000 vetë tani “strehon”
trefishin e atij numri, pas
telave me gjemba, në një
magmë balte, mbeturinash
dhe jashtëqitjesh njerëzore

Një tentativë vrasjeje e së vërtetës
Një përpjekje perfide për të
fabrikuar të vërtetën
historike rreth luftës në
Kosovë është duke ndodhur
në vazhdimësi nga ana e
autoriteteve të Serbisë,
ndërsa në Kosovë
institucionet heshtin.

palosjen e fatkeqësive hu-
manitare.

Galrim, një tjetër
refugjat pakistanez në Les-
bos, na shpjegoi gabimin e
Europës: “Ekstremistët is-
lamikë kanë një plan.
Duke përhapur frikë dhe
urrejtje,” thotë ai, “ata
dëshirojnë të krijojnë geto
refugjatësh në Europë, për
t’i shkëputur ata nga
shoqëritë europiane, për t’i
bërë ata viktima të kseno-
fobisë europiane. Është
strategjia e tyre e rekru-
timit me të cilën ushqejnë
zjarret e urrejtjes Lindje-
Perëndim dhe i bëjnë ata
lojtarë të rëndësishëm.”

Galrimi duhet ta dijë.
Një demokrat që kundër-
shtoi manipulimin e
votave në qytetin e tij,
trupi i tij u lëndua nga
rrjetet e mafies në Turqinë
“e sigurt”, pas një sërë tor-
turash për shpërblesë. Në
një rast, atë e tërhoqën
zvarrë pas një kamioni që
ecte me shpejtësi.  Kërke-
sa për azil e Galrimit u re-
fuzua gjithashtu, duke e
vendosur atë në listën e
dëbimit.

Rreth 2,500 vjet më
parë, Safoja e Lesbosit
shkroi:

Zemra e tyre u ftoh
ata i ulën krahët e tyre
Për të mos lejuar që kjo

t’u ndodhë humanistëve
në të gjithë Europën, neve
na duhet një lëvizje e re
për të bërë fushatë për
çlirimin e refugjatëve nga
kushtet e tmerrshme dhe
një përshpejtim në pro-
cesin e azilit. Përveç kësaj,
ne duhet t’i japim fund
politikave që po kontribuo-
jnë në largimin e tyre të
dëshpëruar. (reporter.al)

Bernard GUETTA

Ditë pas dite, tensionet mes
iranianëve dhe sauditëve po
rriten. Më 8 nëntor ishte presi-
denti i Republikës Islamike Has-
san Rohani, zakonisht një prag-
matist, që sulmoi Arabinë
Saudite: “Jeni një hiç. Fuqi më të
mëdha se ju, kanë thyer dhëm-
bët përballë nesh”, tha ai, duke
e ftuar kundërshtarin që të mer-
rte parasysh “fuqinë iraniane”.

Në të njëjtën ditë, Ali Akbar
Velayati, një këshilltar me
ndikim diplomatik i liderit
suprem të Iranit, ka folur i ekzal-
tuar në Siri, në Halep, për suk-
sesin e shiitëve në Lindjen e
Mesme, duke mos e fshehur as-
pak entuziasmin për “linjën e
rezistencës që kalon nga
Teherani në Bagdad, Damask
dhe Bejrut, duke mbërritur deri
në mbërritjen në Palestinë”, ose
në kufirin verior të Izraelit me
Libanin. Dy iranianët i janë
përgjigjur në këtë mënyrë Princit

saudit të kurorës, Muhammed
bin Selman, i cili një ditë më
parë kishte akuzuar Iranin se ka
bërë “agresion të drejtpërdrejtë
ushtarak” dhe se Riadi rezervon
“të drejtën për t’u përgjigjur.”

Asnjëherë më parë këto dy
vende nuk kanë qenë kaq pranë
përplasjes, ballë për ballë, dhe
përmes të tretëve. Por cili është
raporti i forcave, midis Iranit dhe
Arabisë Saudite?

Sa i përket personelit
ushtarak, është i favorshëm për
Teheranin, i cili mund të lloga-
risë mbi 750,000 burra, kundër
400,000 të Riadit. Por këto shifra
nuk thonë asgjë.

Ndërkohë që forcat saudite
nuk janë të angazhuara në
ndonjë front të jashtëm (përveç
qiejve të Jemenit, ku luftojnë me
rebelimin shiit të mbështetur
nga Irani), ushtria iraniane tani
është e shpërndarë midis Sirisë,
ku mbështet regjimin e Asadit
dhe Irakut, ku mbështet mili-
tantët shiitë.

Jo vetëm që forcat iraniane
janë të zëna në dy fronte, por
Hezbollahu, organizata e
fuqishme politike dhe ushtarake
shiite libanez, e armatosur dhe
financuar nga Teherani, ka dër-
guar trupat e saj më të mira në
Siri, duke e lënë të pambrojtur
frontin e brendshëm, ku është
pashmangshmërisht më pak e
fortë.

Irani është aq i projektuar në
të gjithë Lindjen e Mesme, saqë
ka shumë më tepër territore për
të mbrojtur sesa Arabia Saudite,

e cila ka mbetur brenda kufijve
të saj, duke zgjedhur të përballet
me Teheranin vetëm nëpërmjet
aleatëve të vet.

Pa marrë parasysh atë që
thonë në Teheran, Irani nuk
është në një pozicion të fortë,
sepse ka shumë më tepër për të
humbur sesa sauditët. Por për
pjesën tjetër, të dy vendet kanë
potencial të shkatërrojnë njëri-
tjetrin, sepse përveç faktit se ar-
senalet e tyre janë plot dhe rrez-
ja e raketave të tyre është e
mjaftueshme, Riadi mund të
llogarisë furnizimin me armë nga
Shtetet e Bashkuara, ndërsa
Teherani ka mbështetjen e Ru-
sisë.

Nëse do të shkohet në një
luftë, aspekti më i tmerrshëm i
saj do të ishte përballja indirek-
te, por e pamohueshme, mes
Uashingtonit dhe
Moskës.(France Inter)

opozitë, nuk e shohin
çështjen e mohimit të
krimeve nga Serbia si
problem të tyre.

Mos të flasim për in-
stitucionet – Presidenca,
Qeveria, Kuvendi…

Në asnjë rast, në as-
një mënyrë, shteti i
Kosovës nuk e ka bërë
punën e vet për të nd-
jekur drejtësinë për
krimet që janë kryer ndaj
qytetarëve të këtij vendi,
vetëm sepse ishin shqip-
tarë.

Përveç deklaratave
pompoze për ngritje
padish, ata që thonë se e
udhëheqin këtë shtet nuk
kanë ndërmarrë asnjë
hap ligjor për të detyruar
Serbinë që të hapë dosjet
e veta, të tregojë të
vërtetën për mijëra të
pagjetur, për të pranuar
përgjegjësinë shtetërore
dhe institucionale për
krimet e kryera nga forcat
e shtetit serb, për të
dorëzuar të dyshuarit që
të gjykohen, apo qoftë
edhe për të paguar
dëmshpërblimin për
djegiet dhe shkatërrimet
që kanë bërë.

Dhe, më shumë sesa
tentim vrasja serbe e së
vërtetës, barra që po e
kemi vështirë ta bartim
gjithë këto vite është mo-
himi i së kaluarës së
tmerrshme prej vetë
shtetit tonë!

Një e vërtetë e trishtë
kjo! (koha.net)

Arabi Saudite-Iran, përplasja
që po i kalon kufijtë e tyre

Eshtë një reshtim aleancash, një
përplasje e fortë interesash
gjeopolitike. Kush fshihet prapa?

David RANDALL

Supozoj që pjesa më e madhe
prej nesh nuk pret të arrijë suk-
sese të mëdha në fillimin e kar-
rierës së vet, dhe mendon se kë-
naqësitë do të vijnë më vonë.
Kështu që, do të ishte pak e tr-
ishtuar nëse, po të rimendojmë
jetën tonë në punë, ne vetëdijë-
sohemi se gjënë për të cilën jemi
më shumë krenarë, e kemi bërë
në debutimin tonë. Por pikërisht
kjo i ndodhi një reporteri që unë
njoh. Shkruan për një gazetë
kombëtare, dhe artikujt e tij janë
botuar në gjithë botën.

Merret me tema të mëdha
dhe lajme me rëndësi ndërkom-
bëtare. Por, ai ka dyshimin se
artikujt më të rëndësishëm të
jetës, i ka shkruar dyzetë vjet
më parë, kur ishte 25 vjeç dhe
punonte për një të përditshme
lokale. Gjithçka kishte nisur kur
një i pastrehë ishte gjetur i
vdekur në stolin e një parku, në
një qytezë në jug të Londrës, aty
ku gazetari ynë po bënte prak-
tikën në një të përditshme.
Kishte shkruar një artikull dhe
ia kishte propozuar kryeredak-
tores së tij. “Po endacakët vdesin
vazhdimisht”, i kish thënë ajo.
“Ku është lajmi këtu”? Gazetari
ishte përgjigjur: “Nuk është
askush që të ndihmojë ata të
gjorët. Ky nuk është lajm? Ta
hajë dreqi, jemi në 1976-ën!”

Në fund, artikulli ishte botu-
ar dhe gazetari kishte nisur të
pyeste se sa të pastrehë kishte
qyteti. U ishte drejtuar au-
toriteteve kompetente, por këta
kishin mohuar që të kishte të
pastrehë. Kështu, bashkë me një
mikun e tij, kishte vendosur të
dilte vetë netëve, për t’i kërkuar.

Kishin shkuar në vendparkime,
në banjot publike, në shtëpitë e
braktisura, në parqe dhe kishin
gjetur disa dhjetëra. Gazetari i ri
kishte shkruar një tjetër artikull,
dhe kur ishte botuar, famulltari
i qytezës kishte sfiduar atë dhe
mikun e tij, që të mos ndaleshin
vetëm tek të folurit dhe të shkru-
arit, por edhe të bënin diçka.

“Të bëj?”, kishte menduar
gazetari. “Gazetarët nuk bëjnë,
por shkruajnë”. Por prifti kishte
këmbëngulur, kështu gazetari
kishte shkruar një tjetër artikull,
duke i ftuar të gjithë qytetarët që
donin të ndihmonin të pastre-
hët, që të merrnin pjesë në një
takim.

Në takim ishin paraqitur
rreth 25 vetë. Kishin themeluar
një ent bamirësie të quajtur
“Nightwatch”, që angazhohej për
të sjellë supë të ngrohtë gjatë tre
netëve të javës, si dhe panine
apo të tjera gjëra, për të cilat të
pastrehët kishin nevojë. Gaze-
tari i ri në moshë ishte një prej
tyre, dhe më vonë do të bëhej
president i organizatës.

Mundem ta rrëfej këtë his-
tori me një farë sigurie, sepse ai
gazetar isha unë vetë. Kohët e
fundit mora pjesë në festimet e
përvjetorit të dyzetë të entit të
bamirësisë. Tani shpërndarja e
gjellëve të ngrohta bëhet shtatë
ditë në javë. Në këta vite, organi-
zata ka ndihmuar qindra per-
sona që të gjejnë një shtëpi, një
punë apo ndihmë mjekësore për
problemet e tyre mendore, si dhe
të varësisë nga drogat.

Ka hapur një hostel, ka ndih-
muar migrantët pa shtëpi dhe
ka themeluar një tjetër organiza-
të për të pastrehët nën moshën
25 vjeç, që për vit kujdeset për
mijëra të rinj e të reja në Londër.
Ndërkohë që isha ulur aty e

dëgjoja gjithë këto gjëra, nuk
mund të mos mendoja që, asnjë
prej artikujve të mi, apo
fushatave në të cilat kam marrë
pjesë, nuk ka pasur një efekt
konkret, si ato radhë që kisha
shkruar për të pastrehët, 40 vjet
më parë.

Përse?
Pothuaj të gjithë ato gjëra që

ne gazetarët bëjmë dhe për të
cilat jemi krenarë, në afat gjatë
nuk kanë shumë rëndësi. Në
momentet tona të marrëzisë më
të madhe – dhe kemi shumë të
tilla, ndonëse përulësia nuk
është karakteristikë e gazetarëve
– mund të fantazojmë se au-
toritetet i studiojnë me vëmend-
je fjalët tona dhe se kjo, herët a
vonë, do të prodhojë ndonjë farë
ndryshimi në zgjedhjet e tyre.

Por është iluzion. Në kupti-
min e efekteve konkrete, ajo që
vërtetë ka rëndësi (përtej detyrës,
thelbësore në një demokraci, të
përhapjes së informacionit),
është të shtyjmë lexuesit që të
veprojnë. Dhe është më shumë e
mundur që kjo të ndodhë nëse
punon për një gazetë lokale, se
sa një të tillë kombëtare.

Nismat e gazetave lokale sh-
pesh herë ia dalin të shpëtojnë
shkolla që rrezikojnë të mbyllen,
të përmirësojnë shërbimet shën-
detësore, të mbrojnë vende me
interes historik, e kështu me
radhë. Një gazetë apo radio

lokale mund të shtyjnë publikun
të veprojë, sepse mbulojnë një
hapësirë mjaftueshëm të vogël,
sa t’u lejojnë njerëzve që duan të
angazhohen, që të takohen dhe
të bëjnë diçka. Asnjë e përdit-
shme kombëtare nuk mund të
bëjë një gjë të tillë. Nëse zhven-
dosesh nga një gazetë lokale në
një gazetë kombëtare, ndoshta
fiton më shumë dhe merresh me
tema të një interesi më të
përgjithshëm, por humbet
shansin për t’i ndryshuar gjërat.
Morali i parë i historisë është që
angazhimi lokal funksionon. Mos
u qani për një problem në nivel
kombëtar, përpiquni ta zgjidhni
në nivel lokal.

I dyti është që, falë sfidës së
atij priftit, në atë kohë unë vetë
shkova kundër rregullave të
gazetarisë, dhe u rrëmbeva prej
lajmit. Në epokën e internetit,
me botën e mbushur me njerëz
që shkruajnë dhe komentojnë
gjithçka, këto norma duken të
kapërcyera tashmë. Gazetarët
duhet të përfshihen më shumë.
Sot jam 65 vjeç dhe me një tjetër
organizatë bamirëse, po për-
piqem të imitoj veten time kur
isha 25.

(David Randall ka qenë kry-
eredaktor i Independent on Sun-
day në Londër. Libri i tij i fundit
është: “Trembëdhjetë gazetarë

pothuaj të përsosur”)

Një gazetar i mirë duhet t’i “bëjë duart pis”
Pothuaj të gjithë ato gjëra që ne
gazetarët bëjmë dhe për të cilat
jemi krenarë, në afat gjatë nuk
kanë shumë rëndësi

Mihrije RUSHANI u lind në
Shipkovicë të Tetovës, e rritur
dhe shkolluar në Tetovë, studi-
met i kreu në Prishtinë, në
Fakultetin Filozofik, Dega e
Letërsisë dhe Gjuhës Shqipe,
studimet pasuniversitare po
ashtu, në Prishtinë, studime
specializuese dhe të doktora-
turës në Itali. Ligjëruese në
Universitetin e Tetovës gjatë
viteve 1995-1998, anëtare dhe
bashkëpunëtore shkencore e
Institutit për Studime të
Evropës Jug-Lindore me seli në
Romë, bashkëpunëtore në
projekte dhe ligjëruese mysafir
në disa Universitete të Italisë,
si: Firence, Romë, Napoli, Lece,
etj; Ministre e Shkencës dhe
Teknologjisë 1998-2000;
Ambasadore e Maqedonisë në
Itali 2001-2005. 

KOHA: Znj. Rushani, keni
qenë ministre e parë shqipta-
re e Shkencës dhe
Teknologjisë e zgjedhur nga
radhët e PDSH-së në Qeverinë
Georgiveskit. Si arritët të
ngjiteni në pozitën e ministrit
dhe cili është kontributi që i
keni dhënë shoqërisë tonë? 

RUSHANI: Të qenit ministre
e parë, për mua nuk ka kurr-
farë rëndësi dhe nuk është
kurrfarë komplimenti e as që
duhet të jetë, as për mua e as
për gratë tjera. Përkundrazi, më
mirë të isha e njëzeta me radhë.
Sepse, të jesh e para femër
shqiptare ministre, deputete,

ambasadore, etj, në shekullin
XXI, flet në rend të parë për
problemet e thella që i kemi ne
si shoqëri. Kjo tregon se te ne
për shumë kohë nuk ka qenë në
rregull me trajtimin e gruas, me
sjelljen ndaj arsimit dhe eman-
cipimit të saj dhe të shoqërisë
në përgjithësi, përderisa kemi
mbetur kaq prapa tjerëve jo
vetëm në Evropë por edhe në
regjion. Si u bëra ministre? Pikë
së pari, as për ambicie e as me
dëshirë. Sigurisht se jo as për
hatër e as për shkak të struk-
turës gjinore të partisë. Kjo ka
ndodhur vetëm për shkak të
përvojës time paraprake në këtë
fushë. Shumë më përpara se
ministre, PDSH më kishte ftuar
të bëhem kryetare e partisë,
para se të themelohej. Unë nuk
e pranova, sepse isha e
angazhuar në tjetër anë.
Megjithatë, kam mbetur pranë
saj dhe prioritetet e para dhe
kryesore i kemi hartuar bashkë
me kryetarin Arbën Xhaferi.
Njërin nga këto tri prioritete
kryesore me të cilat ka startuar
kjo parti, e që e kam përpunuar
gjerë e gjatë unë, ishte arsimi i
lartë dhe themelimi i
Universitetit në gjuhën shqi-
pe(1993). Më vonë kjo parti më
ka propozuar për kryetare të
Komunës së Tetovës dhe gjitha-
shtu nuk e kam pranuar.
Pastaj, edhe të gjitha subjektet
tona politike më kanë ofruar
funksione shumë të larta si në
Kosovë ashtu edhe këtu. Më
1998, PDSH përsëri më thirri ta
udhëheq këtë ministri.

Megjithatë, këtë detyrë e prano-
va me një kusht: që partia të
zotohet se bashkë me partnerin
e saj të koalicionit, do të qën-
drojë fortë pas meje sa herë që
do t’i shtroj kërkesat e mia si
ministër, edhe atë për këto
pika: Ndryshimi i Ligjit për arsi-
min e lartë, themelimi i një
Universiteti të ri në gjuhën
shqipe me kritere të larta
ndërkombëtare, njohja e
Universitetit ekzistues dhe një
varg projektesh tjera. Për vetëm
një vit e diçka sa kam qenë
ministër, është punuar në të
gjitha këto projekte: U hartua
Ligji i ri për arsimin e lartë,
sipas të cilit do të mund të
zhvillohej arsimi i lartë në
gjuhën shqipe pa pengesa;
Projekti për ndërtimin e dy
Parqeve teknologjike me qen-
drat e veta të inovacioneve (njëri
në Maqedoninë Perëndimore e
tjetri në atë Lindore), ku do të
punësoheshin të gjithë të diplo-
muarit e shkencave tekniko-
teknologjike dhe ku do ta kalo-
nin pjesën më të madhe të
mësimit praktik studentët e
fakulteteve përkatëse; pastaj u
punësuan disa bashkëpunëtorë
të rinj në Institutet ekzistuese
shkencore-hulumtuese (për dy
vite duhej 24%);  ër herë të parë
inkuadruam studiues e specia-
listë tonët në Programet shken-
core të ASHM-së, të NATO-s dhe
të UE-së, dërguam jashtë spe-
cializantë të fushave të ndrysh-
me, u realizua Universiteti i
UEJL-it etj. Megjithëse, ky ishte
fundi i vitit 1998-2000, viti i

luftës në Kosovë kur ne jemi
marrë natë e ditë dhe në rend të
parë me menaxhimin e
refugjatëve dhe pasojat tjera të
luftës. 

KOHA: Pastaj kaloni në
diplomaci dhe keni qenë
ambasadore e Maqedonisë në
Itali. Çfarë flet kjo përvojë
dhe si u janë dukur marrëdhë-
niet në mes dy shteteve
tona?

RUSHANI: Puna e ambasa-
dorit është shumë komplekse
dhe shumëformëshe, është
funksioni më i lartë i paraparë
në të Drejtën Ndërkombëtare.
Ambasadorët janë ndërmjetë-
sues, promovues të paqes dhe
të mirëkuptimit midis popujve
dhe vendeve, zgjidhës aktiv të
problemeve, analistë, para-
shikues, promovues të dialogut,
negociatorë, etj. Të jesh amba-
sador në një vend, siç është
Italia, është vërtet privilegj i
madh për çdo diplomat të botës,
por njëkohësisht edhe
përgjegjësi e madhe. Roma
është qendër kulturore e diplo-
matike unikate në botë dhe i
vetmi kryeqytet ku gërshetohen
me shekuj shumë rrjete të
diplomacisë bilaterale e multila-
terale, prandaj edhe ka rëndësi
të veçantë. Për mua nuk ka
qenë vështirë, sepse Romën dhe
Italinë e kam njohur për së afër-
mi shumë kohë përpara, për
çka i kam pasur të gjitha dyert
e hapura. Marrëdhëniet midis
Maqedonisë dhe Italisë janë
shumë të mira dhe me mundësi

të pafund për zgjerimin dhe
thellimin e mëtejshëm në të
gjitha fushat e veçanërisht në
atë kulturore dhe ekonomike.
Përveç kësaj, atje jetojnë afër
100.000 qytetarë të Maqedonisë
me punë të përkohshme. Kemi
bërë shumë marrëveshje
dypalëshe. Italia mund të na
ofrojë gjithmonë shumë më
shumë se sa që mundemi ne të
pranojmë dhe të absorbojmë.
Italia gjithashtu ka një politikë
të jashtme shumë fleksibile dhe
miqësore si dhe është përkrahë-
se e madhe e Maqedonisë në
integrimet Euro-Atlantike.

KOHA: Në vitin 2010, në
Pfaffstätten afër Vjenës, u
laureuat me çmim për
veprimtarinë e palodhshme.
Çfarë flet ky çmim për një
grua? 

RUSHANI: Këtë çmim apo
shpallje “Qytetar i Botës” atë vit
e fituam bashkë me diplomatin
austriak, Ernest Florian Winter,
ish ambasador i Austrisë në
OKB dhe themelues i
Akademisë Diplomatike të
Vjenës. Propozimet për këtë
shpërblim dërgohen nga shumë
institucione ndërkombëtare dhe
shoqata të fushave të ndrysh-
me. Ka rëndësi për mua se me
këtë kuptova që gjithë ajo punë
e ime “e pa dukshme”, është
evidentuar diku dhe ka zënë
vend në një periudhë të gjatë
dhe në një hapësirë mjaft të
gjerë në botë, për çka nuk kisha
menduar asnjëherë se duhet të
shpërblehem, posaçërisht pasi
për mua shpërblimi më i madh
ka qenë përkrahja e tyre e
përhershme ndaj kauzave që i
kam mbrojtur unë vazhdimisht
dhe kudo.

KOHA: Arbën Xhaferi, një
nga figurat që na la një vepër
frymëzuese. Duke e pasur
parasysh se Ju e njihnit nga
afër, çfarë ka të pa thënë për
të?

RUSHANI: Për Arbën
Xhaferin para së gjithash flasin
veprat e tij. Ajo që do ta kisha
thënë këtu me pak fjalë, është
bindja ime se ai duke u
angazhuar në politikë, ne
humbëm një intelektual, filozof
dhe një ideolog të vërtetë e
autokton të kohës sonë. Po të
mos ishin rrethanat tona, ashtu
si ishin, jam e bindur se sot ai
do të na kishte lënë një sistem
tonin filozofik, shumë të nevoj-
shëm për ne dhe kohën tonë.
Por, pasi filozofia si edhe shken-
ca kërkojnë jetë të rregullt, të
qetë dhe të fokusuar, çka gjene-
rata e tij e as e imja nuk e kemi
pasur, atëherë energjitë tona u
derdhën në një kohë dhe fushë
aspak mirënjohëse si është poli-
tika. Megjithatë ishin kohë kur
bëhej historia.

KOHA: Si e shihni pjesë-
marrjen e grave në jetën
publike në vendin tonë, që
është sa një e drejtë aq edhe
një domosdoshmëri? E drejtë,
pasi është e shkruar në
Kushtetutën dhe ligjet e ven-
dit. Domosdoshmëri, pasi t’i
mohosh apo të mos inkurajo-
sh përafërsisht gjysmën e
popullatës të mos vendosë
aktivisht në shërbim të saj
dhe të shoqërisë kapacitetin
njerëzor (mendor dhe emocio-
nal) që ajo bart!?

RUSHANI: Pik së pari,
gruaja tani i ka të gjitha të drej-
tat formale për mundësi të
barabarta të mbrojtura  jo
vetëm me ligjet vendore por
edhe ato ndërkombëtare.
Megjithatë, ligji vetë nuk i reali-
zon këto të drejta nëse gruaja
nuk e shfrytëzon atë si instru-
ment për vete. Pastaj, pjesë-
marrja e gruas në jetën publike

është një gjë, ndërsa në jetën
politike apo vendimmarrje është
diçka tjetër. Stimulimet e ndry-
shme si as kuotat e kërkuara
nga OKB-ja, te ne nuk kanë
dhënë rezultate. Shkaqet këtu
janë pak më të thella dhe për
këtë nuk është fajtor vetëm
burri, por edhe gruaja. Ne në
përgjithësi kemi mentalitet
patriarkal dhe na mungon aftë-
sia për vetorganizim. A mund të
ndryshohet diçka me anë të sti-
mulimit apo inkurajimit të
gruas? Nuk e besoj, sepse nuk
ekziston asnjë stimulim apo
inkurajim që vjen nga jashtë
dhe që prodhon efekte të brend-
shme reale. Veçanërisht, jo në
rrethanat tona ku mungesa e
gruas shqiptare në të gjitha
nivelet politike paraqet një kon-
trast të madh, që tregon një
gjendje skandaloze, në rend të
parë për mentalitetin e burrave
tanë në raport me gruan, e që
dallon shumë nga fqinjët tanë.
Deri më sot ende nuk kemi parë
se ka ekzistuar ideja apo ndonjë
program politik për stimulimin
e grave si një nevojë dhe vlerë
shoqërore, përkundrazi. Ky
çdrejtpeshim grua-burrë në
jetën tonë publike, e veçanëri-
sht në atë politike, është jonor-
mal. Prandaj, e vetmja rrugë
është që gruaja vet ta krijojë
trenin e vet politik, kulturor e
profesional. Me një fjalë, kur ajo
do të bëhet vet faktor. Ndryshe,
ajo mbetet nën mëshirën e
babës, burrit, vëllait, partisë,
kuotave, etj, në pozitë të nën-
renditur. Në fund të fundit, ka
një ligj universal që vlen për të
gjithë: të drejtat e grave, si të

gjitha të drejtat tjera, nuk janë
pronë e askujt. Secili merr sa
do, por se çdo e drejtë shkon
bashkë me përgjegjësinë.
Prandaj, gruaja le të vendosë
vet sa përgjegjësi do të marrë aq
edhe të drejta do të ketë. 

KOHA: Çfarë mendoni për
mjedisin politik në Maqedoni.
Duhet të dekriminalizohet
politika në vend?

RUSHANI: Të dekriminali-
zohet jo vetëm politika, por
edhe të gjitha institucionet
shtetërore, gjykatat, universite-
tet, shkollat, ekonomia, shën-
detësia, mediat, e bile edhe
krejt skema mentale e njeriut
tonë, i cili e miratoi lehtësisht e
në heshtje korrupsionin dhe
krimin si mënyrë të jetës me
vetëm një amin: “se të gjithë
bëjnë ashtu...!” 

KOHA: Si ndodhi që u
angazhuat në politikë?

RUSHANI: Në fillim të viteve
’90, bashkë me një grup intelek-
tualësh e formuam në Prishtinë
Shoqatën “Nëna Tereza” dhe
unë u zgjodha sekretare e saj.
Kjo ishte një përvojë shumë e
madhe dhe komplekse kur
duheshe t’i luash të gjitha rolet
e një shteti: mbrojtjen shën-
detësore, arsimin, ekonominë
dhe çdo gjë që Kosova e humbi
nga pushtimi serb. Pastaj, filloi
organizimi i ri politik kudo. I
gjithë rrethi im kaloi në politikë.
Politika nuk ka qenë synim i imi
deri kur kam parë se nuk mbeti
asgjë jashtë politikës. Kishim
vetëm dy rrugë: të jemi objekt
apo subjekt i saj. Si subjekt
ndoshta mund të ndryshosh
diçka, si objekt asgjë.
Megjithatë kam hezituar
shumë. Edhe kur kam hyrë, e
kam bërë me shumë sinqeritet
si edhe shumë të tjerë intelek-
tualë që i kam njohur.  

KOHA: Ka femra apo burra
që të kanë frymëzuar në kar-
rierën tuaj?

RUSHANI: Vetëm veprat e
mira, pa asnjë dallim gjinor.
Frymëzimin mund ta gjejmë
kudo rreth nesh dhe për çdo
ditë, krejt ato gjëra të mrekul-
lueshme që i ka krijuar Natyra
dhe njeriu qysh nga parahisto-
ria e këndej, krejt një sistem i
madh vlerash të pakontestue-
shme universale ku e kam ven-
dos edhe unë hermeneutikën
time. Por, prapë se prapë frymë-
zimin e vërtetë e gjej brenda
vetes. 

KOHA: Konkurrencën mes
partive shqiptare në vendin

tonë e shihni si dobiprurëse
apo version demokratik?

RUSHANI: Nuk është
konkurrenca problem, por
mungesa e ofertës politike,
mungesa e pjekurisë politike, e
përgjegjësisë, e seriozitetit dhe e
vizionit si edhe mungesa e kul-
turës politike në popull. Partitë
varen nga elektorati e jo nga
njëra tjetra. Konkurrenca e
shton cilësinë e ofertës, me
kusht që populli ta kuptojë se
pse voton. Nuk ka kurrgjë më
keq se kur njerëzit dalin në
zgjedhje dhe nuk i dinë pasojat
e votës së vet, apo kur thonë
“nuk di më se për kë të votoj”
ose “nuk dal në votim se nuk
kam për kë të votoj, të gjithë
janë njësoj”. 

KOHA: Ç‘mendoni për arsi-
min në Maqedoni, studimi për
cilësinë e arsimit do të jetë
çelësi në sferën ku duhet të
ketë përmirësim në zhvilli-
min e programeve shkollore,
motivim, mësim dhe bashkë-
punim në avancim?

RUSHANI: Kaosi që e ka
kapluar sistemin e arsimit në
Maqedoni është i frikshëm.
Shkaqet me siguri janë të
shumta dhe komplekse. Tani,
një studim për cilësinë e arsi-
mit, nuk mund të jetë asnjëherë
çelës i zgjidhjes së problemeve
të grumbulluara me dekada në
krejt sistemin e arsimit dhe të
edukimit. Përveç kësaj, cilësia
matet në vazhdimësi me meka-
nizma përkatës dhe me analiza
të vazhdueshme, por jo çdo 20
vjet. Çka duhet bërë? Pikë së
pari, arsimi duhet të merret

shumë seriozisht nga ana e
shtetit dhe institucioneve
përkatëse. Kjo do të thotë se
kësaj fushe duhet t’i jepet  prio-
ritet absolut. Napoloni e filloi
ndërtimin e shtetit modern me
fjalinë e famshme: “Pas bukës
edukimi” e pastaj të gjitha tje-
rat. Kështu filloi ndërtimi i
sistemit më të mirë arsimor në
Francë dhe në krejt Evropën,
rezultatet e të cilit i dimë të
gjithë. Është e vërtetë se edhe
ne i kemi filluar reformat “evro-
piane” në këtë fushë qysh para
dy dekadash dhe moti punojmë
kinse me një kornizë të arsimit
sipas konceptit të sprovuar
evropian në harmoni edhe me
Procesin e Bolonjës të cilin e
kemi pranuar, por pikëpyetje se
si dhe sa e kemi ndërtuar atë.
Për këto reforma te ne janë
derdhur investime të mëdha
nga Fondet Evropiane si edhe
Fondet tjera ndërkombëtare,
me qëllim që të inkuadrohemi
sa më shpejtë dhe plotësisht në
hapësirën edukativo-arsimore
gjithë evropiane. Fakti se ende
sot nuk kemi një evaloim
përkatës, tregon se Maqedonia
nuk e ka kryer obligimin e vet
as ndaj UE-së e as ndaj qyte-
tarëve të vet. A do të ketë për-
mirësim?  Deformimet e arsimit
në Maqedoni kanë shkuar aq
larg, sa nuk do të jetë as lehtë e
as shpejtë që të rregullohen me
vetëm një çelës. Prodhimi me
dekada i kuadrove të dobëta,
tani më është multiplikuar dhe
vazhdon me trendin e njëjtë
duke prodhuar kuadro edhe më
të dobëta. Tani pasojat janë aq
të mëdha, sa që gjysmë shekul-
li na duhet për t’i eliminuar.
Pastaj nuk është se ne si qyte-
tarë nuk e kemi ditur se çka po
ndodh në arsim gjatë gjithë
këtyre viteve. As tani nuk na
bëhet vonë  kur e gjithë bota flet
për mafien tonë akademike, që
do të thotë se problemi është
shumë i thellë dhe në të përf-
shihet e tërë shoqëria dhe poli-
tika zyrtare. E kemi ditur të
gjithë pra, por dikujt i ka konve-
nuar të abuzojë me të. Ndërsa
ata që kanë kundërshtuar (ndo-
shta ajka e kësaj shoqërie), moti
janë përjashtuar dhe rrinë pa
punë ose kanë ikur jashtë pse
ishin kundër këtij abuzimi të
pashembullt deri më tani. E ka
ditur gjithashtu edhe krejt
klasa politike, krejt administra-
ta shtetërore, të gjithë gjyqtarët
e prokurorët dhe në fund e kanë
ditur edhe vet profesorët,
arsimtarët, prindërit, nxënësit
edhe studentët. Vetëm nuk e
kemi ditur se sa i madh është
orteku i abuzimeve që do na
përfshijë përpara. Prandaj, nuk
mjafton vetëm një Studim i cilë-
sisë por edhe i anomalive tjera
të mentalitetit tonë. 

KOHA: Duke pasur parasy-
sh se Maqedonia nuk ka për-
parim në rritjen ekonomike,
pak punë me dinjitet dhe ulje
të pabarazisë, çfarë mund të
thoni, kah shkon ky shtet?

RUSHANI: Nëse Maqedonia
shumë shpejt nuk e ndal këtë
rënie ekonomike, varfërimin e
madh të popullatës dhe pasuri-
min marramendës brenda natës
të disave, papunësinë, ngecjen
në zhvillim të të gjithë sektorë-
ve, zhvillimin e pabarabartë të
qyteteve dhe komunave rurale,
etj, atëherë mund të ketë jo
vetëm turbullira sociale por
edhe kolaps të shtetit si në
Greqi. Shpresat mbeten te
Qeveria e re dhe koalicioni
reformues. Por ndryshimet nuk
do të mund të bëhen as lehtë e
as shpejtë. 

KOHA: Znj. Rushani, nëse
do ta përshkruani jetën tuaj
nga fëmijëria deri në ditët e
sotshme, çfarë do të na
thoni?

RUSHANI: Një jetë plot
sfida. Një luftë e vazhdueshme
që nga fëmijëria kundër diskri-
minimit gjinor dhe nacional,
kundër terrorit politik e ideo-
logjik, kundër prapambetjes
dhe injorancës, kundër
paragjykimeve që kemi ndaj
tjerëve dhe ndaj vetes dhe tjerët
që kanë ndaj neve, kundër zilisë
primitive dhe mentalitetit të
nënkulturës. Por, jeta me të
gjitha të këqijat e të mirat është
e bukur nëse e jetojmë me plot
përgjegjësi ndaj vetes dhe të
tjerëve. Gjithmonë duke
shikuar përtej të mirës dhe të
keqes. 

KOHA: Dashuria është për
Ju pamundësi përkufizimi?

RUSHANI: Dashuria është
një dhunti e madhe dhe e
pafund për njeriun, prandaj
duket e pakufi dhe e pakufizue-
shme. Por, çështja bazike është
se a e dimë ne se çka është
dashuria, si ta njohim, si ta
kuptojmë dhe si ta kultivojmë
atë si vlerë. Me një fjalë a dimë
të duam? 

A dimë ta japim dhe ta mar-
rim dashurinë? A e dimë se si
funksionon ligji i saj interak-
tiv?! Kjo vlen për të gjitha llojet
e dashurisë. Dashuria është një
forcë e jashtëzakonshme poziti-
ve që e lëviz krejt botën, zgjon
kreativitetin njerëzor dhe na e
fisnikëron jetën. 

Më në fund, edhe të gjithë
popujt që e kanë ndërtuar iden-
titetin e vet mbi kulturën e
dashurisë, të përgjegjësisë dhe
sakrificës, kanë arritur të
krijojnë imunitet dhe kapital të
madh historik për vete, për
pasardhësit e tyre dhe për krejt
qytetërimin.

Ndërkohë, Lul Raka nga Instituti Kombëtar i Shëndetit Publik thotë se numri i vdekjeve si dhe i të
prekurve me sëmundje ngjitëse, nuk është real, pasi shumë nga to nuk raportohen Rajon

Thuhet se hakmarrja
është pjatë që shërbehet e
ftohtë dhe në Shqipëri
mund të jetë vërtet e tillë.
BBC e nis kaq thjesht la-
jmin e gjatë, kushtuar një
fenomeni aq të vështirë
shqiptar: gjakmarrjes. Një
konflikt që zgjatet në
breza të tërë, duke thithur
pa mëshirë edhe pasard-
hësit që nuk kanë pasur
të bënin aspak me fyerjen
apo vrasjen fillestare.
Gjakmarrja, - shkruan
gjiganti mediatik anglez, -
vazhdon të mbetet ende
edhe sot mjaft e fuqishme,
me 68 familje në rajonin e
Shkodrës, aktualisht të
paafta, të lëna në shtëpitë
e tyre nga frika se kjo do

t’i kushtojë jetën. Repor-
tazhi ngrihet mbi histor-
inë e Nikos, 13 vjeç, i de-
tyruar të qëndrojë brenda
4 mureve për krime të
kryera përpara se ai të
kishte ardhur në jetë.
Ngatërresa që ka ngujuar
familjen e Nikos ishte për
çështje pronësie. Ngujim-
it të adoleshentit e
dhjetëra familjeve të
Shqipërisë veriore, BBC i
bën një krahasim goxha
të goditur. “Është një lloj
vetarrestimi”, thotë ajo
dhe ashtu duket vërtet.
Lajmi i konceptuar për
publikun perëndimor, për
të cilin një fenomen i tillë
lëkundet në kufijtë e të
paperceptueshmes, shp-

jegon se gjakmarrja do të
thotë që fëmijët nuk dalin
dot nga porta e shtëpisë
as sa për të shkuar në
shkollë. E vetmja mënyrë
që ata të arsimohen është
që mësuesit t’u shkojnë
në banesë. E për këtë nuk
fajësohen dot as rregullat
e vjetra. 

Tani, personat e përf-
shirë në konflikte gjaku
shpeshherë abuzojnë
edhe me Kanunin. Më-
suesja e Nikos, Liljana Lu-
ani i shpjegoi BBC-së se,
po të respektohet deri në
fund Kanuni, atëherë
gratë dhe fëmijët nuk
mund të vriten. “Por sot, -
vazhdon ajo, - nuk po
ndiqen më as rregullat e

tij e as ligjet e shtetit, e në
këtë drejtim, autoritetet e
zbatimit të ligjit nuk po
bëjnë aq sa duhet”. Shefi i
Policisë së Shkodrës, Gjo-
valin Loka mbrohet duke
thënë se është bërë gjithç-

ka për të parandaluar dhe
hetuar gjakmarrjet, por
janë njerëzit, ata që sipas
tij keqpërdorin Kanunin,
koha e të cilit për çdo rast
ka kaluar e sot duhet të
gjendej vetëm në arkiva.

Është zbuluar edhe emri i shqiptarit që ju bë
atentat në Ekuador ditën e martë, ai është Remzi
Azemi nga Kosova, i cili ka marrë tre plumba,
ndërsa lëvizte me makinë të blinduar. Ai ndodhet
jashtë rrezikut, ndërsa policia ka ndaluar një të
dyshuar. Ky është rasti i dytë që shqiptarët në
Ekuador bien pre e sulmeve brenda një harku të
shkurtër kohor. Në muajin maj të këtij viti në të
njëjtin qytet, mbeti i vrarë Ilir Hidri, që gjithashtu
dyshohet si i përfshirë në trafikun e drogës. Lajmi
është bërë i ditur nga mediat vendase të cilat shto-
jnë se në momentin e atentatit ,shqiptari që jetonte
prej 8 vitesh në Ekuador në makinë shoqërohej
nga bashkëshortja  dhe vajza e tij 3 vjeçare.

Serbia e ka ftuar ambasadorin e saj në Kiev
për konsultime, pasi Ukraina i ka shprehur
shqetësimet për “mercenarët” serbë, që luftojnë në
anën e kryengritësve prorusë në pjesën lindore të
Ukrainës, që është e përfshirë nga konflikti.  Min-
istri i jashtëm i Serbisë, Ivica Daçiç, u tha dje re-
porterëve se ka pasur “disa shqetësime” në lidhjet
me Ukrainën dhe për këtë arsye ai kishte bised-
uar në Beograd me ambasadorin e Serbisë, rapor-
ton agjencia AFP.  Kjo thirrje e ambasadorit u bë
pasi të mërkurën Ukraina e ftoi ambasadorin e vet
në Beograd për bisedime në Kiev.  Konsultimet në
Kiev ishin të fokusuara në “problemin e merce-
narëve serbë që luftojnë si pjesë e trupave terror-
iste ruse”, në rajonin lindor të përfshirë nga lufta,
thuhej në deklaratën në gjuhën angleze të Min-
istrisë së jashtme të Ukrainës, më herët këtë javë.
Në këtë deklaratë, pala e Ukrainës u referohet
“obligimeve të Serbisë brenda instrumenteve
ndërkombëtare legale kundër terrorizmit”.

Nga sëmundjet
ngjitëse në Kosovë, gjatë
vitit 2016, sipas Entit të
Statistikave janë shënuar
64 raste të vdekjeve.
Ndryshe gjatë një viti,
sipas të dhënave aktuale,
infektohen me sëmundje
ngjitëse rreth 100 mijë
persona. Sipas zyrtarëve
shëndetësorë, numri i të
prekurve nga sëmundjet
ngjitëse, është rreth 6 mijë
raste për 100 mijë
banorëve. Këto shifra i ka
dhënë Instituti Kombëtar i
Shëndetit Publik në
Kosovë. Sali Ahmeti, in-
fektolog, tha për Radion
Evropa e Lirë se rastet që
përfundojnë me fatalitet,
zakonisht pranohen në
faza të avancuara të së-
mundjes nga institucionet
shëndetësore nga e gjithë
Kosova.

“Ne si sëmundje infek-
tive i marrim rastet më të
rënda nga gjithë Kosova
dhe pa diskutim rastet me
komplikime vijnë në Qen-
drën Klinike Universitare
të Kosovës (QKUK),
përkatësisht në Klinikën
Infektive. Këto janë me
rrezikshmëri të lartë për
jetën, dhe përqindja e
vdekshmërisë bazuar në
rastet e Klinikës, rezulton

të jetë më e lartë në ra-
port me numrin e së-
mundjeve infektive”, thotë
Ahmeti. Sipas tij, rrezik-
shmëria e pacientëve
bëhet edhe më e madhe
kur ata nuk gjejnë shërim
në klinikat rajonale dhe
në fund drejtohen për në
QKUK. “Frekuenca e pa-
cientëve është relative,
pasi varet nga sezoni i sh-
përthimeve epidemike.
Por, numri i rasteve që
frekuentojnë Klinikën
është rreth 150 pacientë
në ditë, derisa hospitalizi-
mi, bëhet për rreth 15 veta
në ditë. Sa u përket bar-
nave, për pjesën më të
madhe të sëmundjeve i
posedojmë, por ka periud-

ha kur ka mungesë të
tyre”, thekson Ahmeti.

Ndërkohë, Lul Raka
nga Instituti Kombëtar i
Shëndetit Publik thotë se
numri i vdekjeve si dhe i të
prekurve me sëmundje
ngjitëse, nuk është real,
pasi shumë nga to nuk ra-
portohen. “Fenomeni i së-
mundjeve ngjitëse në
Kosovë është një prej
fushave prioritare në
shëndetësinë e Kosovës,
pasi ka një shkallë të kon-
siderueshëm të vdekjeve
që është më e lartë sesa që
raportohet, qoftë tek ne
apo edhe në Entin e Sta-
tistikave të Kosovës.
Fenomeni i sëmundjeve
ngjitëse do ta përcjellë

edhe një kohë të gjatë
shëndetësinë kosovare,
por me koordinimin e ak-
torëve kryesor si, Minis-
tria e Shëndetësisë, Qen-
dra Klinike Universitare e
Kosovës, spitalet rajonale
dhe Institutin Kombëtar të
Shëndetësisë Publike, do
të jetë më e menaxhuar
dhe gama e problemit do
të jetë më e ulët, e që
është edhe synimi ynë",
thekson Raka. Sëmundjet
ngjitëse, përveç përhapjes
nga njeriu në njeri,
përhapen edhe nga ndotja
e ujit dhe kafshët e infek-
tuara, kryesisht brejtësit,
të cilat kontaminojnë
ushqimin dhe ujin e pi-
jshëm.

Javën e kaluar, portali kroat
“Otvorena”, ka zhvilluar një anketë
në të cilën kanë pyetur lexuesit se
si do të dukej monedha prej 2 eu-
rove në momentin që shteti kroat
hyn në euro-zonë. Pothuajse 50
për qind e lexuesve kanë votuar që
në këtë monedhë të paraqitet fytyra
e marshallit Josip Broz Tito. Ish-
shefi i Jugosllavisë doli i parë në
garën mes tij dhe presidentit kroat,

Franjo Tugjmanit, kardinalit Aloy-
sius Stepinac dhe Johnny B.
Shtuliqit (ish-frontmen i ish-bendit
jugosllav “Azra”), transmeton
Koha.net. Mes garuesve ka qenë
edhe Nikolla Teslla, por që as ai
nuk arriti t’i bënte ballë konkur-
rencës së fortë të Titos. Mediumi në
fjalë, me të marrë rezultatin, ka
dizajnuar monedhën 2 euroshe me
fytyrën e Titos.

Gjakmarrja, fenomeni që po mban ngujuar dhjetëra familje
Mësuesja e Nikos, Liljana
Luani i shpjegoi BBC-së se,
po të respektohet deri në
fund Kanuni, atëherë gratë
dhe fëmijët nuk mund të
vriten. “Por sot, - vazhdon
ajo, - nuk po ndiqen më as
rregullat e tij e as ligjet e
shtetit, e në këtë drejtim,
autoritetet e zbatimit të
ligjit nuk po bëjnë aq sa
duhet”

Tito të jetë në monedhën 2 euro

Për shkak të merce -
narëve, rriten tensionet

Ukrainë-Serbi 

Atentati në Ekuador,
zbulohet emri i

shqiptarit nga Kosova

Nga sëmundjet ngjitëse, 
mbi 60 të vdekur brenda një viti

Sipas zyrtarëve
shëndetësorë, numri i të
prekurve nga sëmundjet
ngjitëse, është rreth 6 mijë
raste për 100 mijë banorëve

Prej vitesh Arabia Saudite dhe Irani qëndrojnë në një gjendje lufte përballë njëri-
tjetrit. Arabia Saudite mbështeste forcat sunite islamiste, në një kohë që Irani
me forcat e gardave të revolucionit dhe Hizbollahun luftoi në krah të Asadit 15Globi

Një tërmet shkatërrues në afërsi të kufirit të
Iranit me Irakun ka lënë të vdekur mbi 200 per-
sona dhe më shumë se 2500 të lënduar, shkruan
BBC. Ndërsa mbi 70.000 mijë persona kanë ngelur
të pastrehë dhe kanë nevojë për ndihmë. Sipas
Ministrisë, numri më i madh i viktimave është në
provincën Kermanshah, ku banorët raportuan për
lëkundje në magnitudë prej 7.3 ballësh. Instituti
i Gjeologjisë tha se  tërmeti kishte qendrën në
qytetin Halabja, në verilindje të Irakut.

Udhëheqësi i Filipineve ka thënë për një grup
emigrantësh filipinas se ai ka vrarë dikë kur ishte
adoleshent. Gjatë takimeve me udhëheqësit rajon-
alë, Presidenti Rodrigo Duterte i tha grupit, në
qytetin vietnamez qendror të Da Nang, se ai kishte
therur dikë. Duke iu referuar kritikave të të drej-
tave të njeriut për politikat e tij, Duterte tha se
nuk kishte frikë të shkonte në burg. “Burg? Kur
isha adoleshent burgu ishte shtëpia ime e dytë”,
tha ai. “Isha shpesh pjesë e zënkave kur isha i ri,
në moshën 16 vjeçare kam vrarë dikë, gjatë një
përleshjeje me thika, thjesht sepse pamë njëri-
tjetrin”, shtoi ai, duke shkaktuar të qeshura nga
audienca. Zëdhënësi i Duterte, Harry Roque, tha
për CNN në një tekst: “Unë mendoj se ishte një
shaka. Presidenti përdor gjuhën e përditshme kur
është me filipinasit që ndodhen jashtë shtetit”.
Duterte do të takohet me Presidentin e SHBA,
Donald Trump, i cili mbërriti në Vietnam të
premten për takimin e Bashkëpunimit Ekonomik
Azi-Paqësor.

Pesidenti aktual i
Sllovenisë, Borut Pahor fi-
toi numrin e mjaftueshëm
të votave për një mandat
të ri presidencial, duke
marrë 53% të tyre. Rivali i
tij, Marjan Sarec fitoi
vetëm 47% të votave.

Pjesëmarrja në zgjedhje
ishte e ulët, më e ulta në
zgjedhjet presidenciale.
Vetëm 42% e sllovenëve iu
drejtuan kutive të votimit.
Të dielën (12.11) presiden-
ti slloven, Borut Pahor ar-
riti të fitojë numrin e
mjaftueshëm të votave për
një mandat të ri presiden-
cial, ai mori 53% të tyre.
Në raundin e parë të zg-
jedhjeve presidenciale në
Slloveni, me 23 tetor, ishte
besuar se Borut Pahor do
të fitonte pa problem. Por
presidenti aktual i
Sllovenisë dhe opinioni
slloven u befasuan me

rezultatin: Borut Pahor
nuk fitoi më shumë se
47% të votave, ndaj
balotazhi i së dielës ishte i
rëndësishëm. Pahor u për-
ball me kryebashkiakun e
qytetit Kamnik, ish-hu-
moristin, Marjan Sharec.
Rivali i Pahor, Marjan
Sarec fitoi të dielën vetëm
47% të votave, por në
raundin e parë ai arriti të
fitojë 27% të votave. 39-
vjeçari Sharec, gazetar
dhe aktor, kandidat i
pavarur ishte relativisht i
panjohur në Slloveni. Për
dallim prej 54-vjeçarit Pa-
hor, i cili gjatë karrierës

së tij ka qenë edhe kryetar
i Parlamentit, kryemi-
nistër dhe deputet në Par-
lamentin Evropian, Share-
ci ka filluar të merret me
politikë para shtatë vitesh,
në nivelin lokal. Pahori
ish-kryeministri i
Sllovenisë nga radhët e so-
cialdemokratëve është në
pushtet që nga viti 2012.
Pahorin e quajnë ndryshe
edhe si "Presidenti nga In-
stagrami", sepse atë e nd-
jekin në këtë rrjet social
rreth 40.000 persona. Por
mediat sllovene e kritiko-
jnë për faktin se gjatë
fushatës elektorale, nuk

është marrë me problemet
serioze të vendit. Pahori
ka kaluar nëpër Slloveni
në këmbë rreth 700 kilo-
metra, për të kontaktuar
drejtpërdrejt me qytetarët.

Borut Pahori tani do të
jetë pas Millan Kuçanit
presidenti i vetëm që ka
fituar dy mandate. Man-
dati i presidentit të ri fillon
me 23 dhjetor.

Para pak ditësh, ud-
hëheqja saudite duhet të
pranonte, se lufta në Je-
menin fqinj nuk përqen-
drohet vetëm aty. Në fund
të javës së kaluar me gjasa
një raketë e rebelëve Huthi
u ngrit në Jemen për të
marrë kurs drejt Arabisë
Saudite e kryeqytetit Riad.
Por para se të shkaktonte
dëme, ajo u kap nga një
sistem antiraketor
amerikan dhe u shkatër-
rua në ajër. Autoritetet
saudite kuptuan se edhe
kësaj here mbretëria sh-
pëtoi. Presidenti Trump
deklaroi, se falë
amerikanëve raketa je-
menite nuk shkaktoi
dëme të tjera. Ai la të kup-
tohej se nga vinte raketa,
"nga Irani, sipas mendim-
it tim". Por "mendimin" e
presidentit amerikan nuk
e pranoi Mohamad Ali
Dshafari, kryekomandant
i gardave iraniane të rev-
olucionit. Pretendimi i
Trumpit, sipas Dshafarit,
nuk është gjë tjetër veçse
një gënjeshtër e zakon-
shme". "Trump ka thënë
shumë gjëra që nuk qën-
drojnë, dhe i ka bërë Iran-
it akuza që nuk kanë as-
një bazë".

SHKALLËZIM I RETORIKËS

Dshafari mori
mbështetje nga kreu i
shtetit, presidenti iranian,
Hasan Ruhani. Forcat
saudite e sulmuan Je-
menin "pa asnjë shkak",
tha ai. "Si mund të reago-
jë Jemeni ndaj një
breshërie bombash? Sau-
ditët thonë, jemenitët nuk
duhet të përdorin armë?
Por për këtë duhet që ata
të ndalin bombardimin, e
të shohin, nëse nga Je-
meni vjen apo jo ndonjë
reagim pozitiv". Ruhani
reagoi pas deklaratave kri-
tike të ministrit të
Jashtëm saudit, Abdel Al-
Jubeir. "Ne e shohim sul-
min një akt luftarak", tha
ai. "Irani nuk mund të

nisë raketa në drejtim të
qyteteve saudite dhe të
presë që ne të mos bëjmë
gjë".

Deklaratat nga të dyja
palët nënkuptojnë: Lufta
e përfaqësuar, që të dyja
palët po kryejnë në Je-
men, ka kaluar në një
stad të ri. Irani mohon se
i furnizon me armë rebelët
Huthi, dhe agumenti krye-
sor i iranianëve është -
forcat saudite kanë krijuar
përreth Jemenit një
bllokadë tokësore dhe
detare. Prandaj Irani as
nuk mund të dërgojë dot
armë në Jemen. Kjo duket
e kuptueshme, por ende
mbetet e hapur, se si ka
mbërritur në duart e re-
belëve Huthi armë të
teknologjisë së lartë. Fakt
është që Arabia Saudite
qëndron në krye të një
aleance ushtarake që
sipas të dhënave të OKB-
së, ka shkaktuar një
katastrofë humanitare.
Nëse populli jemenit nuk
ndihmohet menjëherë,
bota ndodhet para një prej
katastrofave më të mëd-
ha. Dy milionë vetë mund
të vdesin nga uria. Sulmet
janë inicuar nga princi
trashëgimtar e ministër i
Mbrojtjes, Mohamed bin
Salman. Analisti për
çështjet politike, Jochen
Hippler nga Instituti për
Zhvillimin dhe Paqen
(UNEF) në Universitetin e
Duisburgut thotë se "e
dimë që politika e Mo-
hamed bin Salmanit është

shumë më tepër
rrezikuese dhe kon-
frontuese se më parë". Ai
thekson se kjo lidhet "si
me Katarin, Jemenin dhe
Iranin. Këtu ekziston
madje frika, se kjo politikë
e rrezikshme të çon në
destabilizim".

TRIUMF PËR IRANIN

Prej vitesh Arabia Sau-
dite dhe Irani qëndrojnë
në një gjendje lufte për-
ballë njëri-tjetrit. Arabia
Saudite mbështeste forcat
sunite islamiste, në një
kohë që Irani me forcat e
gardave të revolucionit
dhe Hizbollahun luftoi në
krah të Asadit. Me Rus-
inë, një aleat tjetër, ky
regjim bëri të tërhiqeshin
forcat xhihadiste me në
krye ato të të ashtuquajtu-
rit "Shteti Islamik". Në
fund të kësaj jave, ushtria
siriane mori qytetin e fun-
dit të IS-it, Albu Kamal.
Me fitoren ushtarake të
Asadit, Irani fiton influ-
encë në rajon. Një shenjë
tjetër e rritjes së tensionit
mes dy vendeve është edhe
deklarata e dorëheqjes së
kryeministrit libanez, Saad
Hariri. Hariri që prej disa
kohësh qëndron në Ara-
binë Saudite, dha fund-
javën e shkuar dorëheqjen
nga qeveria e koalicionit.
Ai akuzoi forcat e milicëve
shiitë të Hizbollahut se po
nxisin trazira. Por nga ana
e tij Hizbollahu akuzoi
Arabinë Saudite, se e ka

detyruar Haririn të japë
dorëheqjen dhe të qëndro-
jë në Arabinë Saudite.
Madje kreu i Hizbollahëve,
Hasan Nasrallah në një
fjalim televiziv akuzoi qev-
erinë saudite, se po kërkon
të nxisë Izraelin të ndër-
marrë sulm kundër Liban-
it. Por sekretari amerikan i
Shtetit, Rex Tillerson
deklaroi se nga Arabia
Saudite ai ka garancinë se
Hariri e ka vendosur vetë
dorëheqjen dhe se nuk
sheh ndonjë shenjë, se ai
po mbahet kundër vull-
netit të tij në Arabinsë
Saudite.

GRUSHTI NË XHEP

"Spiralja e shkallëzim-
it po vazhdon dhe ka arrit-
ur një pikë të re", thotë Se-
bastian Sons, ekspert për
Lindjen e Afërt në
"Shoqërinë Gjermane për
Politikën e Jashtme". "Në
të vërtetë asnjë nga këto
vende nuk duhej të kishte
interes për një luftë të tillë.
Sidomos sauditët, pasi
megjithëse ata janë mjaft
të armatosur, nuk mund
ta fitojnë dot një luftë të
tillë. Prandaj besoj se
vërtet gjërat do të mbesin
në retorikën luftarake, e
nuk do të kalojnë në bete-
jë në terren". Një shpresë
që e ndajnë edhe krye-
qytetet perëndimore, që
kërkojnë të lëvizin të dyja
palët për më shumë
lëshime. Por ato ende e
mbajnë grushtin në xhep.

"Presidenti i Instagramit" fiton mandatin e dytë
Pahorin e quajnë ndryshe
edhe si "Presidenti nga
Instagrami", sepse atë e
ndjekin në këtë rrjet social
rreth 40.000 persona

Trondit Duterte: 
Kam vrarë dikë kur

isha adoleshent

Mbi 200 të vdekur 
nga tërmeti në 
Iran dhe Irak

Për viktimat 
nuk pyet kush!

Tensionet mes Arabisë
Saudite dhe Iranit janë rritur
javët e fundit. Pas Jemenit,
me gjasa edhe Libani mund të
bëhet viktimë e një lufte
brutale të përfaqësuar mes
rivalëve sauditë e iranianë.
Konflikti mes Arabisë Saudite
dhe Iranit bën që miliona
jemenitë të kërcënohen nga
vdekja e urisë. Për viktimat
nuk pyet kush

Ish kryetari i Bashkisë së Nju Jorkut, Michael Bloomberg, që sot ka një pasuri prej
45 miliardë euro sipas Forbes, vjen nga një familje e klasës së mesme. Si student
në Universitetin John Hopkins, ka punuar në një parkim për të paguar shkollën

Mund të jetë e kollajtë
të imagjinosh se njerëzit
më të pushtetshëm dhe
me ndikim në botë, jetojnë
një sferë, larg prej nesh,
vdekatarëve të zakon-
shëm. Por nuk është
tamam kështu… Shumë
prej tyre e kanë nisur me
punë të vogla, të vështira,
për të fituar diçka.

Donald Trump mblidhte shishe

Udhëheqësi amerikan
u bë i pasur, por babai i tij
donte që t’i mësonte vlerën
e parave. Babai i tij e
çonte në kantiere, ku ai
dhe vëllai i tij kërkonin
shishe bosh për t’i kthyer

për para, ka thënë Trump
për Forbes. Ai tha se nuk
ka fituar shumë, por ka
mësuar të punojë për të
fituar paratë.

Barack Obama shiste akullore

Si adoleshent i rritur
në Honolulu, Obama zuri
punën e tij të parë në
Baskin-Robbins Ice
Cream Bar, shkruan
Time.

Jeff Bezos punonte 
në kuzhinën e McDonald’s

Themeluesi dhe CEO i
shitësit me pakicë online
Amazon filloi të punojë në

kuzhinat e McDonald’s
gjatë verës kur ishte
adoleshent, sipas librit
“Mundësi e Artë: Karriera
të Spikatura që Filluan tek
McDonald’s”. “Gjëja më e
lodhshme ishte që të vazh-
donim të nxirrnim gjërat
në ritmin e duhur”, tha
Bezos. “Menaxheri i Mc-
Donald’s ishte i shkëlqyer,
kishte shumë djem që
punonin për të dhe ai
ishte në gjendje të na
mbante të përqendruar,
madje edhe duke u argë-
tuar”.

Papa Françesku, truprojë në
diskotekë

Para se Jorge Mario
Bergoglio t’i bashkohej
Jezuitëve si prift, të bëhej
Kryepeshkop i Buenos
Airesit, më pas kardinal,
dhe në fund të merrte di-
ademën papnore – duke u
bërë Papa Françesku – ai
bëri një numër punësh jo
tamam “glamour”. Sipas
Shërbimit të Lajmeve Ka-
tolike, në moshë të re,
Papa u testua në një labo-
rator kimik, fshinte
dyshemetë si kamerier
dhe punonte si truprojë në
një bar.

Warren Buffet 
shpërndante gazeta

Buffett donte të fitonte
dhe të kursente para që
kur ishte djalë i vogël. Sot,
kryetari dhe CEO i Berk-
shire Hathaëay ka një pa-
suri të vlerësuar prej 53.5
miliard euro, sipas Forbes,
duke e bërë atë një nga
më të pasurit në botë. Në

moshën 13-vjeçare, Buf-
fett kalonte mëngjeset
duke shpërndarë kopje të
The Washington Post,
sipas biografisë së tij. Në
të njëjtin vit, ai investoi $
1200 të kursimeve të tij
në 16 hektarë tokë bujqë-
sore.

Oprah Winfrey punonte në
dyqan ushqimesh

Perandoria mediatike e
Winfrey e ka bërë atë gru-
an e parë miliardere që ka
2.6 miliardë euro pasuri,
sipas Forbes. Para se të
arrinte në majë, ajo bëri
gjithçka për të dalë nga
një fëmijëri e vështirë dhe
e varfër. Kurjetonte me
babain e saj në Nashville
si adoleshente, ajo punoi
në një dyqan ushqimesh
pranë berberit të babait të
saj.

Michael Dell lante 
pjata në një restorant kinez

Si themelues dhe CEO
i Dell Inc., Michael Dell ka
pasur një rritje të fuqisë
gjatë ngritjes së kompju-
terit personal. Sot ka një
pasuri prej 14.3 miliardë
euro, sipas Forbes. Por
përpara se të kontribuonte
në përhapjen e PC, punën
e parë e pati si pjatalarës
në një restorant kinez, në
moshën 12 vjeç, sipas asaj
që shkruhet në biografinë
e tij.

Hillary Clinton mbikëqyrte
parkun e fëmijëve

Clinton shkruan në
autobiografinë e saj “Hard

Choices” se ka pasur të
parën punë të paguar,
përveç të qenit një
babysitter, në moshën 13
vjeçare, si mbikëqyrëse e
parkut të fëmijëve, pak
kilometra larg shtëpisë së
saj në periferinë e Çika-
gos, në Park Ridge, Illi-
nois. Ish-Sekretarja e
Shtetit dhe senatorja
amerikane thanë se duhej
të bënte vajtje-ardhje me
një karrocë të mbushur
me topa, shpata lodër dhe
vargje litarësh, për tre ditë
në javë, gjatë gjithë verës.
“Prindërit e mi besonin në
pavarësinë dhe punën,
dhe i bënë fëmijët të kup-
tonin vlerën e një dollari

dhe dinjitetin e një pune të
mirë,” shkruan ajo.

Medlin Ollbrajt shiste reçipeta

Ollbrajt u bë e para
Sekretare Shteti grua në
kohën e presidentit Clin-
ton. Ajo erdhi në SHBA si
refugjate politike nga
Çekosllovakia, kur familja
e saj antikomuniste ishte
e kërcënuar prej partisë
komuniste të vendit të saj.
Punën e parë e pati si
shitëse reçipetash në një
dyqan të madh në Denver,
sipas Forbes. Ndoshta
nuk fitoi asgjë, por mësoi
të ketë të bëjë me njerëzit
në situata të vështira.

Fillime të vështira

Papa Françesku ishte roje,
Trumpi mblidhte shishe...

• Jeff Bezos • Warren Buffet • Hillary Clinton

• Michael Dell • Medlin Ollbrajt

• Oprah Winfrey• Barack Obama

Universiteti “Shën Kirili dhe Metodi” – Shkup
Fakulteti për shkenca informatike dhe inxhinieri kompjuterike

Në bazë të nenit 131 dhe nenit 135, paragrafi 1 të Ligjit për arsim fillor dhe nenit 34 të
Rregullors për kriteret dhe procedurën për zgjedhje në titujt mësimor shkencor, mësimor profesional
dhe bashkëpunues dhe asistentë – doktorantë të Universitetit “Shën Kirili dhe Metodi” – Shkup,
Dekani i Fakultetit për shkenca informatike dhe inxhinieri kompjuterike në Shkup publikon:

KONKURS
Për zgjedhje në titujt

1. Zgjedhje të një mësimdhënësi në të gjitha titujt mësimor shkencor në të gjitha sferat
mësimore shkencore të fushës mësimore shkencore informatikë dhe fushës mësimore
shkencore teknika kompjuterike dhe informatikë

2. Zgjedhje të një mësimdhënësi në të gjitha titujt mësimor shkencor në të gjitha sferat
mësimore shkencore të fushës mësimore shkencore informatikë dhe fushës mësimore
shkencore teknika kompjuterike dhe informatikë

3. Zgjedhje të një mësimdhënësi në të gjitha titujt mësimor shkencor në të gjitha sferat
mësimore shkencore të fushës mësimore shkencore informatikë dhe fushës mësimore
shkencore teknika kompjuterike dhe informatikë

4. Zgjedhje të një mësimdhënësi në të gjitha titujt mësimor shkencor në të gjitha sferat
mësimore shkencore të fushës mësimore shkencore informatikë dhe fushës mësimore
shkencore teknika kompjuterike dhe informatikë

5. Zgjedhje të asistentit doktorantit në të gjitha sferat mësimore shkencore të fushës mësimore
shkencore informatikë dhe fushës mësimore shkencore teknika kompjuterike dhe informatikë
– katër realizues

Kushtet: Krahas kushteve të përgjithshme kandidatët duhet ti plotësojë edhe kushtet e posaçme të
parapara me Ligjin për arsim sipëror dhe Rregulloren për kriteret dhe procedurën për zgjedhje në
titujt mësimor shkencor, mësimor profesional dhe bashkëpunues dhe asistentë dhe doktorantë të
Universitetit “Shën Kirili dhe Metodi” në Shkup.
Orari i punës do të përcaktohet në pajtim me orarin e orëve.
Pagesa për pozitën 1, 2, 3, 4 lëvizë në kuadër prej 28.000,00 deri në 44.000,00 denarë.
Pagesa për pozitën 5 lëvizë në kuadër prej 21.500,00 deri në 32.000,00 denarë.
Për pozitën 1, 2, 3, 4 së bashku me fletëparaqitjen kandidatët duhet të dorëzojnë: fletëparaqitje sipas
konkursit në të cilën do të qëndrojë se për cilën pozitë paraqiten, dokument për arsimin e mbaruar
përkatës, (diplomat e huaja të jenë të nostrifikuara dhe të plotësuara me ekuivalencë të notave),
biografi të shkurtë, certifikatë të shtetësisë, listë të punimeve të publikuara shkencore dhe
profesionale (nga një kopje të punimeve);

5 së bashku me fletëparaqitjen kandidatët duhet të dorëzojnë: fletëparaqitje për
konkurs, dokument për mbarim të arsimit përkatës – sukses mesatar prej së paku 8,50 në ciklin e parë
dhe të dytë të studimeve (diplomat e huaja të jenë të nostrifikuara dhe të plotësuara me ekuivalencë
të notave), biografi të shkurtë, certifikatë të shtetësisë vërtetim për njohje të gjuhës angleze edhe atë
(TOEFEL) – së paku 74 pikë për dhënie të provimit në mënyrë elektronike përmes kompjuterit jo më të
vjetër se dy vjet nga dita e dhënies, (IELTS) – së paku 6 pikë jo më të vjetër se dy vjet nga dita e
dhënies, (TOLES) – njohje bazike (Foundation level), (ILEC) – të dhënë me sukses më së paku (B2) dhe
Kembrixh certifikatë për gjuhë angleze preliminare (Cambridge Cerficate of Preliminary English) (B1),
listë të punimeve të publikuara shkencore dhe profesionale (nga një kopje të punimeve – kopje);
Zgjedhja do të realizohet në afatin e paraparë në nenin 131 të Ligjit për arsim sipëror (deri në 6 muaj
nga publikimi i konkursit)
Dokumentet parashtrohen në origjinal ose kopje të vërtetuar në noter – fletëparaqitjet të cilat nuk
janë të plotësuara nuk do të merren parasysh gjatë shqyrtimit.
Fletëparaqitjet parashtrohen më së voni 8 ditë nga publikimi i konkursit në Dekanatin e Fakultetit për
shkenca informatike dhe inxhinieri kompjuterike, rr. Rugjer Boshkoviq 16, Shkup.

Fakulteti për shkenca informatike dhe inxhinieri
kompjuterike

Republika e Maqedonisë 
Komuna e Sopishtes

Tel. ++389 2 27 85 100
Faks. ++389 2 27 85 109
Rr. 2, nr. 2, f. Sopishte, 1054
Shkup, Republika e Maqedonisë
www.opstinasopiste.gov.mk
gradonacalnik@opstinasopiste.gov.mk

Nr. i procedurës: 12522
nr. 28 53/17 e datës 10.11.2017

LAJMËRIM

Për organizim të Anketës publike dhe prezantimit publik në lidhje me Projektin arkitektonik urbanistik për
ndërtim me qëllim A1 – banim në shtëpi banimi në PK 1525/1, KK Sopishte jashtë v. b Komuna e Sopishtes, sipas
certifikatës nga SUP.
Realizohet prezantim publik dhe anketë publike për Projektin arkitektonik urbanistik për ndërtim me qëllim A1 –
banim në shtëpi banimi në PK 1525/1, KK Sopishte jashtë v. b Komuna e Sopishtes, sipas certifikatës nga SUP.
Përfshirja planore e dokumentit Projekti arkitektonik urbanistik për ndërtim me qëllim A1 – banim në shtëpi
banimi në PK 1525/1, KK Sopishte jashtë v. b Komuna e Sopishtes, sipas certifikatës nga SUP është me sipërfaqe
prej 519.45m2.

1. Prezantimi publik dhe anketa publike do të realizohet me prezantimin e planit në lokalet e Komunës
Sopishte më datë 17.11.2017 në ora 11.00.

2. Anketa publike do të zgjasë deri më 24.11.2017, në bazë të nenit 51 paragrafi 10 të Ligjit për planifikim
hapësinor dhe urbanistik (Gazeta Zyrtare e Republikës së Maqedonisë nr. 199/14, 44/15, 193/15 dhe
31/16).

3. Informohen të gjithë qytetarët dhe subjektet e interesuara juridike nga rajoni përkatës të përfshirë në
plan në afatin e lartpërmendur të parashtrojnë vërejtje, propozime dhe mendime në listat anketuese në
administratën komunale.

4. Informacione në tel. 2 785 102
Kryetari i Komunës së Sopishtes

Stefçe Trpkovski

Në bazë të nenit 131 dhe 135 të Ligjit për arsim sipëror, dhe nenit 34 dhe 35 të Rregullores për 
kriteret dhe procedurën për zgjedhje në titujt mësimor-shkencor, mësimor, shkencor, mësimor-profesional 
dhe bashkëpunues të Universitetit “Shën Kliment Ohridski” – Manastir, Fakulteti i teknologjive informatike 
dhe të komunikimit – Manastir publikon:  

 
KONKURS 
Për zgjedhje  

Shpallet konkurs për zgjedhje të: 
- një mësimdhënësi në të gjitha titujt mësimor-shkencor, nga sferat shkencore: 50902 – Shërbimet 

publike, 50600 – Shkenca e organizimit dhe 50903 – Të tjera (Informatika aplikative në sektorin publik).  
 
Kandidatët, krahas kushteve të përgjithshme të parapara me Ligjin për marrëdhënie pune, duhet të 

plotësojnë edhe kushtet e posaçme të parapara me Ligjin për arsim sipëror dhe Rregulloren për kriteret dhe 
procedurën për zgjedhje në titujt mësimor-shkencor, mësimor, shkencor, mësimor-profesional dhe 
bashkëpunues të Universitetit “Shën Kliment Ohridski” – Manastir.  

Së bashku me fletëparaqitjen për konkurs, kandidatët, në origjinal ose kopje të vërtetuara në noter, duhet 
të dorëzojnë dokumentet në vijim: biografi/CV, diplomë për shkallën e arritur shkencore doktor i shkencave 
nga sfera për të cilën zgjidhet, listë të punimeve shkencore dhe profesionale dhe nga një kopje prej tyre, 
certifikatë të lindjes, certifikatë të shtetësisë, dhe raport për notë pozitive nga vetëevaluimi. 

Fillimi, përfundimit dhe orari i punës dhe shuma në të holla e pagesës bazë për mësimdhënës janë të 
ndryshueshme dhe përcaktohen në pajtim me aktet e Fakultetit sipas orarit të mësimit në semestër, 
angazhimit dhe titullin në të cilin është i zgjedhur mësimdhënësi (në neto shumë: 29.241 den./ 31.481 den./ 
34.677 den.).  

Konkursi zgjatë 8 ditë nga dita e publikimit, ndërsa fletëparaqitjet së bashku me dokumentet shtesë 
dorëzohen në Fakultetin e teknologjive informatike dhe komunikimit – Manastir personalisht, ose përmes 
postës në adresën: “Partizanska” pn 7000, Manastir. 

Fletëparaqitjet e pakompletuara dhe të dorëzuara pas afatit nuk do të merren parasysh. 
 

      Fakulteti i teknologjive informatike dhe komunikimit – 
Manastir 

                        
 

KOMISIONI RREGULLATOR PËR ENERGJETIKË I 
REPUBLIKËS SË MAQEDONISË 

 
KORIGJIM I SHPALLJES SË BOTUAR ME DATËN 19.10.2017 DHE VAZHDON SI NË VIJIM: 
 
 
Në bazë të nenit 10 paragrafi 3 nga Rregullorja për mënyrën dhe procedurën e vërtetimit të tarifës për shërbime 
ujësjellësi dhe të tarifës rregullatore për shërbime ujësjellësi ("Gazeta zyrtare e RM" nr. 63/17), Komisioni Rregullator 
për energjetikë i Republikës së Maqedonisë  në vijim publikon 
 

NJOFTIM 
 

 Njoftohen të gjithë personat e interesuar juridik dhe fizik se  NP PROAKVA Strugë, me datë 18.09.2017 deri te 
Komisioni Rregullator për energjetikë dorëzoi Kërkesë për përcaktimin e tarifës për furnizimin me ujë pijshëm apo 
furnizim me ujë për periudhën e rregulluar 2018-2020, të regjistruar në arkivin e Komisionit rregullator nën numrin 
UP1 nr. 08- 152/17 të datës 18.09.2017 dhe Kërkesë për përcaktimin e tarifës për grumbullim dhe largim të ujërave 
të zeza urbane të shënuar në arkivin e Komisionit rregullator me numër UP1 nr. 08-154/17 të datës 18.09.2017.  

Me Kërkesën e dorëzuar, NP PROAKVA Strugë kërkon të hyrat maksimale të rregulluara për çdo vit të periudhës 
së rregulluar dhe tarifave përkatëse për çdo shërbim të ujit të arrijnë:  

 
1. Për furnizim me ujë për pije ose furnizim me ujë: 

  2018 2019 2020 
Të hyrat e rregulluara 

maksimale  
 

Denarë  
 

80.312.432 
 

  82.928.403 
 

87.246.715 
Sasia e ujit të porositur  
 nm3  1.684.817 

 
 1.689.116 

 
 1.693.436 

Tarifa mesatare  den/nm3 37,67 38,98 41,12 
2. Për grumbullim dhe largim të ujërave të zeza urbane: 

  2018 2019 2020 
Të hyrat e rregulluara 

maksimale  
 

Denarë 15.526.675 21.343.030 21.880.891 

Sasia e ujrave të grumbulluar 
dhe të larguar të zeza urbane  nm3 1.068.490 1.205.242 1.354.191 

Tarifa mesatare den /nm3 13,00 14,43 13,22 
3.  Për pastrim të ujërave të zeza: 

  2018 2019 2020 
Të hyrat e rregulluara 

maksimale Denarë 80.187.083 77.336.449 77.824.436 

Sasia e ujit të pastruar  
 nm3 3.481.260  3.451.989  3.422.819 

Tarifa mesatare den/nm3            19,61             19,08             19,48 
 
Subjektet e interesuara juridike dhe fizike, mendimet dhe propozimet në lidhje me Kërkesën e publikuar mund t’i 
dorëzojnë më së voni deri më datën 25.10.2017, deri në ora 12.00 në Komisionin rregullator për energjetikë, përmes: 
 

- E-mail: erc@erc.org.mk 
- Faks: 02/ 32 33 586 
- Adresa: Rr. Makedonija nr. 25, Pallati Llazar Pop – Trajkov – kati 6, 1000 Shkup 

 
Shkup, 19.10.2017                                                           

   KOMISIONI RREGULLATOR 
 PËR ENERGJETIKË I 

REPUBLIKËS SË MAQEDONISË 

Në bazë të nenit 12 -  të Ligjit për akademi të sportit (“Gazeta Zyrtare e Republikës së 
Maqedonisë” nr. 115/14, 129/15, 146/15, 30/16 dhe 142/16) dhe Rregullores për mënyrën dhe kriteret e 
posaçme për ndarje të bursës mujore për nxënësit në akademinë e sportit (“Gazeta Zyrtare e Republikës 
së Maqedonisë” nr. 191/15), ndërsa në pajtim me Vendimin për shpallje të Konkursit për ndarje të 
bursave për nxënësit në Akademinë e sportit për vitin shkollor 2017/2018, nr. 12-13582/1 të datës 
13.11.2017 Ministria e Arsimit dhe Shkencës publikon  

 KONKURS  
Për ndarjen e bursave për nxënësit në Akademinë e sportit për vitin shkollor  

2017/2018 
  
Ministria e Arsimit dhe Shkencës për vitin shkollor 2017/2018 do t ndajë bursa për nxënësit e regjistruar 
në Akademinë e sportit në Republikën e Maqedonisë. 
  I. KUSHTET PËR NDARJE TË BURSËS  
Të drejtë për bursë kanë nxënësit të cilët janë të regjistruar në Akademinë e sportit në Republikën e 
Maqedonisë, ndërsa i përmbushë kushtet në vijim: 
1. Të jetë nxënës i rregullt në Akademinë e sportit (prej vitit të II, III dhe/ose IV); 
2. Gjatë vitit të kaluar shkollor të kenë të arritur së paku sukses të përgjithshëm shumë mirë 4,00 (katër) 
dhe sukses të shkëlqyeshëm 5 (pesë) nga lënda zgjedhore trajnim nga lënda zgjedhore në fund të vitit 
shkollor; 
3. Të mos kenë vit të përsëritur gjatë arsimit; 
4. Të mos jenë shfrytëzues të bursës nga institucione dhe firma të tjera dhe 
5. Të jenë shtetas të Republikës së Maqedonisë. 
II. MËNYRA DHE AFATI I PARAQITJES   
Pjesëmarrësit të cilët paraqiten në lidhje me konkursin, duhet të përmbushin kërkesë në linkun në vijim 
http://konkursi.mon.gov.mk, duke filluar nga 14.11.2017 deri më 27.11.2017. 
Lista me nxënësit të cilët do të fitojnë të drejtën e bursës do të publikohet më 10.12.2017 në internet 
portalin http://stipendii.mon.gov.mk dhe në Akademinë e sportit. 
 
 III. DOKUMENTET E NEVOJSHME  
Nxënësit të cilët janë paraqitur në mënyrë elektronike duhet të parashtrojnë dokumentet në vijim: 
1. Kërkesë, 
2. Fletëparaqitje të shtypur elektronike me numër të identifikimit, 
3. Vërtetim se është nxënës i rregullt në vitin shkollor 2017/2018, të dhënë nga Akademia e sportit; 
4. Të vërtetuara në noter kopjet e dëftesave për vitin e parë, të dytë dhe/ose të tretë të mbaruar të 

arsimit; 
5. Deklaratë të nënshkruar nga prindi -  kujdestari se kandidati nuk është shfrytëzues i ndonjë burse 

tjetër, të publikuar në linkun në vijim http://stipendii.mon.gov.mk  
6. Deklaratë nga prindi/kujdestari për përpilimin dhe shfrytëzimin e të dhënave të tij personale dhe të 

dhënat personale të nxënësit, me të cilën kandidati pajtohet që Ministria e Arsimit dhe Shkencës 
përmes detyrës zyrtare të sigurojë dokumentet e nevojshme, të publikuar në lunkun në vijim 
http://stipendii.mon.gov.mk. 

Me parashtrimin e dokumenteve të kërkuara të kandidatit u rekomandohet të parashtrojnë edhe kopje të 
llogarisë së transaksionit në të cilën do të kishin fituar të hollat në rast se fitojnë bursë. 
Ministria e Arsimit dhe Shkencës përmes rrugës zyrtare siguron certifikatën e shtetësisë së Republikës së 
Maqedonisë nga Ministria e Punëve të Brendshme.  
.IV. VENDI DHE AFATI I PARASHTRIMIT TË DOKUMENTEVE  
Nxënësit të cilët janë paraqitur në mënyrë elektronike në konkurs, deri te Ministria e Arsimit dhe 
Shkencës në rr. “Sv. Kiril i Metodi” nr. 54, Shkup, brenda periudhës së njëjtë prej më 14.11.2017 deri më 
27.11.2017, prej ora 09 deri në ora 15, parashtrojnë dokumentet e përcaktuara në kreun III të Konkursit. 
Kandidatët nuk do të rangohen nëse dokumentacioni i parashtruar është: 

- i pakompletuar dhe/ose  
- i dorëzuar pas afatit. 

IV. SHUMA E BURSËS  
Shuma e bursës do të jetë 3.000,00 denarë në muaj për nëntë muaj gjatë vitit shkollor. 
Nxënësit të cilët do të fitojnë bursë do të lidhin marrëveshje me Ministrinë e Arsimit dhe Shkencës me çka 
do të rregullohen të drejtat dhe obligimet.  
                                                                                                                                       

       MINISTËR, 
                                                                                   Prof. d-r. Renata Deskoska  

Hedhja dritë mbi veprimtarinë e Konicës në Amerikë, që nga studimet e tij, veprimtaria në shoqatën “Vatra” e deri te
emërimi i tij ministër fuqiplotë i Shqipërisë në Shtetet e Bashkuara të Amerikës, në libër mbështeten në të dhëna
arkivore, në letërkëmbime origjinale, në raporte shërbimesh e korrespodencash diplomatike të besueshme

Faik Konica si shkrimtar e
publicist tashmë ka marrë ven-
din e merituar në letërsi dhe në
publicistikën kombëtare. Por fi-
gura e tij në lëvizjen kombëtare
shqiptare vazhdon të mbetet
kontradiktore. Pikërisht për këtë
pjesë, autori Agron Alibali sjell
detaje me librin e tij “Faik Koni-
ca - dritëhijet e një diplomati”.
Duke u mbështetur në doku-
mente të panjohura deri më tani
që Alibali i ka gjetur në arkivin e
Legatës Shqiptare në ShBA, ai
mëton që të paraqesë një anë
tjetër të Konicës. Në këtë formë
sjell botëkuptimet shtetformuese
dhe kushtetuese të Konicës, ku
krahas vlerave të tij si shkrimtar
dalin në pah edhe mangësitë e
tij. Në librin 640-faqesh, siç ka
thënë Alibali, nuk e ka pasur për
qëllim të vijë në një përfundim
mbi personalitetin e Konicës, por
më shumë të përcjellë për herë të
parë dokumente dhe fakte se si
Konica qysh në vitin 1911 pre-
zantohej si përfaqësues në ShBA
i Lëvizjes kryengritëse të shqip-
tarëve të Kosovës, për veprimta-
rinë e tij atdhetare dhe qasjen
që kishte ndaj shtetformimit.

Duke marrë për bazë punën
hulumtuese që ka bërë autori
për të sjellë këtë libër, Rahman
Paçarizi librin “Faik Konica -
dritëhijet e një diplomati” e kon-
sideroi si dokumentar gjigant.

“Agron Alibali arrin të na e
shpalosë një figurë prej gjeniu, i
cili nuk bën kompromise me
këndvështrimin e tij për letër-
sinë, për shoqërinë, për politikën
dhe për botën përgjithësisht, pa-
varësisht nga fakti se bën lëvizje
nga një ekstrem në ekstremin
tjetër. Konica na del këtu si nje-
riu që ecën teheve, një jetë në teh
siç do të shoshte Steven Tyler.
Këtu Konica nuk bënte kompro-
mise, ai i kishte pikëpamjet e
veta dhe sillej në pajtim me to”,
ka thënë Paçarizi. Sipas tij, në
botën konvencionale kjo mund të

shihet si kontradiktë, mirëpo ai
thotë se ecja në teh është në vet-
vete një sistem funksionimi, të
cilin e kishte adoptuar Konica.

“Gjithsesi, ky libër, bashkë
me atë të Ilir Ikonomit për jetën
e Faik Konicës në Washington
janë dokumentarët më të plotë
që hedhin dritë mbi Konicën si
diplomat, me tërë energjinë dhe
zgjuarsinë, por edhe me gjithë
butësinë me njerëzit që kishin
nevojë për ndihmën e tij nga po-
zita e diplomatit, dhe me gjithë
arrogancën e njeriut që nuk lë pa
përdorur pushtetin që ka qenë
duke qëndruar me vite të tëra
në një hotel të shtrenjtë në Wa-
shington dhe duke i shpërfillur
gazetarët, që nuk është një
marrëdhënie publike e mençur”,
ka thënë ai.

Hedhja dritë mbi veprimta-
rinë e Konicës në Amerikë, që
nga studimet e tij, veprimtaria
në shoqatën “Vatra” e deri te
emërimi i tij ministër fuqiplotë i
Shqipërisë në Shtetet e Ba-
shkuara të Amerikës, në libër
mbështeten në të dhëna arkivo-
re, në letërkëmbime origjinale,
në raporte shërbimesh e korre-
spodencash diplomatike të be-
sueshme.

“Fakti që arrin të jetë në krye
të shërbimit diplomatik shqiptar
përgjatë gjithë kohës së sundimit
të Ahmet Zogut, si kryeministër
e si mbret më pas, dhe korre-
spodenca e tij me Ahmet Zogun
e nxjerrin Konicën një figurë
tepër pragmatike dhe aspak re-
bel, siç e kemi njohur në letërsi,
në publicistikë dhe në raportet
me rivalët apo në refuzimin për
të qenë pjesë e Akademisë
Ndërkombëtare Diplomatike të

Parisit”, ka thënë Paçarizi. Sipas
tij, po kaq pragmatik Konica del
edhe në raportet me Austrohun-
garinë menjëherë pas shpalljes
së pavarësisë së Shqipërisë kur
ai udhëtoi nga Bostoni në Vjenë,
por, ai shton se për këtë çështje
ende nuk janë publikuar të dhë-
na të mjaftueshme.

“Gjithsesi, libri i Agron Ali-
balit nxjerr edhe një anë tjetër
fort njerëzore të diplomatit të
ftohtë dhe arrogant, shkrimtarit
rebel e publicistit pasionant në
kontradiktat e tij. Faik Konica,
gjatë kohës sa udhëhoqi misio-
nin diplomatik shqiptar në Shte-
tet e Bashkuara të Amerikës,
nuk përtoi të merrej edhe me
hallet e emigrantëve të shumtë
shqiptarë në Amerikë”, ka thënë
Paçarizi, tek ka përmendur ra-
stin e një shqiptari të dënuar me
vdekje, të cilin Konica e kishte
shpëtuar nga ekzekutimi dhe ar-
riti që nga ai të ndërtonte një
person i cili për shkak të sjellje-
ve të mira u lirua nga burgu,

mblodhi para me punën e tij dhe
u kthye në Shqipëri.

Megjithatë, libri sado që
mundohet të balancojë dy anët e
Konicës, vë në pah të vërteta që
më parë nuk janë thënë. Autori
numëron një risi që sjell libri.

“Si risi e veçantë në libër për-
cillet edhe botëkuptimi shtetfor-
mues e kushtetues i Faik Ko-
nicës. Kushtetuta është ‘guri mi
të cilin mbështetet tërë trupi po-
litik i një kombi të tërë’, shprehej
Faik Konica para se të merrte
detyrën e diplomatit. Ai mendon-
te se ndryshimet kushtetuese
duhet të bëhen me Asamble Ku-
shtetuese, dhe se parlamenti
duhet të ishte me dy dhoma, ku
Senati të ishte një forum ‘me
dinjitet të veçantë dhe të nderojë
shtetin’”, ka thënë Alibali. Me-
ritë tjetër e librit të Alibalit është
se prurjet e Konicës në këto fu-
sha të së drejtës jepen krahas
kontributeve thelbësore të Sami
Frashërit e Mehmet Konicës.

“Libri trajton rolin e ‘Vatrës’ si
‘qeveri në mërgim’ e më tej,
marrëdhëniet komplekse midis
dy ‘shokëve të armëve’, Konicës e
Nolit, raportet e Konicës me ko-
loninë shqiptare në ShBA etj.,
ku dalin në pah sidomos edhe
‘dritëhijet’ e tij”, ka thënë Aliba-
li. Ai ka bërë të ditur se në libër
shfaqet figura e Konicës si një-
farë përfaqësuesi informal diplo-
matik i Kosovës në ShBA, roli i tij
thelbësor për shqipen juridike e
diplomatike. Libri, po ashtu, traj-
ton edhe çështjen e bibliotekës
së famshme të Konicës, deri vonë
të konsideruar të humbur, si dhe
bashkëpunimin e rrallë dhe të
jashtëzakonshëm me Bibliotekën
Kombëtare të Shqipërisë për

gjurmimin dhe kthimin e kësaj
pasurie të çmuar pranë saj,
sikurse e pati lënë amanet vetë
Konica.

Bejtullah Destani ka thënë
se Alibali ka gjetur 276 libra nga
biblioteka e Faik Konicës dhe po
ashtu arkiv të plotë të Legatës
Shqiptare në Washington.

“Agroni ka bërë një libër të ja-
shtëzakonshëm. Nuk kam parë
që një person të merret aq gjatë
me një libër dhe ta bëjë në
mënyrë aq pedante dhe sekrete,
pa njoftuar asnjë person. Një prej
punëve të jashtëzakonshme që
ka bërë autori është se ka zbu-
luar dy gjëra të mëdha, siç është
zbulimi i një biblioteke të Ko-
nicës dhe arkivi i legatës së Wa-
shington”, ka thënë Destani për
autorin, i cili ka lindur në Tiranë
dhe e ndan kohën midis ShBA-
së dhe Shqipërisë. Ka studiuar
drejtësi në universitetet e Ti-
ranës, Bostonit dhe Harvardit.
Ka ndërmarrë studime në fushën
e së drejtës ndërkombëtare pu-
blike, së drejtës ndërkombëtare
të detit, së drejtës kushtetuese,
së drejtës zakonore e të mjedisit.
Alibali ka qenë studiues me qen-
drën ndërkombëtare “Woodrow
Wilson” të studiuesve në Wa-
shington, dhe universitetin
“Shën Klementi i Ohrit” në Sofie,
ku ka ndërmarrë studime për
mosmarrëveshjet e kufijve detarë
në Adriatik, Jon, Egje dhe Detin
e Zi. Ka punuar në Ministrinë e
Drejtësisë në Tiranë, si dhe në
institucione të tjera në Shqipëri e
SHBA. Libri i tij "Faik Konica -
dritëhijet e një diplomati" është
nderuar me çmim nga Federata
panshqiptare “Vatra - The
Hearth”.

U mbshën plot 60-vjet
nga krijimi i Ansamblit
Kombëtar të Këngëvë dhe
Valleve Popullore (AKKVP)
dhe është më se e ar-
syeshme dhe e plotëmer-
ituar, të hulumtonim dhe
sillnim për ju, një ekstrakt
të vogël mbi origjinën dhe
rëndësinë që ky ansambël
ka pasur në historinë e
Shqipërisë, si nga aspekti i
përcjelljes së kulturës dhe
traditës brenda dhe jashtë
vendit, por edhe të vlerë-
sonim punën e palodhur
që artistët kanë bërë ndër
vite.

U krijua si ansambël
profesionist, në vjeshtën e
vitit 1957, me të gjithë
komponentët artistikë dhe
teknikë të një trupe artis-
tike, por fillesat datojnë më
herët se “Filarmonia
shqiptare” të krijohej në
vitin 1950, kur shfaqje e
premiera si “Dasma
shqiptare” (1947), “Vllazëri-
mi i popujve” (1950), “Fla-
muri i paqes” (1952) etj. ,
jepeshin nëpër sheshe e
salla të ndryshme.

Ishin po këta artistë
amatore që së bashku me
ata të “Filarmonisë
shqiptare” dhe “Teatrit të
Operas dhe Baletit”, të cilët
krijuan kështu Ansamblin
e Këngëve dhe Valleve Pop-
ullore.

Gjashtëdhjetë vjet jetë e
këtij ansambli është pak,
sepse gurra e pashtershme
e krijimtarisë popullore, në
të cilën ushqehet ky
Ansambël, është shumë
shekullore, e moçme, e re
si shpirti dhe gjenia kri-
juese e popullit tonë. Folku
ynë shquhet nga ai i

vendeve të tjera për origji-
nalitetin, lashtësinë, si dhe
shumëllojshmërinë e
gjinive artistike dhe kostu-
mografike. Shqipëria ka
shumë zona etnografike,
ku secila prej tyre ka
veçoritë e saj në këngë,
valle, rite, zakone, doke e
kostume të cilat dhe bren-
da një treve kanë origji-
nalitete dhe larmi të
ndryshme. Ky folklor i
mrekullueshëm, i shpërn-
darë në të gjithë territorin
tonë, është aq shumëllo-
jshëm por edhe i veçantë

në të gjithë Ballkanin, por
edhe më gjerë. Folklori ynë
ka habitur shumë studi-
ues, etnomuzikologë, kos-
tumografë.Vjeshta e vitit
1957 është stina e
pagëzimit të AKKVP, ku në
krye të cilit u vunë kom-
pozitori i madh Çesk Zade-
ja, Artist i Popullit, si ud-
hëheqës artistik dhe
koreografi i talentuar Gëz-
im Kaceli (Artist i Merituar)
si drejtues i grupit të valles.

ORKESTRA. Me vlera
të mëdha artistike është
edhe orkestra, ku në gjirin

e saj ka patur dhe ka in-
strumentistë nga më të tal-
entuarit.Ky formacion
orkestral ka përballuar me
sukses punën voluminoze
dhe funksionet komplekse
të AKKVP, duke luajtur një
rol kyç në interpretimin
dhe përpunimin e këngës
dhe valles popullore tradi-
cionale.

ELEMENTI SOLISTIK.
Këngëtarët e Ansamblit
shquhen për zërin e tyre të
fuqishëm dhe me ngjyra,
por gjithashtu, edhe për in-
dividualitete, sipas trevave.
Repertori i tyre i spikatur
ka bërë që këta këngëtarë
të jenë sot krenaria e
vokalit shqiptar.

KORI I ANSAMBLIT.
Me repertorin e tij dhe ele-
mentët përbërës, është një
kor që rrallë ansamble e
kanë sot. Vlerë të madhe
këtu kanë këngët e për-
punuara me zëra të
ndryshëm, që për nga
cilësia dhe profesionalizmi
janë të paarritshme.

KOSTUMET. Janë
ndoshta pasuria më e

madhe e këtij ansambli, jo
vetëm nga origjinaliteti, por
edhe nga larmia e ngjyrave,
modeleve dhe orna-
menteve; janë vlerësuar si
vlera të ralla të kulturës
tradicionale të një kombi.

Për zhvillimin, pa-
surimin dhe interpretimin
e repertorit artistik të
Ansamblit Kombëtar të
Këngëve dhe Valleve Popul-
lore, që nga krijimi i tij e
deri më sot, kanë
bashkëpunuar krijues dhe
interpretues nga më të
shquarit e vendit tonë, si :
Çesk Zadeja (Artist i Popul-
lit), Tish Daija (Nder i Kom-
bit), Milto Vako (Artist i
Merituar), Aleksandër Peçi
(Mjeshtër i Madh), Gëzim
Kaceli(Artist i Merituar),
Panajot Kanaçi (Artist i
Popullit, Mjeshter i Madh),
Besim Zekthi(Mjeshter i
Madh), Agron Aliaj (Artist i
Popullit), Engjëll Tërshana,
Ramazan Bogdani
(Pof.DR.), Fehmi
Shaqiri(Artist i Merituar),
Besim Jazexhiu, Rexhep
Çeliku(Mjeshter i Madh).

60 vjet të Ansamblit Kombëtar të Këngëve dhe Valleve Popullore

Përçues i folklorit të mrekullueshëm
Vjeshta e vitit 1957 është
stina e pagëzimit të AKKVP, ku
në krye të cilit u vunë
kompozitori i madh Çesk
Zadeja, Artist i Popullit, si
udhëheqës artistik dhe
koreografi i talentuar Gëzim
Kaceli (Artist i Merituar) si
drejtues i grupit të valles

Botime të veçanta

Konica ishte diplomat
pragmatik, i ftohtë e arrogant

Duke marrë për bazë punën
hulumtuese që ka bërë autori për të
sjellë këtë libër, studiuesi Rahman
Paçarizi librin “Faik Konica -
dritëhijet e një diplomati” e
konsideroi si dokumentar gjigant

Sezoni nuk ka nisur në mënyrën më të mirë të mundshme për Juventusin, por trajneri
Allegri ka ende kohë për të ndryshuar fytyrën e ekipit kampion të Italisë dhe për këtë
arsye ka gati skemën e re për të rikthyer bardhezinjt aty ku i takon 19Sport

Peshëngritësi Daniel
Godelli ka reaguar ashpër
sot ndaj Federatës
Shqiptare të Peshëngritjes
pas refuzimit përfundim-
tar të vizës nga ambasada
amerikane. Në një status
në faqen e tij në Facebook,
Godelli shkruan se turpi i
ngelet Federatës, e cila
nuk do të marrë në kam-
pionatin botëror një
peshëngritës që pretendon
për medalje, por servilë
dhe anëtarë partie. “Jam
sportisti i cili ka marr çdo
lloj medalje që eKziston në
glob më mungonte titulli
Botëror të cilin e fitova në
2014 të cilën ma hoqën
më pas padrejtësisht,me
mungon dhe medalja
olimpike”, shkroi në
“Facebook” Godelli. “Isha
në formën që jo vetëm të
merrja medalje në
Botërorin që bëhet në
Amerikë po dhe të tentoja

rekordin Botëror dhe nuk
më jepet viza sepse s’ka
garanci që unë do kthe-
hem. Kam pasur oferta
nga shumë shtete të botës
që kur isha fëmijë dhe
kurrë se kam çuar në
mendje që të mund të
ndërroj flamurin tim për
hir të atyre heronjve që
kanë dhënë jetën për këtë
flamur dhe unë do isha i
gatshëm në çdo sekondë
të jetës time të jepja jetën
për këtë flamur e kurrë
për karriget e cilit do poli-
tikan apo drejtues aktual
të Federatës sime që flasin
për flamur, ndërkohë nuk
din sakrificën e një
sportistit që vërtetë lufton

për flamur e jo për moned-
ha që kurrë si kam
kërkuar shtetit tim”, nën-
vizoi më tej Godelli. “Dola
kampion Evrope në Kroaci
në një stil por të dal një
njeri dhe të thotë që për
atë medalje të artë në
Evropë unë kërkova një
qindark,s’kam kërkuar
kurrë asgjë përveç atyre
që më takojnë. Tani kërko-
va që të merrja pjesë në
Botëror të tregoja se kush
unë jam, që nuk merr
doping po është vet dop-
ing, doping i llojit që urre-
jtjen dhe pa korrektësin
nga gjithë këto njerëz e
kthej forcë fizike dhe men-
dore sepse unë skam

nevoje për ampula apo
kapsula të jem ky që jam
dhe të arrij gjera të cilët
njerëzit thjesht nuk i per-
ceptojnë dot. I them Fed-
eratës time që unë nuk
humba sepse nuk u ngjita
në pedan as nuk dështo-
va, por ju, ju humbet, ju
mbani përgjegjësi për këtë
jo unë. Duke theksuar që
peshëngritja për shu-
micën e njerëzve është
sport i rëndë për mua
është një lojë ‘play sta-
tion’. Unë jam Daniel
Godelli ai që frikëson
botën në profesionin e
tij,po ju kush jeni?!””,
shkroi në statutin e tij në
“Facebook” Godelli. 

Shkup, 13 nëntor – Selek-
sionuesi i Maqedonia
U21, Bllagoja Milevski në
takimin e djeshëm me
gazetarë para ndeshjes
eliminatore me Austrinë e
cila luhet sot (e martë) në
Shkup, theksoi kjo
ndeshje do të duhet të
shënojë një kthesë në
rezultatet e këtij ekipi. Ai
për ndeshjen me Aus-
trinë, për shkak të proble-
meve shëndetësore e ka
ftuar Elif Elmas. Deri në
mbyllje të eliminatoreve
kemi edhe shtatë ndeshje
dhe gjasat si gjasa ende
ekzistojnë. Na presin për-
ballje me kundërshtarë
direkt dhe me ata me të
cilët duhet të diskutojmë
se si do duhej të dok ej
tabela e grupit tonë. Jam
i mendimit se këto ndesh-
je duke u nisur nga
ndeshja me Austrinë,
mund të jenë vendimtare
por edhe jo. – tha Bllago-
ja Milevski trajner i Maqe-
donia U21. Për Maqedo-
nia U21, qëllim kryesor
në këto eliminatore për

“Euro2019”, është për-
mirësimi i renditjes së
kësaj përfaqësuese dhe te
jetë konkurruese me
kombëtaret e tjera për një
kualifikim eventual në
evropianin e radhës. Ai
thotë se të gjitha ndeshjet
e kanë presionin e njëjtë.
“Presioni si presion gjith-
monë ekziston dhe do
ekzistoje. Po që se bëni
gara dhe po që se jeni në
eliminatore të cilat kanë
karakter garues presioni
ekziston. Pa marrë
parasysh se bëhet fjalë
për Gjibraltarit, Austrinë
apo Serbinë, ai presion
është i njëjtë dhe zakon-
isht ekziston. – përfundoi
trajneri Milevski. Maqedo-
nia pas tri ndeshjeve ka
tre pikë dhe mban poz-
itën e fundit në grupin e
shtatë, ndërsa Austria ka
zhvilluar katërt ndeshje
dhe ka marrë 6 pikë.
Ndeshja Maqedoni – Aus-
tri do të luhet të martën
në stadiumin “Filipi i
Dytë” në Shkup, me fillim
në ora 13:00.

Në Rumani ishte
kryegolashënuesi, por
paraqitjet e fundit në
Kazakistan nuk kanë
qenë të njëjta. Azdren
Llullaku u huazua nga
Astana te Tobol, por sul-
muesi i Kombëtares ka
shënuar vetëm një gol.
Në një intervistë për
“Panorama Sport”, sul-
muesi bën me dije se
çfarë do të ndodhë me të
në vijim dhe kontratën
që ka në Kazakistan. “Në
Kazakistan ka qenë një
vit personal jo fort i mirë
në statistika. Është një
diferencë e madhe dhe
një futboll krejt tjetër nga
ai në Rumani. Personal-
isht më vjen shumë keq
që nuk arrita të tregoj
veten. Megjithatë, i tillë
është futbolli dhe më
duhet të punoj akoma
më shumë. Vetëm kësh-
tu do të kem shanset që

të tregoj 100% vlerat e
mia dhe kam besim se
do të vijnë edhe rezul-
tatet në Kazakistan. Unë
kam edhe një vit kon-
tratë me skuadrën e As-
tanës dhe do të rikthe-
hem edhe një herë te kjo
skuadër. Fillimisht do të
jetë prioritet i imi që të
qëndroj në këtë ekip, por
të shohim”, u shpreh
Llullaku.  “Unë kam
mbaruar sezonin në
Kazakistan. Jam mirë në
aspektin fizik dhe
gjithashtu jam i lumtur
që jam sërish në Kom-
bëtare për ndeshjen e
radhës miqësore, e cila
do të na shërbejë për të
testuar në fushë, por
edhe grumbullimi na
shërbeu që të njihemi me
trajnerin apo edhe që ne
lojtarët të qëndrojmë më
gjatë me njëri-tjetrin”,
përfundoi ai. 

Shkup, 13 nëntor - Legjen-
da e boksit shqiptar dhe
fitues i medaljes nga garat
olimpike Aziz Salihu, gjatë
në edicionit të 47 të
turneut ndërkombëtar
“Gongu i artë” ishte pjesë e
jurisë për ndarjen e
çmimeve. Ai pas mbylljes
së turneut në një
prononcim për mediat
shqiptare në Shkup, tha se
është i kënaqur nga ecuria
e boksit shqiptar. “Koha e
imja ka qenë shumë send i
madh. Atëherë ishte Ju-
gosllavia me 7 shtete edhe
ishte më mirë , por tani dy
vite edhe vetë jam duke u
habitur se sa janë korrekt.
Me të vërtetë po më vjen

mirë që po marrin pjesë
boksierët e Shqipërisë dhe
Kosovës dhe po fitojnë
trofe. Për mua është një
kënaqësi që kam qenë në
jurinë ‘Gongut të Artë’. Po
më vjen shumë mirë dhe

po më kënaq puna e vëlla
ut tim Faton Salihu, i cili
më të vërtetë po punon
dhe po bën bum. Ashtu siç
i ka hije. Dua të them se
kam parë do ndeshje të
forta e të mira, posaçër-

isht ato nga boksierët e
Shqipërisë. Boksierët e
Shqipërisë në këto dy tre
vjet me të vërtetë po bëjnë
bum, këtu te ne në
Gongun e artë. Po mos të
ishte Shqipëria, unë nuk
do mendoj se do mba-
heshin turne të forta. Për
meçet forta, meçet e mira
unë jam shumë i kënaqur.
Më kanë dëgjuar kolegët
që ishin me mua në juri
dhe shpërblimet janë ato
të ndara sipas meritave. “,
përfundoi legjenda e boksit
shqiptar Aziz Salihu.
Ndryshe ai kohë më parë
në Shkup, asistoi në disa
seanca stërvitore të klubit
të boksit Çair. 

Me medalje të artë në
Evropianin U-23, Distria
Krasniqi ka konfirmuar se
i takon elitës botërore,
ndërsa Akil Gjakova me
medalje të argjendtë ka
dalë prej krizës së rezul-
tateve. Kështu ka vlerë-
suar, të dielën, përzgjed-
hësi i Kosovës në xhudo,
Driton Kuka. Ai është
ndarë i kënaqur me

paraqitjen e xhudistëve në
Evropianin për seniorët e
rinj (U-23), që u mbajt
prej së premtes deri të
dielën në Podgoricë të
Malit të Zi. Distria Kras-
niqi, të premten, fitoi
medaljen e artë në kate-
gorinë deri 52 kilogramë,
ndërsa të shtunën Akil
Gjakova doli i dyti në kat-
egorinë deri 73 kilogramë.

Për Akilin është suksesi
më i madh në karrierë. Ai
mposhti garues nga Gjer-
mania, Azerbajxhani e
Moldavia para se të pë-
sonte në finale nga rusi
Saian Ondar. 21-vjeçari
vjet ishte i treti në Evropi-
anin U-23, ndërsa në
Podgoricë bëri hapin e
radhës. Të shtunën garu-
an edhe Loriana Kuka e

Laura Fazliu. Ato nuk
patën fat në short dhe
humbën në luftërat e para
nga garuese që më pas
shkuan deri në finale. Jo
shumë kohë më parë, tra-
jneri Kuka ishte kritik
ndaj Distrisë e Akilit,
duke kërkuar qasje më
serioze prej tyre. Në Pod-
goricë mori reagimin për
të cilin ka shpresuar.

Distria e Akili konfirmojnë 
vlerat me medaljet në Podgoricë

Boksi shqiptar po bën "boom"Do të kthehem te Astana

Austria test për
vërtetimin e cilësisë

Pasi iu refuzua viza për në SHBA 

Godelli shpërthen
kundër Federatës

Në një status në faqen e tij
në Facebook, Godelli
shkruan se turpi i ngelet
Federatës, e cila nuk do të
marrë në kampionatin
botëror një peshëngritës që
pretendon për medalje, por
servilë dhe anëtarë partie

Ai bëri punë të madhe me Juventusin, po ashtu edhe me
kombëtaren e Italisë. Do donim që ai të rikthehej në Itali,
ai është trajner i madh

Dr. Hans-Uilhelm
Myller-Vohlfahrt, i cili në
vitin 2015 dha dorëheqjen
si kreu i shërbimeve mjekë-
sore të Bajern Munih për
shkak të marrëdhënieve të
tij të komplikuara me tra-
jnerin spanjoll Pep Guardio-
la, do të kthehet në klub,
ku ai ka punuar për gati
katër dekada. Siç është ra-

portuar në gazetën “Bild”,
mjeku ka rënë dakord me
presidentin Uli Henes dhe
kreun e bordit, Karl-Heinz
Rummenigge, për të orien-
tuar departamentin mjekë-
sor bavarez. Për momentin,
klubi i Munihut ka shman-
gur zyrtarisht të folurën për
këtë. Javën e kaluar, Bajern
njoftoi largimin e Volker

Braun, mjekut, i cili në vitin
2015 zëvendësoi Myller-
Vohlfahrt. Ky i fundit është
konsideruar si një njeri që
gëzon besimin e plotë të
Henes dhe, tashmë, të drej-
torit profesional sportiv të
Bajern Munih, Hasan Sali-
hamixhiç. Kësisoji, mjeku
do të merrte pozitën e drej-
torit të departamentit

mjekësor të Bajernit. Bir i
një ministri, mjeku në fjalë
trajton edhe disa nga figurat
më të rëndësishme sportive
të Gjermanisë, si Boris Bek-
er, Sven Hannvald, Katarina
Vitt. Në listën e gjatë të pa-
cientëve të tij ishte edhe
sprinteri xhamajkan, Usain
Bolt, njeriu më i shpejtë në
histori.

Tenis – “ATP
Championship”

Federer i nis
mbarë

Roger Federer ka fituar 2-0 ndaj
amerikanit Xhek Sok, në sfidën e parë të
grupit “Boris Becker”, të vlefshëm për finalet
e “ATP Championship”, turne ku marrin
pjesë 8 tenistët më të mirë në botë dhe që
zhvillohet në Londër. Një ndeshje me ri-
valitet, sidomos në setin e dytë, me
amerikanin që e rriti ndjeshëm nivelin e lo-
jës, set që u vendos në “tie break”. Federer
fitoi 6-2, 7-6 duke hedhur një hap drejt
kualifikimit për në gjysmëfinale. Në ndesh-
jen tjetër të këtij grupi, gjermani Aleksander
Zverev mundi 2-1 (6-4, 3-6, 6-4) kroatin
Marin Çiliç, në një tjetër sfidë me rivalitet.
Sot do të luhen dy ndeshjet e grupit “Pete
Sampras”, ku Dominik Thiem do të për-
ballen me Grigor Dimitrov, ndërsa Rafael
Nadal do të luajë ndaj Dvid Goffin.

Boston vazhdon të
dominojë renditjen në
Konferencën e Lindjes, pas
fitores “in extremis” ndaj
Torontos me rezultatin 95-
94, një ndeshje me ri-
valitet dhe emocione deri
në fund. Horford me 21
pikë ishte shënuesi më i
mirë në parket, ndërkohë
që mungesa e Irving ndikoi
shumë te Seltik, por që në
fund morën një fitore të
merituar. 

Për kanadezët u dallua
DeRozan, me 24 pikë, por
që s’mjaftuan për të evitu-
ar humbjen. Në Perëndim,

dominon Hjuston, që
mundi me lehtësi 118-95
Indiana, duke korrur fi-
toren e 11-të sezonale.
Harden me 26 pikë e 15
asist, Gordon me 21 e
Kapela me 20 bënë difer-
encën në fushë për
Rokets, duke i bërë të
pavlefshme 28 pikët e
Oladipo për vendasit. 

Fiton edhe Oklahoma,
që mposhti 1112-99 Dal-
las, ndeshje e dominuar
nga skuadra e Thunder,
që korrën suksesin e 6-të
sezonal. Dyshja Xhorgj-
Uestbruk realizuan 64

pikë së bashku, në një
ndeshje mjaft të bukur për
vendasit. Për Maveriks u
dallua Barnes me 22 pikë
e 13 kërcime, por që
mbetën për statistikë. 

Vijon moment i mirë në
kampionat i Detroit, që ko-
rri fitoren e 10-të sezonale,
falë triumfit 112-103 ndaj
Majami. Harris me 25 pikë
e Bradlej me 24 u dalluan
për Pistons, ndërsa për
Majami u dallua Uhiteside
me 20 pikë e 12 kërcime,
por që nuk mjaftuan për të
evituar humbjen e shtatë
në kampionat.

Debati nëse Joana Je-
drzejçuk e meriton men-
jëherë një ndeshje revan-
shi për titullin e peshës
kashtë pas disfatës ndaj
Rose Namajuans në UFC
217 është tepër i nxehtë.
Ylli polak ishte pranë thy-
erjes së rekordit të Ronda
Rousej për mbrojtjen e tit-
ullit për femra përpara se
“Thug Rose” ta trondiste
me një të majtë vrastare.
Jedrzejçuk që nga ai mo-
ment ka pretenduar se
nuk është dorëzuar teksa
kundërshtarja po e
godiste me grushte të një-
pasnjëshme. Duke folur
për MMA Hour, Jedrze-
jçuk është shprehur se
ajo do të rikthehet në krye
të peshës kashtë në maj
të 2018. “Në maj, do të
jem sërish kampione”,
thotw Jedrzejçuk. “Do të
rikthehem. Nuk ka
rëndësi nëse Rose do të

jetë kampionia për t’u
mundur apo dikush
tjetër. Do të rikthehem.
Unë jam më e mira dhe
veten time e quaj akoma
kampione. Ky është
thjesht një kapitull tjetër,

që ka për të më bërë më të
fortë. Nuk do të qaj për
humbjen. Mendoj se për
atë që kam bërë për Dana
Uajt dhe UFC, e meritoj
revanshin”, deklaroi Je-
drzejçuk.

NBA

Do të jem sërish 
kampione në maj të 2018

Boston e Hjuston
dominojnë renditjet

Pep Guardiola e largoi 

Bajerni rikthen njeriun
e katër dekadave

Siç është raportuar në gazetën
“Bild”, mjeku ka rënë dakord
me presidentin Uli Henes dhe
kreun e bordit, Karl-Heinz
Rummenigge, për të orientuar
departamentin mjekësor
bavarez. Për momentin, klubi i
Munihut ka shmangur
zyrtarisht të folurën për këtë.
Javën e kaluar, Bajern njoftoi
largimin e Volker Braun,
mjekut, i cili në vitin 2015
zëvendësoi Myller-Vohlfahrt

ANULIM I SHPALLJES PUBLIKE 
Shkolla e mesme shtetërore Akademia e sportit – Shkup anulon shpalljen publike
për plotësimin e vendeve të punës për vitin shkollor 2017/2018 të publikuar më
datë 10.11.2017.

SHMSH Akademia e sportit – Shkup 
U. D Drejtor 

Vlladimir Llazarevski 

Publicitet



Koha
E MARTË

14 NËNTOR |2017| 21Sport
Jam duke luajtur në një prej ligave më të mira në botë. Jam
shumë i lumtur. Për momentin jam shumë i lumtur me
jetën time

Geret Bejll duket se po
jeton muajt e fundit si fut-
bollist i Realit të Madridit.
Drejtuesit e “Los Blancos”
kanë vendosur të shesin
uellsianin verën e
ardhshme. Dëmtimi i fun-
dit duke se ka qenë pika
që mbushi gotën, pasi
kupolës drejtuese i ka so-
sur durimi me gjendjen
fizike të lojtarit, që u ble
në vitin 2013 nga Toten-
hemi  për 100.7 milionë
euro. Që kur mbërriti në
kryeqytetin spanjoll ka pë-

suar 19 dëmtime, që e
kanë lejuar të luajë në
vetëm 55 për qind të min-
utave në total. Rendimen-
ti tij është kaq i ulët sa te
Reali janë bindur plotë-
sisht që është më mirë të
largohet në fund të se-
zonit. Gareth Bejll u ble
për një impakt të dyfishtë,
si në rezultatet sportive,
ashtu edhe në aspektin
komercial, por në të dy
rastet nuk i ka përm-

bushur pritshmëritë.
Gjatë verës së kaluar, Re-
ali rezistoi ndaj presionit
Hoze Murinjos për ta mar-
rë te Mançester Junajtedi,
duke i dhënë një tjetër
shans uellsianit, por sta-
tistikat nuk flasin në favor
të tij. Është aktivizuar në
9 nga 19 ndeshjet e këtij
fillim sezoni. Nuk luan
nga 19 shtatori për arsye
dëmtimi, madje do të qën-
drojë edhe një muaj më

shumë jashtë fushave të
blerta. Çmimi i kartonit të
tij nuk shkon më shumë
se 70-80 milionë euro,
ndërkohë që Junajted
mund të kishte paguar dy-
fishin gjatë merkatos së
verës. Reali ka shpenzuar
në total 168.6 milionë
euro për Bejll (përfshihet
edhe paga), i cili është ak-
tivizuar në 159 ndeshje,
me një mesatare
1.060.377 euro për takim.

Mançester Junajted ka
provuar të tundojë Jurgen
Klopp në vitin 2014, kur ai
ishte akoma në drejtim të
Borussia Dortmund duke
e përshkruar veten si “ver-
sioni i rritur i Disneyland”.
Trajneri gjerman është
përfolur shumë për një
transferim në “Old Traf-
ford”, teksa skuadra ka
qenë në vështirësi nën
drejtimin e Dejvid Mojs.
Sipas biografisë së Klopp,
që do të dalë shumë shpe-
jt në treg, drejtuesi i Juna-
jted, Ed Vudvard, ka

shkuar në Gjermani të
takohet me Klopp pak javë
para shkarkimit të Mojs.
Gjithsesi, Klopp është çu-
ditur kur ai e ka kraha-
suar Junajted me “Disney-
land” dhe për këtë arsye
vendosi të qëndronte te
Dortmund. Në një pjesë të
librit, të publikuar nga
“Daily Mail”, lexohet:
“Drejtuesi i Junajted, Ed
Vudvard, shkoi të takohej
me Klopp në Gjermani.
Aventura e shkurtër e
Mojs në ‘Old Trafford’ ishte
drejt fundit dhe Klopp

ishte kandidati i zgjedhur
nga klubi për ta zëvendë-
suar. Vudvard i tha Klopp
se ‘Teatri i Ëndrrave’ ishte
‘si një version për të rritur
i Disneyland’, një vend mi-
tik ku, siç sugjeronte
pseudonimi i përdorur,
argëtimi ishte marra-
mendës dhe ku ëndrrat
ktheheshin në realitet”.
“Klopp nuk u bind nga ai
përshkrim, por nuk e refu-
zoi menjëherë propoz-
imin”. Ai u takua më vonë
me drejtuesin e Dort-
mund, Hans-Joakim

Vatzke për të konfirmuar
si kishte vendosur të qën-
dronte dhe se do të refu-
zonte ofertën e Junajted.
Cekim, Mançesteri
shkarkoi Mojsin dhe ia be-
soi stolin përkohësisht Ra-
jan Giggs deri në fund të
sezonint 2013/14, para se
Luis van Gal mori drej-
timin e ekipit atë verë.
Klopp qëndroi te Dort-
mund deri në 2015-ën dhe
iu bashkuar rivalëve të Ju-
najted, Liverpul në tetorin
e atij viti, duke nënshkru-
ar një kontratë trevjeçare.

Të kota ëndrrat dhe
përpjekjet e Evertonit për
të rrëmbëyer trajnerin e
Atletiko Madrid, Diego
Simeone. Dëshira që do
të mbeten të heshtura
përgjithmonë, të detyru-
ara nga kontrata afatg-
jatë që e lidh trajnerin
argjentinas me klubin
spanjoll, që skadon në
vitin 2020, por gjithashtu
edhe për shkak të qën-
drimit të prerë të presi-
dentit të klubit madrilen.
Në një intervistë për “Sky
Sports”, Enrique Çerezo
Torres, ka reaguar në
mënyrë të prerë, duke i
mbyllur derën çdo oferte

të mundshme për tra-
jnerin Simeone. “Dua ta
them me zë të lartë:
Simeone për ne është i
paprekshëm, për futbol-
listët, për drejtuesit dhe
për tifozët. Nuk pranoj që
të ketë dyshime mbi të
ardhmen e tij. Asnjë klub
nuk ka patur 115 vite
fantastike në vijimësi me
suksese sportive. Kemi
bërë mirë dhe keq, por
aktualisht po zhvillojmë
një sezon të mirë. Sapo
ka nisur, nuk jemi as te
1/3 e kampionatit dhe
jemi në garë për gjithç-
ka”, deklaroi presidenti i
Atletiko Madridit.

Matej Delac ishte një ndër tal-
entet më premtues në futbollin
kroat në moshën 17-vjeçare, i cili
në vitin 2010 nënshkroi një kon-
tratë 5-vjeçare me Blutë  e Çellsit
duke u transfruar në Londër për 3
milionë euro. Një fillim i mirë për
të riun Delac, që në në 2011 u
dha në huazim tek Vitesse në Ere-
divisie. Por rikthimi i tij në Londër
erdhi pas një sezoni të tërë në
Holandë ku nuk kishte shënuar
asnjë debutim të vetëm më këtë
ekip. Pasi shtron këtë panoramë e
përditshmja spanjolle “Marca” vjen
sot me një shkrim që shkon pikër-
isht për portierin Delac, ajo iu
drejtohet tifozëve të Çellsit duke i
sfiduar me pyetjen se kush është
lojtari që numëron më shumë vite
në ambientet e Bluve të Londrës?
Me siguri shumë do të gabojnë vi-
jon Marca, sepse përgjigja e saktë
shkon për portierin fantazmë,
Matej Delac që tashmë shënon
plot 8 vjet në organikën e këtij klu-
bi duke mos bërë asnjë debutim të
vetëm me këtë ekip. Mesa duket
për gati 10 sezone ai nuk ka
bindur dot asnjë nga trajnerët dhe
drejtuesit e Çellsit me perfor-
mancën  e tij, të cilët e kanë dhënë

në huazim në kampionatin por-
tugez, hungarez, serb, francez dhe
belg. Pas gjithë këtyre aventurave
evropaine duket se shansi i tij për
të qenë titullar në Londër ka hum-
bur me kohë. Tashmë Matej
kërkon largimin në merkaton e
dimrit, për të vazhduar karrierën e
tij larg ishullit britanik. Sot në
moshën 25-vjeçare ai ende mund
të tentojë suksesin në skuadra të
tjera evropiane.

Miq dhe kolegë të ish-
mesfushorit të Seltik,
Liam Miller, janë të gjithë
përkrah tij në një moment
të vështirë për 36-
vjeçarin, i cili është duke
luftuar me sëmundjen e
kancerit. Miller e nisi kar-
rierën e tij futbollistike në
Parkhead, para se të
transferohej te Mançester
Junajted. Ish-lojtari i
Kombëtares Irlandeze, i
cili u lind në qytetin e
Kork, në karrierën e tij ka
mbajtur veshur edhe
fanellën e Sanderlend,
Lids dhe Hibernian, për tu
transferuar më pas edhe
në Australi dhe Shtetet e
Bashkuara të Amerikës. U
rikthye në vendlindjen e
tij vetëm dy vite parë
bashkë me familjen,
bashkëshorten dhe tre
fëmijët, pas impenjimit me
amerikanët e Uilmington
Hammerheads. 36-vjeçari
është diagnostikuar me

kancer në pankreas dhe
ka nisur seancat e
kimioterapisë. Kanë qenë
të panumërta mesazhet e
miqve dhe kolegëve të tij,
të cilët e kanë shpërndarë
lajmin për gjendjen e
Miller edhe në rrjetet so-
ciale, duke shprehur të
gjithë mbështetjen e tyre
për të dhe duke u shfaqur
besimplotë se ai do ta fito-
jë këtë luftë të vështirë me
sëmundjen.

Tudor insiston
për Ardan

Gallatasaraj vazhdon të insisto-
jë për transferimin në Turqi të Arda
Turan, i cili nuk bën më pjesë në
planet e trajnerit të Barcelonës,
Valverde. Trajneri i skuadrës nga
Stambolli, Igor Tudor, pranoi in-
teresimin për futbollistin e ekipit
katalanas. 39-vjeçari deklaroi se
Turan është një futbollist i madh
dhe një nga lojtarët më të mirë të
futbollit turk. Ai theksoi se do të
dëshironte që 30-vjeçari të pranonte
transferimin te skuadra e tij. Mbetet
për t’u parë se cili do të jetë vendi-
mi i futbollistit, që duhet të heqë
dorë nga paga e lartë që merr te
Barcelona, nëse do të kthehet në
vendlindjen e tij, ku do të ketë më
shumë mundësi aktivizimi.

Klopp zbulon arsyen “përrallore” që e bëri të refuzonte Mançesterin

Simeone është i
paprekshëm!

U diagnostikua me
kancer, solidaritet i
plotë për Liam Miller

Delac, futbollisti më “jetëgjatë”
që nuk ka luajtur asnjë minutë

Real Madridi i pakënaqur me Geret Bejllin 

E nxjerr në shitje
Që kur mbërriti në kryeqytetin
spanjoll ka pësuar 19
dëmtime, që e kanë lejuar të
luajë në vetëm 55 për qind të
minutave në total.
Rendimenti tij është kaq i ulët
sa te Reali janë bindur
plotësisht që është më mirë
të largohet në fund të sezonit

Kisha zhvilluar një sezon madhështor, por gjithsesi nuk u grumbullova për Kampionatin Evropian të
vitit 2016, dhe as mu dha më i vogli sqarim. Unë nuk kam patur kurrë probleme me Deshamp, por e
di që për sa kohë do të jetë ai trajneri i kombëtares, unë nuk do të grumbullohem asnjëherë

Janë të shumtë emrat e
qendërsulmuesve që kanë disa
(nëse jo të gjitha) nga këto cilësi.
Por është vetëm një që nuk kishte
as gjysmën e tyre. Emri i tij është
Adeloa Oluvatojin Akinbiji, i njohur
nga të gjithë si Ade. I lindur në
Haknej, afër Londrës

Koordinim, saktësi, shpe-
jtësi. Janë ndoshta këto tri
cilësitë kryesore që karakterizo-
jnë sulmuesin ideal modern. Një
lojtar që duhet të jetë në vendin
e duhur në momentin e duhur,
i aftë ta marrë topin në mënyrën
më të mirë dhe ta dërgojë në
rrjetë, duke nxjerrë jashtë loje
portierin kundërshtar. Janë të
shumtë emrat e qendërsul-
muesve që kanë disa (nëse jo të
gjitha) nga këto cilësi. Por është
vetëm një që nuk kishte as gjys-
mën e tyre. Emri i tij është Ade-
loa Oluvatojin Akinbiji, i njohur
nga të gjithë si Ade. I lindur në
Haknej, afër Londrës, më 10
tetor të 1974-ës nga prindër
nigerianë, Akinbiji ka tërhequr
vëmendjen sepse ishte një sul-
mues i fuqishëm. Një njeri i
zonës së rreptësisë, i aftë (në
letër) të krijonte hapësira mes
reparteve të kundërshtarit. Pas
katër viteve të para të kaluara te

Norviç, ku ka koleksionuar 49
ndeshje dhe 3 gola, ka filluar
shëtitjen nëpër Angli. Bristol
Siti, Volvs, Leiçester, Kristall
Pallas, Stouk, Barnlej, Shefild,
një parantezë amerikane te
Hjuston Dinamo dhe më pa
përsëri në Angli me Nots Kaun-
ti dhe Kolvyn Baj. Shumë trans-
ferime (për një total të përafërt
me 112.5 milionë sterlina), por
shumë pak gola. Pavarësisht
nga gjithçka, ka arritur të luajë
edhe një ndeshje me fanellën e
Nigerisë. Thuhet se është grum-
bulluar në 1999-ën vetëm sepse
vendi i tij do të luante kundër
Greqisë në Londër. Ai, që në atë
kohë luante për Volvs, ka qenë
kandidati ideal për një fanellë
si titullar. Por vetëm për arsye
gjeografike. Një lojë aspak cilë-
sore dhe shumë raste të hum-
bura, me topin të dërguar në
tribunë. Kjo ka qenë, në thelb,
karriera e tij. 

Ronaldo më
eklipson,
është më

egoist se unë
Karim Benzema mendon

se Kristiano Ronaldo është më
egoist se ai, por shton se
punojnë të dy për të mirën e
Real Madridit dhe nuk ka as-
një problem me shokun e tij
portugez. Ish-francezi
ndërkombëtar kanë luajtur
me Ronaldon për gati një
dekadë, pjesë e gjigantëve të
La Ligas. Benzema ka pasur
shumë sukses gjatë kohës së
tij në Spanjë, edhe pse beson
se arritjet e tij janë lënë në
hije nga Ronaldo. Megjithatë,
ai nuk ka asnjë problem me
këtë, ndaj thotë se ai dhe por-
tugezi kanë një marrëdhënie
të mirë. “Te Real Madridi unë
shënoj, por kur djaloshi që
është pranë teje shënon 50
gola në sezon, ti nuk mund të
bësh asgjë”, – i tha Benzema
“Canal +”. “Është ndryshe nga
mënyra se si luaja te Lioni.
Më pëlqejnë titujt e fituar me
skuadrën. Po argëtohem.
Ronaldo dhe unë vazhdojmë
mirë. Më pëlqen të luaj me të.
Ai pëlqen të luajë me një prek-
je të topit. Eshtë më egoist se
unë, por kjo është normale.
Kjo nuk më shqetëson. Së
fundi, është mirë për Real
Madridin. Nuk e imagjinoja se
do të qëndroja në “Bernabeu”
për nëntë vite. Kur isha te
Lion imagjinoja vetëm të
shkoja te Reali për të fituar
tituj. Gjëja më e vështirë në
Madrid është presioni. Debati
rreth meje? Është për të shi-
tur gazetat. Unë përqendro-
hem te futbolli. Me moshën,
kam mësuar të qëndroj i
qetë”, nënvizoi më tej francezi.
Benzema, gjithashtu, disku-
toi kohën e tij nën drejtimin e
trajnerit aktual të Mançester
Junajted, Hoze Murinjo, i cili
e trajnoi Real Madridin nga
viti 2010 deri më 2013. “Mur-
injo më ndihmoi shumë.
Është karakteri i tij. Ju insp-
iron çdoherë që ju hedh në
fushë. Është një trajner i
mirë”, përfundoi Benzema. 

Ylli kolumbian bën
gjest racist ndaj

koreanit
Ylli kolumbian Edvin Kardona mund të

dënohet nga FIFA pas gjestit racist gjatë hum-
bjes së kombëtares së tij ndaj Koresë së
Jugut. Gjatë fitores 2-1 për mikpritësit – me
yllin e Totenhem Son Heung-Min që shënoi dy
gola, Kardona nuk ruajti dot qetësinë. Teksa
lojtarët e të dyja skuadrave po konfronto-
heshin pas një incidenti, kolumbiani kapet
duke bërë gjestin e shtrembërimit të syve,
një gjest ofendues ndaj aziatikëve. Kardona
tani mund të dënohet nga trupi qeverisës i
futbollit, me trajnerin e Kolumbisë Jose
Pekerman që refuzoi të komentonte mbi inci-
dentin. “Nuk e kam parë. Është një ndeshje
fizike. Gjërat ndodhin gjatë sfidave të tilla.
Nuk mund të komentojë pasi nuk kam parë
gjë”, deklaroi Pakerman. 

27 vite në stolin e Mançester Juna-
jtedit, duke koleksionuar trofetë njëri
pas tjetrit, duke zbuluar një talent pas
tjetrit. Aleks Ferguson, skocez i datëlind-
jes 1941, është një nga trajnerët më
fitues të historisë së futbollit. Ka qenë i
vlerësuar nga kolegët e tij dhe në 1999-
ën ka marrë titullin “Sir” nga mbretëre-
sha Elizabeta II. Në 2012-ën është vlerë-
suar si trajneri më i mirë i shekullit të
XXI-të nga IFFHS. Domethënë, kur flitet
për të, edhe tani që nuk është më pjesë
e futbollit të luajtur, flitet për një
hyjni të vërtetë. Por urtësia dhe ven-
dosmëria, shpesh, nuk ecin paralel-
isht me elegancën ose taktin. Fer-
guson, në fakt, më shumë se një
herë është treguar i pasjellshëm
kundrejt kolegëve të tij dhe
futbollistëve. 

Këto janë 10 frazat e
tij më të bujshme:

10 “Heinze është i
pamëshirshëm. Do të
merrte me shkelma
edhe gjyshen e tij” 

09 “Dennis
Uise do të ishte
në gjendje të
shkaktonte një
sherr edhe në
një shtëpi pa
njerëz”

08 “Më jepni 10
drunj dhe Zidan dhe

unë fitoj Champions League”
07 “Nuk ka asnjë marrëveshje mes

nesh dhe Real Madridit për Kristiano
Ronaldon. Mendoni se unë mund të ne-
gocioj me atë mafie? Absolutisht jo”

06 “Thotë se është i zgjuar, apo jo?
Flet 5 gjuhë, por unë njoh një fëmijë 15
vjeç nga Bregu i Fildishtë që flet 5 gjuhë”
(duke folur për Venger)

05 “Bekam nuk ka krijuar asnjë
problem deri në momentin që u martua”

04 “Mund të ndodhë të kesh
komshinj të zhurmshëm, nuk
mund të bësh asgjë: do të jenë
gjithmonë të tillë. Duhet të
vazhdosh përpara me jetën,
duke ngritur volumin e tele-

vizorit (për Sitin)
03 “Por të kishte qenë pak më

i gjatë, do të kishte qenë mbro-
jtësi i krahut më i mirë i Bri-
tanisë së Madhe. Babai i tij ishte
188 cm? Unë do të kontrolloja

shitësin e qumështit” (për Gary
Nevill)

02 “Pas ndeshjes më thër-
riste “boss” ose “big man”, por
do të më ishte bërë më shumë
qejfi nëse përshëndetjet e tij
do të ishin shoqëruar me pak
ver të mirë. Më ka sjellë
vetëm uthull!” (për Murinjon)

01 “Inzagi ka lindur në
pozicion jashtë loje!”

Akinbiji, sulmuesi më i
keq i të gjitha kohërave

10 frazat më të bujshme 
të Aleks Ferguson

Ish-sulmuesi i madh
argjentinas, Gabriel Batis-
tuta, pranoi se ishte i
mërzitur ngaqë Lionel
Messi e theu rekordin e
golave të tij, por ishte i
lumtur që kjo u bë nga
një “jashtëtokësor”. Ylli i
Barcelonës e theu reko-
rdin e Batistutës, 54 gola
për Argjentinën, në “Copa
America”, vitin e kaluar.
Prej asaj kohe, Leo ka

kaluar shtatë gola për-
para. Dyshja është shumë
më e mirë se Sergio
Aguero dhe Hernan Kre-
spo, me yllin e Mançester
Siti, i cili realizoi golin e
35-të me Albiceleste, në
fitoren e miqësores ndaj
Rusisë, të shtunën. Batis-
tuta tha se ishte i zhgën-
jyer që Messi e tejkaloi,
por ai e falënderoi super-
starin e Barcelonës: “A më

mërzit mua Messi, ngaqë
më theu rekordin? Pak,
po, – i tha ai “Telefe”. –
Ishte një titull që unë e
mbajta për disa kohë.
Nuk është vetëm ndonjë
gjë e vjetër. Ju shkoni në
të gjithë botën dhe njerëz-
it thonë: Ai është go-
lashënuesi më i mirë për
ekipin kombëtar të
Argjentinës. Unë mendoj
se kam arritur në 54 gola,

apo diçka të tillë. Lionel
ka më shumë dhe do të
marrë pothuajse dyfishin
e asaj që kam shënuar
unë. Por, avantazhi që
kam, është se jam i dyti
për një njeri jashtëtokë-
sor”. Batistuta fitoi dy
tituj “Copa America” dhe
një Kupë Konfederate me
Argjentinën, ndërsa Mes-
si mbetet pa trofe në niv-
el ndërkombëtar.

Batistuta i mërzitur që Messi ia theu rekordin



Koha
E MARTË

14 NËNTOR |2017| 23Mozaik

Mësoni të njihni sa më mirë dikë, duke zbuluar
anët e karakterit të tij që ju kishin mbetur pa
njohur. Durimi nuk është kurrë i tepërt kur vihet

përballë vullneti. Nëse doni t’i jepni makinës pas një
mbrëmje me miqtë tuaj, bëni mirë të limitoni alkoolin

Hëna me Marsin do ju dhurojnë guxim, rezis-
tencë dhe vullnet. Por, me Mërkurin në kuadrat,
bëni kujdes të mos humbni mundësitë që keni.

Nervozizmi mund të  jetë i rrezikshëm, mbi të gjitha në një
situatë delikate në të cilën nevojitet shumë takt.

(20/III-20/IV) DASHI

DEMI 

Jupiteri prej ditës së sotme ju mbështet
hapur dhe të mbrojtur si jeni nga planetët e
fatit, mund edhe të rrezikoni diçka më shumë

në lojë. Mos prisni shumë nga miqtë tuaj, sepse mund
të gjendeni në vështirësi. Bëjini gjërat vetë.

(21/V-20/VI)BINJAKËT

Pak lodhje do të ndjehet patjetër për ju. Hëna
tek Demi këshillon të rrethoheni nga miq të
mirë. Nuk e keni shpirtin e duhur për të reja
të mëdha dhe preferoni të rrini të qetësi në

shtëpinë tuaj. Zemra rreh fort dhe ju nuk dini si ta bëni
të heq dorë.

(21/VI-22/VII)GAFORRJA

Nëse nuk i keni vënë poshtë pemës të gjitha
dhuratat që donit t’i bënit gjysmës tjetër, jeni
akoma në kohë. Përfitoni nga Epifania. Në
vend që të mendoni për krehjen tuaj, do të

bënit mirë të qetësoheshit dhe në këtë mënyrë ndoshta
do arrini t’i bëni gjërat pa e ekzagjeruar.

(23/VII-22/VIII)LUANI

Mbërritja e Hënës tek Demi është një balsam
në ato situata në të cilat keni nevojë për të
ndalur pulsin dhe taktin. Do të jenë të

favorizuara të gjitha ato aktivitete në të cilat është e
nevojshme një dozë e mirë durimi dhe nervash.

(23/VIII-22/IX)VIRGJËRESHA

Gatishmëria mendore në punë nuk ju mungon,
madje as energjia. Dhe, sikur të mos mjaftonin
këto, sot jeni edhe në humor të mirë. Nuk ju
nevojitet asgjë tjetër për të mundur konkur-

rencën. Në aspektin afektiv, dita nuk duket shumë pozi-
tive për ju, sepse partneri është gati për luftë

(23/IX-22/X)PESHORJA

Sot mund të ndjeheni gati të paprekshëm, por
përsëri mos reagoni në mënyrë impulsive dhe
reflektoni gjatë. Në çift, ju keni shumë ide dhe
merrni shumë iniciativa, dhe partneri shpesh

herë ngelet konfuz dhe i çorientuar, por sot do të arrini të
habisni partnerin tuaj

(22/X-21/XII)AKREPI

Keni shumë pak dëshirë për të punuar, por
mos u shqetësoni, sepse ritmet do jenë të
njëjta  si ditët e tjera. Keni shumë dëshirë që
sot të mbuloheni nga përkëdheljet e partner-

it. Që kjo të ndodhë, duhet t’ia bëni të qartë partnerit
tuaj se çfarë dëshironi.

(22/XI-21/XII)SHIGJETARI

Marrëdhëniet ndërpersonale janë në plan të
parë sot. Në këto momente karta fituese për
ju dhe profesionin tuaj qëndron në vendosjen
e kontakteve të duhura. Sfera afektive nuk

shkon shumë mirë. Në jetën në çift dëshira për t’u
impenjuar seriozisht është shumë e vogël dhe e largët.

(22/XII-20/I)BRICJAPI

Për momentin situata profesionale nuk është
më e mira dhe është e kotë që të mërziteni
apo më keq akoma, të kapeni me kolegët.
Venusi është i gatshëm që t’ju ndihmojë, por

ju duhet të bëni kujdes, sepse rrezikoni të mos e vini re
ndihmën që ju ofrohet.

(20/I-19/II)UJORI

Arsye për t’u nervozuar nuk ka, por pavarë-
sisht kësaj ju sot do jeni shumë i irrituar dhe
mund do rrezikoni të përfshiheni në telashe të
mëdha. Në planin sentimental keni letrat e
duhura për të shijuar një ditë të këndshme në

çift. Bëni mirë të konsultoheni tek mjeku për një
shqetësim që keni.

(20/II-19/III)PESHQIT

(21/IV-20/V)

ZGJIDHJET: XH, ATAK, VILLA, JARAN, HAHA, KANAL, RABI, L, AZ, GANDI, KALIGULA, M, ARAK, 

ANTI, SHIMPANZE, MSH, SHAT, DEHJET, ANON, TRARI, TIPAR, URIM.

Shumë i lehtë:839625147, 567491283, 412378695, 298143756, 645782319, 371956824, 

924867531, 186534972, 753219468. Mesatar: 369748251, 172569483, 584132697, 

735491826, 641285379, 298673145, 913827564, 427356918, 856914732.
KRYEMINISTRI
I PARË I INDISË

(NË FOTO) XH KRYEQYTETI
I SHQIPËRISË

QYTETI I LINDJES 
SË POLITIKANIT 

NË FOTO

 RRJET 
APO SISTEM 
KANALESH 

UJITËSE

SULM

REVOLUCIONARI
MEKSIKAN,

PANÇO
----------------------------

SHOK, MIK

J
GRUP ETNIK 
BERBERËSH
NË MAROK

----------------------------
TV STACION

K

ISHULL
NË KROACI

LITRI
---------------------------

GUASKAT

ABDULLAH 
ZENELI

-----------------------------
KËNG%TARI 
KING KOLL

Mensur
Mamuti

RRIP
(SH.)

MARKË ITALIANE 
E MODËS,
XHORXHO

KOMPJUTER
I LËVIZSHËM SHKOVA

VAJZA E 
POLITIKANIT 

NË FOTO, INDIRA
----------------------------

GRAMI

PERANDOR
I TRETË
ROMAK

METRI
---------------------------
ISH POLITIKANI 

YNË, IMER

NJËSIA E VJETËR 
E LETRËS

----------------------------
LLOJ 

MAJMUNI

PARASHTESË PËR 
“E KUNDËRT”

----------------------------
NEODIUMI

SHUMIM

SH
MUHAMET 

SHERRI
------------------------------
FILL PAMBUKU ME 
AR PËR QENDISJE

VEGËL
BUJQËSORE

GJENDJA NGA 
PIRJA E TEPËRT 

E ALKOHOLIT
----------------------------

NATRIUMI

ANOHET
VEGËL

GJIMNASTIKORE
-----------------------------

RUMANIA

VEÇORI
E DIÇKAHIT PKRGËZIM

14 nëntor 1889
27 maj 1964

N
ë
 k

ë
t
ë

a
t
ë

   6 2 5    

  7 4 9  2   

  2   8 6   

2  8     5 6

6 4      1 9

3 7     8  4

  4 8   5   

  6  3 4 9   

   2 1 9    

3 6    8  5 1

 7  5    8  

5        7

7 3   9   2 6

   2  5    

 9   7   4  

9        4

 2    6  1  

8 5  9    3 2

ZONJA TEK DOKTORI
Një grua shkon tek doktori!
- Doktor, djali im ka disa probleme: këmbët i ka të
shtrembra, krahët të pafuqishëm, nga sytë nuk shef
mirë dhe gjithashtu nuk dëgjon mirë!
- Zonjë, zhvishu dhe shtrihu aty në shtrat tani vijë unë.
- Doktor nuk jam unë e sëmurë, por djali…!
- Zonjë e kuptova, por është për mua shume më kollaj
të bëjmë një të ri sesa ta shërojmë aktualin...

BARSOLETA

1380 - Mbreti Sharl VI i Francës kurorëzohet
në moshën 12 vjeçare 
1666 - Samuel Pepys raporton transfuzionin e
parë të gjakut (mes qenve) 
1677 - Princi Willem III Henry martohet me
princeshën angleze Mary Stuart
1906 - Ruzvelti bëhet kryetari i parë i SHBA që
viziton shtet të huaj (Panamanë).
1908 - Albert Ajnshtajn prezanton teorinë e
kuantit të dritës
1918 - Shpallet pavarësia e Çekosllovakisë
me T.G. Masaryk si kryetar
1921 - Themelohet Partia Komuniste në Span-
jë
1960 - Belgjika kërcënohet se do të largohet
nga OKB për shkak të kritikave ndaj politikës
së saj në lidhje me Kongon
1960 - Themelohet OPEC (Organization of Pe-
troleum Exporting Countries) Organizata e
shteteve për eksportim të petroliumit.
1993 - Porto Riko voton kundër që të bëhet
shteti i 51 i SHBA.

KALENDARI HISTORIK
14 nëntor

Sipas studiuesve, ne teshtijmë
me një shpejtësi 160km/h dhe
kjo është arsyeja se pse duhet
të mbulojmë hundën me dorë,
apo shami kur teshtijmë.

Shikoni shumicën. Nëse kaq shumë
njerëz ndjekin diçka, mund të
jetë provë se ajo është e gabuar.
E vërteta u ndodh individëve, jo
masave. (Osho)

THËNIA E DITËS

E keni menduar ndonjëherë që
gjatë një dite të tërë gjaku të
përshkojë rreth 90 kilometra?
Ju duket e pabesueshme? Epo

ja që është e vërtetë. 

Pse vallë thonjtë e këmbës rriten më
ngadalë se të duarve? Kjo ndodh
për arsye se thonjtë më të ek-
spozuar rriten më shpejt, se
sa ata që qëndrojnë të fshe-
hur. Madje edhe ndërmjet
thonjve të duarve ka dallim.
Në dorën me të cilën shkrua-
jmë, apo bëjmë më shumë aktivitete,
thonjtë rriten më shumë se në dorën tjetër.

A E DINI SE...Gjenet që ne trashëgo-
jmë nga prindërit tanë
ndikojnë në karakteris-
tikat tona psikologjike -
gjëra si inteligjenca dhe af-
tësia jonë e kujtesës - si
dhe shanset tona për të
zhvilluar kushte që prekin
mënyrën se si ne mendo-
jmë, si autizmi dhe ski-
zofrenia. Në këtë kuptim,
binjakët identik – të cilët
ndajnë të njëjtët gjene -

janë të prirur të mendojnë
si njëri-tjetri, më shumë se
sa njerëzit që s’kanë lidhje
mes tyre apo binjakët
joidentikë. Studimet me
imazherinë e trurit kanë
treguar se gjatë detyrave
mendore, si për shembull
memorizimi i numrave,
modelet e aktivitetit të tru-
rit janë më të ngjashëm
mes binjakëve identikë, se
sa atyre joidentikë.

Një burrë tentoi të futej brenda
një fast-foodi pasi ky i fundit u mbyll
në orën 2:00 të mëngjesit me qëllim-
in që të vidhte kasën. Ai provoi që të
futej nga dritarja, por aventura për-
fundoi shumë shpejt. Kur 45-vjeçari
tentoi të hynte nga dritarja, mbeti i
bllokuar për të paktën 7 orë dhe iu
desh që të njoftonte policinë. Ngjar-
ja e pazakontë ka ndodhur në fast-
food DFC Chicken të Rookery Road,
në lagjen Handsworth, të Birming-
hamit (Mbretëri e Bashkuar). Për të
dalë prej andej u desh ndërhyrja e
policisë, zjarrfikëses dhe ambu-
lancës. Pasi qëndroi pak kohë në
spital, burri u arrestua nga policia,
e cila ka shpërndarë në Twitter foton
e hajdutit të ngecur në dritare.

Ato janë përshkruar fil-
limisht nga gjeologët, por
kanë qenë disa zhytës që
patën mundësinë të ek-
plorojnë një vrimë misteri-
oze në një nga sistemet më
të mëdha të koraleve në
botë. “Vrima Blu” ndodhet
200 kilometra larg një
ishulli në verilindje të Aus-
tralisë. Edhe pse dihet ako-
ma shumë pak për të, ek-
splorimet e para sugjerojnë
që pavarësisht zbardhjes
së gjerë të koraleve në këtë
zonë, ky formacion është i
përbërë nga një koloni me
korale të shëndetshme. Bi-

ologu Johnny Gaskell tha
se për të shkuar atje duhet
një udhëtim i gjatë prej 10
orësh. Ekipi i zhytësve ek-
sploroi vetëm 20 metra
brenda “Vrimës Blu”, për-
para se të preknin disa
sedimente që gradualisht
formonin pjerrtësi drejt
qendrës. Një vrimë blu
është një gropë detare që
shtrihet poshtë nivelit të
detit në thellësinë e saj.
Formacione të tilla janë
krijuar gjatë epokës së
akullnajave, kur niveli i de-
tit ishte 100-120 metra më
ulët seç është sot.

A mendojnë njësoj binjakët identikë?

Misteri i “Vrimës Blu”

Futet për të vjedhur, por diçka 
shkon keq e njofton policinë 


